
	1. Монгол Улсын 2016 оны төсвийн тухай, Нийгмийн даатгалын сангийн 2016 оны төсвийн тухай, Хүний хөгжил сангийн 2016 оны төсвийн тухай хуулийн төслүүд /хоёр дахь хэлэлцүүлэг, үргэлжлэл/.

	32-104




Монгол Улсын Их Хурлын 2015 оны намрын ээлжит чуулганы

11 дүгээр сарын 11-ний өдөр /Лхагва гараг/-ийн нэгдсэн 

хуралдааны гар тэмдэглэл


Улсын Их Хулын дарга З.Энхболд ирц, хэлэлцэх асуудлыг танилцуулж, хуралдааныг даргалав.

Өглөөний хуралдаан ирвэл зохих 76 гишүүнээс 39 гишүүн ирж, 51,3 хувийн ирцтэйгээр 10 цаг 18 минутад Төрийн ордны чуулганы нэгдсэн хуралдааны танхимд эхлэв.

Чөлөөтэй: Р.Бурмаа,  Д.Зоригт, Ч.Сайханбилэг.


Эмнэлгийн чөлөөтэй: Н.Алтанхуяг, Г.Уянга.


Тасалсан: Б.Бат-Эрдэнэ, Ц.Дашдорж, О.Содбилэг, Я.Содбаатар, Х.Тэмүүжин,  Ж.Эрдэнэбат, Л.Энх-Амгалан, Ж.Энхбаяр.


Хоцорсон: О.Баасанхүү-33 минут, Сундуйн Батболд-28 минут, Х.Болорчулуун-22 минут, С.Дэмбэрэл-36 минут, Д.Сумъяабазар-31 минут, М.Сономпил-30 минут, Б.Чойжилсүрэн-12 минут, С.Эрдэнэ-37 минут, Д.Эрдэнэбат-31 минут.


Нэг.Монгол Улсын 2016 оны төсвийн тухай, Нийгмийн даатгалын сангийн 2016 оны төсвийн тухай, Хүний хөгжил сангийн 2016 оны төсвийн тухай хуулийн төслүүд /хоёр дахь хэлэлцүүлэг, үргэлжлэл/.

Хуралдаанд Сангийн сайд Б.Болор, Сангийн яамны Төрийн нарийн бичгийн дарга Х.Ганцогт, Төсвийн бодлого, төлөвлөлтийн газрын дарга Ж.Ганбат, Хөгжлийн санхүүжилт, өрийн удирдлагын газрын дарга Б.Гантулга, Эдийн засгийн бодлогын газрын дарга Г.Батхүрэл, Төсвийн бодлого, төлөвлөлтийн газрын Төсвийн нэгтгэлийн хэлтсийн дарга Д.Өлзийсайхан, мөн газрын Төсвийн зарлагын хэлтсийн дарга О.Хуягцогт, Хөгжлийн санхүүжилт, өрийн удирдлагын газрын Өрийн удирдлагын хэлтсийн дарга Н.Нарангэрэл нар оролцов.

Хэлэлцэж буй асуудалтай холбогдуулан Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Төсвийн шинжилгээний хэсгийн зөвлөх С.Тэгшжаргал нар байлцав.

Улсын Их Хурлын дарга З.Энхболд 2015 оны 11 дүгээр сарын 10-ны өдрийн хуралдаанаар хэлэлцсэн Монгол Улсын 2016 оны төсвийн тухай хуулийн талаар ажлын хэсгээс гаргасан зарчмын зөрүүтэй саналын томьёоллын 3 дугаар саналаас үргэлжлүүлэн санал хураалт явуулав.

З.Энхболд: 3.Улсын Их Хурлын гишүүн Д.Ганхуяг, Ц.Даваасүрэн, Б.Наранхүү,                                                                                         М.Сономпил, Б.Чойжилсүрэн нарын гаргасан чиг үүргийн онцлогийг харгалзан Ерөнхийлөгчийн Тамгын газрын дарга, Улсын Их Хурлын дарга, Ерөнхий сайд, Гадаад хэргийн сайдын төсвийн багц болон Засгийн газрын Хэрэг эрхлэх газрын даргын төсвийн багцын зочин төлөөлөгч хүлээн авах зардлыг 30 хувиар, бусад бүх төсвийн ерөнхийлөн захирагчийн хувьд 100 хувиар буюу нийт 1,289.7 сая төгрөгөөр зочин төлөөлөгч хүлээн авах зардлыг бууруулах гэсэн саналаар санал хураалт явуулъя.

Зөвшөөрсөн

33


Татгалзсан


7


Бүгд



40


82,5 хувийн саналаар санал дэмжигдлээ.

4.Эрүүл мэнд, онцгой байдал, цагдаа, төрийн тусгай хамгаалалтын байгууллагаас бусад төсөвт байгууллагын урсгал засварын зардлыг 15 хувиар буюу нийт 1,899.8 сая төгрөгөөр бууруулах гэсэн саналаар санал хураалт явуулъя.
 
Зөвшөөрсөн

38

Татгалзсан


4


Бүгд



42

90,5 хувийн саналаар санал дэмжигдлээ.

5.Ерөнхий боловсролын салбарын ном, сурах бичгийн зардал, шинжлэх ухааны байгууллагын ном, хэвлэл авах, Улсын Их Хурлын Тамгын газраас хэвлэн, нийтэлдэг "Төрийн мэдээлэл" эмхэтгэлээс  бусад бүх шатны төсөвт байгууллагын ном хэвлэлийн зардлыг 100 хувиар буюу нийт 1,392.6 сая төгрөгөөр бууруулах гэсэн саналаар санал хураалт явуулъя.

Зөвшөөрсөн

33


Татгалзсан


9


Бүгд



42


78,6 хувийн саналаар дээрх санал редакцийн засвартайгаар дэмжигдлээ.

6.Төсвөөс эргэн төлөгдөх нөхцөлтэйгөөр Хөгжлийн банкны эх үүсвэрээр санхүүжих хөрөнгө оруулалтын төсөл, арга хэмжээний зардлын дүнг бууруулж байгаатай холбогдуулан зээлийн хүүгийн төлбөрийг 26,615.1 сая төгрөгөөр бууруулах гэсэн саналаар санал хураалт явуулъя.

Саналтай холбогдуулан Сангийн сайд Б.Болор, ажлын хэсгийн ахлагч, Улсын Их Хурлын гишүүн Д.Ганхуяг нар тайлбар хийв.

Зөвшөөрсөн

44


Татгалзсан


6


Бүгд



50


88,0 хувийн саналаар санал дэмжигдлээ.

7.Хүн амын хөгжил, нийгмийн хамгааллын сайдын төсвийн багц дахь Хүүхэд харах үйлчилгээний зардлыг 5,587.6 сая төгрөгөөр бууруулах гэсэн саналаар санал хураалт явуулъя.

Зөвшөөрсөн

34


Татгалзсан


16


Бүгд



50


32,0 хувийн саналаар санал дэмжигдлээ.


8.Гадаад хэргийн сайдын төсвийн багцын Олон улсын хамтын ажиллагааны сангийн зардлыг 2,800.0 сая төгрөгөөр, мөн сайдын өмгөөлөл, хуулийн зөвлөх үйлчилгээний  хөлсийг 100.0 сая төгрөгөөр тус тус бууруулах гэсэн саналаар санал хураалт явуулъя.

Уг саналтай холбогдуулан Улсын Их Хурлын гишүүн Ц.Даваасүрэн тайлбар хийв.

Зөвшөөрсөн

44


Татгалзсан


8


Бүгд



52


84,6 хувийн саналаар санал дэмжигдлээ.

9.Уул уурхайн сайдын төсвийн багцын нөөц хөрөнгийн хадгалалт, хамгаалалтын зардлыг 840.2 сая төгрөгөөр бууруулах гэсэн саналаар санал хураалт явуулъя.

Уг саналтай холбогдуулан Улсын Их Хурлын гишүүн Д.Ганхуяг, Сангийн сайд Б.Болор нар тайлбар хийв.

Зөвшөөрсөн

43


Татгалзсан


9


Бүгд



52


82,7 хувийн саналаар санал дэмжигдлээ.


10.Хүнс, хөдөө аж ахуйн сайдын төсвийн багц дахь хамгаалагдсан хөрсний тариалан эрхлэхтэй холбоотой урсгал зардлыг 100.0 сая төгрөгөөр бууруулах гэсэн саналаар санал хураалт явуулъя.

Зөвшөөрсөн

46


Татгалзсан


7


Бүгд



53


86,8 хувийн саналаар санал дэмжигдлээ.


11.Бүх төсвийн ерөнхийлөн захирагчийн сургалт, семинарын зардлыг 50 хувиар буюу нийт 638.9 сая төгрөгөөр бууруулах гэсэн саналаар санал хураалт явуулъя.

Дээрх саналтай холбогдуулан Улсын Их Хурлын гишүүн Ц.Даваасүрэн тайлбар хийв.

Зөвшөөрсөн

44


Татгалзсан


9


Бүгд



53


83,0 хувийн саналаар санал дэмжигдлээ.


12.Аж үйлдвэрийн яам, Байгаль орчин, ногоон хөгжил, аялал жуулчлалын яам, Барилга, хот байгуулалтын яам, Эрчим хүчний яамны олон улсын хурал, зөвлөгөөн зохион байгуулах арга хэмжээний зардлыг бүхэлд нь буюу нийт 391.8 сая төгрөгөөр бууруулах гэсэн саналаар санал хураалт явуулъя.

Зөвшөөрсөн

47


Татгалзсан


6


Бүгд



53


88,7 хувийн саналаар санал дэмжигдлээ.

13.Эрүүл мэнд, спортын сайдын төсвийн багцын дотоодод тэмцээн уралдаан зохион байгуулах арга хэмжээний зардлыг 200.0 сая төгрөгөөр бууруулах гэсэн саналаар санал хураалт явуулъя.


Дээрх саналтай холбогдуулан Сангийн сайд Б.Болор, ажлын хэсгийн ахлагч, Улсын Их Хурлын гишүүн Д.Ганхуяг нар тайлбар хийв.

Зөвшөөрсөн

37


Татгалзсан


7


Бүгд



54


69,8 хувийн саналаар санал дэмжигдлээ.

14.Хууль зүйн сайдын төсвийн багцын "бусад баяр ёслол, тэмдэглэлт арга хэмжээний зардал"-ыг 29.2 сая төгрөгөөр, гадаадын иргэдийг албадан гаргах арга хэмжээний зардлыг 72.4 сая төгрөгөөр тус тус  бууруулах гэсэн саналаар санал хураалт явуулъя.

Зөвшөөрсөн

47


Татгалзсан


7


Бүгд



54


87,0 хувийн саналаар санал дэмжигдлээ.

Гурав.Урсгал зардал нэмэгдүүлэх санал:

1.Төрийн өндөр болон улс төрийн, төрийн захиргааны албан хаагчийн цалинг одоогийн төвшнөөс бууруулахгүй байх, үүнтэй холбогдуулан цалин хөлстэй холбоотой урсгал зардлыг 16,376.3 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

36


Татгалзсан


16


Бүгд



52


69,2 хувийн саналаар санал дэмжигдлээ.

2.Бүх шатны шүүхийн шүүгчийн цалин хөлсийг одоогийн төвшнөөс бууруулахгүйгээр Улсын Их Хурлаас тогтоох, үүнтэй холбогдуулан урсгал зардлыг 7,460.7 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

44


Татгалзсан


9


Бүгд



53


83,0 хувийн саналаар санал дэмжигдлээ.

3.Эрүүл мэнд, боловсрол, цагдаа, онцгой байдлын салбарын байгууллага болон шүүхийн шийдвэр гүйцэтгэх байгууллагын цалингийн санг бууруулахгүй байхтай холбогдуулан цалин, хөлстэй холбоотой урсгал зардлыг 108,718.4 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

42


Татгалзсан


12


Бүгд



54


77,8 хувийн саналаар санал дэмжигдлээ.

4.Засгийн газрын  бүтэц, бүрэлдэхүүнд 2016 оны 8 дугаар сарын 01-ний өдрөөс эхлэн өөрчлөлт орохгүй буюу 2015 оны батлагдсан төвшний бүтэц, зохион байгуулалтаар ажиллах болсонтой холбогдуулан урсгал зардлыг 1,702.9 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

35


Татгалзсан


17


Бүгд



54


64,8 хувийн саналаар санал дэмжигдлээ.                                         

5.Засгийн газрын бүтэц, зохион байгуулалтыг дагаж 2016 оны 8 дугаар сарын 01-ний өдрөөс эхлэн зарим тусгай сан, төсөвт байгууллагыг нэгтгэх, татан буулгах, аж ахуйн тооцоонд шилжүүлэх хэлбэрээр өөрчлөн зохион байгуулахаар тооцсоныг өөрчилж, одоогийн орон тоо, бүтэц, зохион байгуулалтыг хэвээр хадгалах, үүнтэй холбогдуулан урсгал зардлыг нийт 1,436.5 сая төгрөгөөр нэмэгдүүлэх гэсэн саналаар санал хураалт явуулъя.

Дээрх саналтай холбогдуулан ажлын хэсгийн ахлагч, Улсын Их Хурлын гишүүн Д.Ганхуяг  тайлбар хийв.

Зөвшөөрсөн

39


Татгалзсан


17


Бүгд



56


69,6 хувийн саналаар санал дэмжигдлээ.

6.Цагаатгах ажлыг удирдан зохион байгуулах улсын комиссын ажлын албыг татан буулгахгүй байх, үүнтэй холбогдуулан урсгал зардлыг 497.9 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

45


Татгалзсан


10


Бүгд



55


81,8 хувийн саналаар санал дэмжигдлээ.

6 дугаар санал дэмжигдсэн тул 7 дугаар саналаар санал хураалт явуулав.

7.Төслийн 1 дүгээр хавсралтад "ЦАГААТГАХ АЖЛЫГ УДИРДАН ЗОХИОН БАЙГУУЛАХ КОМИССЫН ДАРГА" гэсэн 33 дахь хэсэг шинээр нэмэх гэсэн саналаар санал хураалт явуулъя.

Зөвшөөрсөн

51


Татгалзсан


4


Бүгд



55

92,7 хувийн саналаар санал дэмжигдлээ.
“
	33
	ЦАГААТГАХ АЖЛЫГ УДИРДАН ЗОХИОН БАЙГУУЛАХ КОМИССЫН ДАРГА  

	
	33.1
	Улс төрийн хилс хэрэгт хэлмэгдэгсдийг цагаатгах үйл ажиллагаа

	
	
	33.1.1
	Тагнуулын ерөнхий газарт шалгагдаж байгаа 6000 гаруй эрүүгийн хавтаст хэргээс нягтлан шалгах хавтаст хэргийн тоо
	922

	
	
	33.1.2
	Өөрөө хэлмэгдсэн болон хэлмэгдэгчийн эхнэр /нөхөр/-т хуульд заасан дэмжлэг үзүүлэх
	4



8.Улсын Их Хурлын гишүүдийн бие төлөөлөгчийн орон тоог бууруулахгүй байх, үүнтэй холбогдуулан урсгал зардлыг 689.1 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

46


Татгалзсан


9


Бүгд



55


83,6 хувийн саналаар санал дэмжигдлээ.

9.Монголын үндэсний олон нийтийн радио, телевизэд улсын төсвөөс олгох санхүүжилтийг 2,600.0 сая төгрөгөөр нэмэгдүүлэх гэсэн саналаар санал хураалт явуулъя.

Дээрх саналтай холбогдуулан ажлын хэсгийн ахлагч, Улсын Их Хурлын гишүүн Д.Ганхуяг  тайлбар хийв.

Зөвшөөрсөн

35


Татгалзсан


20


Бүгд



55


63,6 хувийн саналаар санал дэмжигдлээ.

10.Хүнс, хөдөө аж ахуйн сайдын төсвийн багц дахь ноосны урамшууллын зардлыг 10,000.0 сая төгрөгөөр нэмэгдүүлэх гэсэн саналаар санал хураалт явуулъя.

Дээрх саналтай холбогдуулан ажлын хэсгийн ахлагч, Улсын Их Хурлын гишүүн Д.Ганхуяг  тайлбар хийв.

Зөвшөөрсөн

50


Татгалзсан


6


Бүгд



56

89,3 хувийн саналаар санал дэмжигдлээ.

11.Орхон аймаг дахь Бүсийн оношилгоо, эмчилгээний төвийн харьяа Дотор уламжлалтын 2 дугаар тасгийн үйл ажиллагааны зардлыг 175.1 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

33


Татгалзсан


22


Бүгд



55

58,9 хувийн саналаар санал дэмжигдлээ.

12.Худалдан авах ажиллагааны газрыг татан буулгахгүй байхаар тооцож, урсгал зардлыг 1,623.4 сая төгрөгөөр, мөн Газрын тосны газрыг Ашигт малтмалын газартай нэгтгэхгүй байхаар тооцон урсгал зардлыг 1,413.1 сая төгрөгөөр буюу нийт 3,036.5 сая төгрөгөөр урсгал зардлыг нэмэгдүүлэх гэсэн саналаар санал хураалт явуулъя.

Зөвшөөрсөн

43


Татгалзсан


14


Бүгд



57

75,4 хувийн саналаар санал дэмжигдлээ.

Дээрх санал дэмжигдсэн тул 13 дугаар саналаар санал хураалт явуулав.

13.Төслийн 1 дүгээр хавсралтын 15 дахь хэсэгт “Худалдан авах ажиллагаа” гэсэн 15.6 дахь  заалт шинээр нэмэх гэсэн саналаар санал хураалт явуулъя.

Зөвшөөрсөн

41


Татгалзсан


16


Бүгд



57


71,9 хувийн саналаар санал дэмжигдлээ.
	15.6
	Худалдан авах ажиллагаа

	
	15.6.1
	Худалдан авах ажиллагааг хуульд заасны дагуу хугацаанд нь зохион байгуулах
	Тухай бүр хугацаанд зохион байгуулах


	
	15.6.3
	Иргэн, аж ахуйн нэгжид цахим худалдан авах ажиллагааны талаар цахим болон танхимын сургалт явуулах
	55



14.Цагдаагийн болон Шүүхийн шийдвэр гүйцэтгэх ерөнхий газрын тээвэр, шатахууны зардлыг бууруулахгүйгээр тооцож, эдгээр байгууллагын тээвэр, шатахууны зардлыг 1,062.6 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

46


Татгалзсан


11


Бүгд



57

80,7 хувийн саналаар санал дэмжигдлээ.

15."Монгол цэрэг, бүтээн байгуулалт хөтөлбөр"-ийг хэрэгжүүлэхэд шаардагдах 24.0 тэрбум төгрөгийг Батлан хамгаалах сайдын төсвийн багцад нэмж тусгах гэсэн саналаар санал хураалт явуулъя.

Дээрх саналтай холбогдуулан Улсын Их Хурлын гишүүн Ч.Хүрэлбаатар цөөнх болсон тухайгаа хэлж, ажлын хэсгийн ахлагч, Улсын Их Хурлын гишүүн Д.Ганхуяг  тайлбар хийв.

Зөвшөөрсөн

29


Татгалзсан


24


Бүгд



53

54,7 хувийн саналаар санал дэмжигдлээ. 


16.Монгол Улсын Их Хурлын 2016 оны ээлжит сонгуулийг зохион байгуулах зардлыг 1,800.0 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

35


Татгалзсан


22


Бүгд



57

61,4 хувийн саналаар санал дэмжигдлээ.


"Монгол цэрэг, бүтээн байгуулалт хөтөлбөр"-ийг хэрэгжүүлэхэд шаардагдах 24.0 тэрбум төгрөгийг Батлан хамгаалах сайдын төсвийн багцад нэмж тусгах гэсэн 15 дугаар саналтай холбогдуулан Улсын Их Хурал дахь Монгол ардын намын бүлгийн дарга С.Бямбацогт үг хэлж, завсарлага авах болсноо мэдэгдэв.

Улсын Их Хурлын дарга З.Энхболд дэгийн хуульд заасны дагуу завсарлага өгөх заалт байхгүй тухай хэлж, Монгол ардын намын бүлэгт 1 цагийн завсарлага өгөв.

Өглөөний хуралдаан ирвэл зохих 76 гишүүнээс 59 гишүүн ирж, 77,6 хувийн ирцтэйгээр 11 цаг 10 минутад завсарлав.

Үдээс хойших хуралдаан  ирвэл зохих 76 гишүүнээс 67 гишүүн ирж, 88,1 хувийн ирцтэйгээр 15 цаг 54 минутад эхлэв.

Чөлөөтэй: Д.Зоригт, Ч.Сайханбилэг.


Эмнэлгийн чөлөөтэй: Н.Алтанхуяг, Г.Уянга.


Тасалсан: Р.Амаржаргал, С.Ганбаатар, Б.Наранхүү, Н.Номтойбаяр, Ж.Эрдэнэбат.


Хоцорсон: Сундуйн Батболд-10 минут, Сүхбаатарын Батболд-1 цаг 10 минут, Б.Бат-Эрдэнэ-1 цаг 07 минут, Д.Бат-Эрдэнэ-13 минут, З.Баянсэлэнгэ-11 минут, Г.Баярсайхан-1 цаг 43 минут, Л.Болд-56 минут, Д.Ганбат-54 минут, М.Зоригт-2 цаг 37 минут, Ц.Нямдорж-1 цаг 14 минут, Ё.Отгонбаяр-52 минут, Ц.Оюунбаатар-1 цаг 22 минут, Д.Сарангэрэл-42 минут, О.Содбилэг-59 минут, Ж.Энхбаяр-15 минут, Ө.Энхтүвшин-27 минут.


Монгол Улсын 2016 оны төсвийн тухай хуулийн талаар гаргасан зарчмын зөрүүтэй саналын томьёоллоор санал хураалт үргэлжлэв.

Улсын Их Хурал дахь  Монгол ардын намын бүлгийн дарга С.Бямбацогт 1 цагийн завсарлага дууссантай холбогдуулж үг хэлэв.

З.Энхболд: 17.Газар хөдлөлтийн гамшгаас урьдчилан сэргийлэх, эрсдэлийг бууруулах чиглэлээр сургалт, сурталчилгааны ажил зохион байгуулах, газар хөдлөлтийн идэвхжилт, цаашдын төлөв байдлыг нарийвчлан судлах ажлыг өргөжүүлэх, газар хөдлөлтийг бүртгэх станцын хэвийн үйл ажиллагааг хангахад зориулж  Монгол Улсын Шадар сайдын төсвийн багцын урсгал зардлыг 783.4 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

47


Татгалзсан


14



Бүгд



61


77,0 хувийн саналаар санал дэмжигдлээ.

18.Төсвийн алдагдлыг нөхөхөд зориулж Засгийн газрын дотоод бондыг 110.0 тэрбум төгрөгөөр, үүнтэй холбогдох хүүгийн зардлыг 12.0 тэрбум төгрөгөөр тус тус нэмэгдүүлэх гэсэн саналаар санал хураалт явуулъя.

Зөвшөөрсөн

35


Татгалзсан


25


Бүгд



60


58,3 хувийн саналаар санал дэмжигдлээ.

19.Байгаль орчин, ногоон хөгжил, аялал жуулчлалын сайдын төсвийн багц дахь Усны сав газрын захиргаад, Ойн судалгаа хөгжлийн төвийг татан буулгахгүй байх, үүнтэй холбогдуулан урсгал зардлыг 1,154.7 сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

41


Татгалзсан


19


Бүгд



60


68,3 хувийн саналаар санал дэмжигдлээ.

20.Хүнс, хөдөө аж ахуйн сайдын төсвийн багц дахь махны урамшууллын зардлыг 2,000.0  сая төгрөгөөр нэмэгдүүлэх гэсэн саналаар санал хураалт явуулъя.

Зөвшөөрсөн

47



Татгалзсан


14


Бүгд



61


77,0 хувийн саналаар санал дэмжигдлээ.

21.Завхан аймгийн зарим сумдын төсөвт байгууллага төвлөрсөн халаалтын системд холбогдсон тул Нөмрөг сумын төсөвт байгууллагын халаалтын зардлыг 359.0 сая төгрөгөөр, Тэс сумын төсөвт байгууллагын халаалтын зардлыг 445.2 сая төгрөгөөр, нийт 804.2 сая төгрөгөөр нэмэгдүүлэх  гэсэн саналаар санал хураалт явуулъя.

Зөвшөөрсөн

37


Татгалзсан


24


Бүгд



60


61,7 хувийн саналаар санал дэмжигдлээ.

22.Баян-Өлгий аймагт шинээр ашиглалтад орж буй хувийн цэцэрлэгийн хувьсах зардал, орон нутгийн өмчит цэцэрлэгийн хувьсах болон тогтмол зардалд нийт 218.9 сая төгрөгийг нэмж тусгах  гэсэн саналаар санал хураалт явуулъя.

Зөвшөөрсөн

38


Татгалзсан


23


Бүгд



61


62,3 хувийн саналаар санал дэмжигдлээ.

23.Боловсрол, соёл, шинжлэх ухааны сайдын төсвийн багц дахь эрдэм шинжилгээний ажлын урсгал зардлыг 1.8 тэрбум төгрөгөөр нэмэгдүүлэх  гэсэн саналаар санал хураалт явуулъя.

Зөвшөөрсөн

50


Татгалзсан


11


Бүгд



61


82,0 хувийн саналаар санал дэмжигдлээ.

24.Байгаль орчин, ногоон хөгжил, аялал жуулчлалын сайдын төсвийн багц дахь Байгаль хамгаалах санг татан буулгахгүй байх, үүнтэй холбогдуулан урсгал зардлыг 1.9 тэрбум төгрөгөөр нэмэгдүүлэх  гэсэн саналаар санал хураалт явуулъя.

Зөвшөөрсөн

52


Татгалзсан


9


Бүгд



61


85,2 хувийн саналаар санал дэмжигдлээ.

25.Тусгай сургуулиудад /6 сургууль/ туслах багш ажиллуулах болон үдийн цай, хоол, эм, хичээл практикийн зардалд зориулж Боловсрол, соёл, шинжлэх ухааны сайдын төсвийн багцын урсгал зардлыг 1.0 тэрбум төгрөгөөр нэмэгдүүлэх  гэсэн саналаар санал хураалт явуулъя.

Зөвшөөрсөн

50


Татгалзсан


11


Бүгд



61


82,0 хувийн саналаар санал дэмжигдлээ.

Дөрөв.Хөрөнгө оруулалтын төсөл, арга хэмжээ, барилга байгууламжаас жагсаалтаас хасах санал: 

1.Саналын томьёоллын хавсралт 1-д тусгагдсан нийт 118,972.7 сая төгрөгийн төсөвт өртөг бүхий, 92,294.9 сая төгрөгийн 2016 онд санхүүжих дүнтэй нийт 92 төсөл, арга хэмжээг "Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-аас хасах  гэсэн саналаар санал хураалт явуулъя.

Зөвшөөрсөн

36


Татгалзсан


26


Бүгд



61


59,0 хувийн саналаар санал дэмжигдлээ.

2.Саналын томьёоллын хавсралт 2-т тусгагдсан нийт 497,758.0 сая төгрөгийн төсөвт өртөг бүхий, 59,558.2 сая төгрөгийн 2016 онд санхүүжих дүнтэй нийт 17 төсөл, арга хэмжээг "Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-аас хасах.

Зөвшөөрсөн

48


Татгалзсан


13


Бүгд



61


78,7 хувийн саналаар санал дэмжигдлээ.


Тав.Хөрөнгө оруулалтын төсөл, арга хэмжээний 2016 онд санхүүжих дүнг бууруулах санал: 

1.Төслийн 2 дугаар хавсралтын XVI.2.1.11 дэх заалтын “Хүүхэд, залуучуудын соёл, үйлчилгээний цогцолбор, усан бассейн байгуулах /Архангай, Эрдэнэбулган сум/, хэрэгжих хугацаа 2013-2016 он, төсөвт өртөг 1,500.0 сая төгрөг, 2016 онд санхүүжих дүн 571.4 сая төгрөг” гэсэн төсөл, арга хэмжээний 2016 онд санхүүжих дүнг 522.7 сая төгрөгөөр бууруулж,  48.7 сая төгрөг болгох гэсэн саналаар санал хураалт явуулъя.


Зөвшөөрсөн

50



Татгалзсан


12


Бүгд



62


80,6 хувийн саналаар санал дэмжигдлээ.

2.Төслийн 2 дугаар хавсралтын XII.1.1.1 дэх заалтын “Азийн хөгжлийн банкны зээлээр хэрэгжүүлэх "Баруун бүсийн босоо тэнхлэгийн авто зам төсөл"-ийн Өлгий-Ховд чиглэлийн автозамын үргэлжлэл хатуу хучилттай авто зам 189.7 км /Ховд/ гэсэн төсөл, арга хэмжээний 2016 онд санхүүжих дүнг 1,069.1 сая төгрөгөөр бууруулж,  18,430.9  сая төгрөг болгох  гэсэн саналаар санал хураалт явуулъя.

Зөвшөөрсөн

50


Татгалзсан


12


Бүгд



62


80,6 хувийн саналаар санал дэмжигдлээ.

3.Төслийн 3 дугаар хавсралтад тусгагдсан төсөл, арга хэмжээнээс 8 төсөл, арга хэмжээний 2016 онд санхүүжих дүнг 42,728.4 сая төгрөгөөр бууруулж, саналын томьёоллын хавсралт 3-т тусгагдсаны дагуу 2016 онд санхүүжих дүн, хэрэгжиж дуусах хугацааг өөрчлөх  гэсэн саналаар санал хураалт явуулъя.

Зөвшөөрсөн

48


Татгалзсан


13


Бүгд



61


78,7 хувийн саналаар санал дэмжигдлээ.

Зургаа. Хөрөнгө оруулалтын төсөл, арга хэмжээ, барилга байгууламжийн жагсаалтад нэмж тусгах: 

1.Саналын томьёоллын хавсралт 4-д тусгагдсан нийт 79,882.8 сая төгрөгийн төсөвт өртөг бүхий, 63,571.4 сая төгрөгийн 2016 онд санхүүжих дүнтэй, нийт 31 төсөл, арга хэмжээг төслийн 2 дугаар хавсралтад холбогдох сайдын багцад нэмж тусгах  гэсэн саналаар санал хураалт явуулъя.

Зөвшөөрсөн

45


Татгалзсан


16


Бүгд



61


73,8 хувийн саналаар санал дэмжигдлээ.

2.Саналын томьёоллын хавсралт 5-д тусгагдсан нийт 11,496.2 сая төгрөгийн төсөвт өртөг бүхий, 11,046.2 сая төгрөгийн 2016 онд санхүүжих дүнтэй, нийт 7 төсөл, арга хэмжээг төслийн 3 дугаар хавсралтад нэмж тусгах  гэсэн саналаар санал хураалт явуулъя.


Зөвшөөрсөн

36




Татгалзсан


23



Бүгд



59


61,0 хувийн саналаар санал дэмжигдлээ.

Долоо.Хөрөнгө оруулалтын төсөл, арга хэмжээний 2016 онд санхүүжих дүнг нэмэгдүүлэх санал: 

1.Саналын томьёоллын хавсралт 6-д тусгагдсан 10,946.2 сая төгрөгийн 2016 онд санхүүжих дүнтэй, нийт 10 төсөл, арга хэмжээний 2016 онд санхүүжих дүнг 18,067.2 сая төгрөгөөр нэмэгдүүлж, хуулийн төслийн 2 дугаар хавсралтад тусгах  гэсэн саналаар санал хураалт явуулъя.

Зөвшөөрсөн

48


Татгалзсан


12


Бүгд



60


80,0 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Д.Оюунхорол, Я.Санжмятав нар санал хэлэв. 

Улсын Их Хурлын дарга З.Энхболд Завхан аймгийн Их-Уул сумын сургуулийг эхлүүлэх мөнгийг спорт заалнаасаа хасах санал хурааж, Төсвийн байнгын хороон дээр дахин ярихаар протоколд тусгасан болно.

Найм.Зохицуулалт хийх санал: 

1.Төсвийн урсгал зардлыг өөрчилж буй зарчмын зөрүүтэй саналуудын тооцоололд үндэслэн зарим төсөвт байгууллагын өөрийн орлогыг өөрчлөх зохицуулалтыг төсөлд тооцож тусгах  гэсэн саналаар санал хураалт явуулъя.

Зөвшөөрсөн

39


Татгалзсан


18


Бүгд



57


68,4 хувийн саналаар санал дэмжигдлээ.

2.Төслийн 3 дугаар зүйлийн 16 дахь хэсгийн “Ашигт малтмал, газрын тосны газрын төвлөрүүлэх орлогын дүн 299,880.9 сая төгрөг” гэснийг “Ашигт малтмалын газар 34,921.5 сая төгрөг, Газрын тосны газар 264,959.3 сая төгрөг” гэж тус тус өөрчлөх  гэсэн саналаар санал хураалт явуулъя.

Зөвшөөрсөн

44


Татгалзсан


12


Бүгд



56


78,6 хувийн саналаар санал дэмжигдлээ.
                                                                                                  

3.Бүртгэл, статистикийн хороог Улсын Их Хурлын харьяанд ажиллуулахтай холбогдуулан Хууль зүйн сайдын төсвийн багцыг 29,646.6 сая төгрөгөөр бууруулж,  мөн дүнгээр Бүртгэл, статистикийн хорооны даргын төсвийн багцад шилжүүлэх  гэсэн саналыг ажлын хэсэг татаж авсан тул санал хураалт явуулаагүй болно.


4.Уул, уурхайн сайдын төсвийн багцын өөрийн орлогыг 5,000.0 сая төгрөгөөр нэмэгдүүлэх, энэхүү орлогын гүйцэтгэлд үндэслэн геологи хайгуул, судалгааны зардлыг 5,000.0 сая төгрөг хүртэлх дүнгээр нэмэгдүүлэх гэсэн саналаар санал хураалт явуулъя.

Зөвшөөрсөн

44


Татгалзсан


13


Бүгд



57


77,2 хувийн саналаар санал дэмжигдлээ.

5.Төслийн 2 дугаар хавсралтын IX.1.38 дахь заалтын "Явган хүний зам, талбайн тохижилт, ногоон байгууламж /Улаанбаатар, Чингэлтэй дүүрэг/, хэрэгжих хугацаа 2016-2016 он, төсөвт өртөг 1,000.0 сая төгрөг, 2016 онд санхүүжих дүн 1,000.0 сая төгрөг" гэсэн төсөл, арга хэмжээг Барилга, хот байгуулалтын сайдын төсвийн багцаас Зам, тээврийн сайдын төсвийн багцад шилжүүлэх  гэсэн саналыг ажлын хэсэг татаж авсан тул санал хураалт явуулаагүй болно.

6.Төсөлд зүйл, заалт нэмэгдсэн, хасагдсан, хөрөнгө оруулалтын төсөл, арга хэмжээ хасагдсан, нэмэгдсэнтэй холбогдуулан хууль болон хөрөнгө оруулалтын хавсралт дахь зүйл, заалт, арга хэмжээнүүдийн дугаарт  өөрчлөлт оруулах  гэсэн саналаар санал хураалт явуулъя.

Зөвшөөрсөн

45


Татгалзсан


13


Бүгд



58



77,6 хувийн саналаар санал дэмжигдлээ.
 

7.АСЕМ-ын чуулга уулзалтын аюулгүй байдлыг хангах үүднээс Иргэний нисэхийн ерөнхий газрын аюулгүйн тоног төхөөрөмжийн зардлыг 13,500.0 сая төгрөгөөр нэмэгдүүлэх, мөн дүнгээр тус газрын навигацийн орлогыг нэмэгдүүлэх  гэсэн саналаар санал хураалт явуулъя.

Зөвшөөрсөн

44


Татгалзсан


16


Бүгд



60


73,3 хувийн саналаар санал дэмжигдлээ.


8.Азийн хөгжлийн банкны зээлээр хэрэгжиж буй “Дархан хотын бохир усны менежментийг сайжруулах төсөл”-ийн хөрөнгийн зардлаас 600.0 сая төгрөгийг  мөн төслийн урсгал зардалд шилжүүлэх  гэсэн саналаар санал хураалт явуулъя.


Зөвшөөрсөн

46


Татгалзсан


14


Бүгд



60


76,7 хувийн саналаар санал дэмжигдлээ.

9.Төслийн 2 дугаар хавсралтын VIII.1.1.2 дахь заалтын "Жижиг дунд үйлдвэрийг дэмжих төвийн барилга, /Баянхонгор, Баянхонгор сум/  гэсэн төсөл арга хэмжээний нэрийг "Цагдаагийн хэлтсийн барилга /Баянхонгор, Баянхонгор сум/  гэж өөрчлөн Хууль зүйн сайдын төсвийн багцад шилжүүлэх  гэсэн саналаар санал хураалт явуулъя.

Зөвшөөрсөн

32


Татгалзсан


28


Бүгд



60


53,3 хувийн саналаар санал дэмжигдлээ.

10.Улсын Их Хурлын даргын төсвийн багцын урсгал зардлаас 667.1 сая төгрөгийг хөрөнгө оруулалтын хавсралтын "Тоног төхөөрөмж"-ийн зардалд шилжүүлэх  гэсэн саналаар санал хураалт явуулъя.

Зөвшөөрсөн

39


Татгалзсан


22


Бүгд



61


63,9 хувийн саналаар санал дэмжигдлээ.


Ес.Монгол Улсын Засгийн газрын тухай хуульд нэмэлт, өөрчлөлт оруулах тухай, Засгийн газрын бүтцийн тухай, Засгийн газрын бүрэлдэхүүний тухай хуулийн төслийг Засгийн газар татаж авсантай холбогдуулан Монгол Улсын 2016 оны төсвийн тухай хуулийн төсөлд оруулах өөрчлөлтийн талаар: 


1.Төслийн 3 дугаар зүйлийн 22 дахь заалт буюу “Эрүүл мэнд, нийгмийн хамгааллын сайд, харьяалагдах төсөвт байгууллагын орлого 493.7 сая төгрөг” гэснийг хасах  гэсэн саналаар санал хураалт явуулъя.

Зөвшөөрсөн

46


Татгалзсан


15


Бүгд



61


75,4 хувийн саналаар санал дэмжигдлээ.

2.Төслийн 3 дугаар зүйлийн “Хууль зүйн сайд” гэсэн 10 дахь хэсгийн “Бүртгэл, статистикийн ерөнхий газар, төвлөрүүлэх орлогын дүн 15,000.0 сая төгрөг” гэснийг хасах, мөн сайдын төсвийн багцын харьяалагдах төсөвт байгууллагын өөрийн орлогын дүнгээс 14.4 сая төгрөгийг хасах гэсэн саналыг ажлын хэсэг татаж авсан тул санал хураалт явуулаагүй болно.

3.Төслийн 5 дугаар зүйлийн Эрүүл мэнд, нийгмийн хамгаалал, Дэд бүтэц, Хөдөө аж ахуйн сайдуудын төсөв зарцуулах эрхтэй холбогдсон 32-34 дэх заалтыг тус тус хасах.

Зөвшөөрсөн

42

Татгалзсан


19


Бүгд



61


68,9 хувийн саналаар санал дэмжигдлээ.

4.Төслийн 3 дугаар зүйлийн “Төсвийн ерөнхийлөн захирагч” гэсэн хэсэгт “Бүртгэл, статистикийн хорооны дарга” гэж, “төвлөрүүлэх орлогын дүн /сая төгрөгөөр/” гэсэн хэсэгт “15,014.4” гэж, мөн зүйлд “Бүртгэл, статистикийн хороо 15,000.0 сая төгрөг” мөн зүйлд "харьяалагдах төсөвт байгууллагын өөрийн орлого 14.4 сая төгрөг" гэсэн 22 дахь заалт нэмэх  гэсэн саналыг ажлын хэсэг татаж авсан тул санал хураалт явуулаагүй болно.

5.Төслийн 3 дугаар зүйлийн “Сангийн сайд” гэсэн 9 дэх хэсгийн Үндэсний орлогын газар “3,468,500.7” гэснийг “3,440,136.7” гэж, Сангийн яам “322,904.0” гэснийг “351,268.0” гэж тус тус өөрчлөх  гэсэн саналаар санал хураалт явуулъя.

Зөвшөөрсөн

48


Татгалзсан


13


Бүгд



61


78,7хувийн саналаар санал дэмжигдлээ.

6.Төслийн 3 дугаар зүйлийн “Сангийн сайд” гэсэн 9 дэх хэсгийн “Үндэсний орлогын газар” гэснийг  “Гааль, татварын ерөнхий газар” гэж өөрчлөх  гэсэн саналаар санал хураалт явуулъя.

Зөвшөөрсөн

43


Татгалзсан


18


Бүгд



61


70,5 хувийн саналаар санал дэмжигдлээ.

7.Төслийн 5 дугаар зүйлд Бүртгэл, статистикийн хорооны даргад 29,646.6 сая төгрөгийн төсөв зарцуулах эрх олгохтой холбогдсон 32 дахь заалт нэмэх  гэсэн саналыг ажлын хэсэг татаж авсан тул санал хураалт явуулаагүй болно.

8.Төслийн 19 дүгээр зүйлийг хасах  гэсэн саналаар санал хураалт явуулъя.


Зөвшөөрсөн

38


Татгалзсан


23


Бүгд



61


62,3 хувийн саналаар санал дэмжигдлээ.



9.Төслийн 19 дүгээр зүйлийг хассантай холбогдуулан төслийн 20 дугаар зүйлийг доор дурдсанаар өөрчлөн найруулах.

"19 дүгээр зүйл.Энэ хуулийг 2016 оны 01 дүгээр сарын 01-ний өдрөөс эхлэн дагаж мөрдөнө."  гэсэн саналаар санал хураалт явуулъя.

Зөвшөөрсөн

42


Татгалзсан


18



Бүгд



60


70,0 хувийн саналаар санал дэмжигдлээ.                                       

10.Төслийн 1 дүгээр хавсралтад “БҮРТГЭЛ,СТАТИСТИКИЙН ХОРООНЫ  ДАРГА” гэсэн 32 дахь хэсэг шинээр нэмэх саналыг ажлын хэсэг татаж авсан тул санал хураалт явуулаагүй болно.                                                                                                                                                 

11.Төслийн 1 дүгээр хавсралтын  “ХУУЛЬ ЗҮЙН САЙД” гэсэн 20 дахь хэсгийн  20.10, 20.13 дахь заалтуудыг тус тус хасах  гэсэн саналыг ажлын хэсэг татаж авсан тул санал хураалт явуулаагүй болно.

12.Төслийн 2 дугаар хавсралтын VI.2 дахь хэсгийн “Гаалийн ерөнхий газар” гэснийг “Гааль, Татварын ерөнхий газар” гэж өөрчлөх  гэсэн саналаар санал хураалт явуулъя.

Зөвшөөрсөн

34


Татгалзсан


26


Бүгд



60


56,7 хувийн саналаар санал дэмжигдлээ.

Арав.Монгол Улсын 2016 оны төсвийн тухай хуулийн төслийн Төсвийн Ерөнхийлөн захирагч нарын хэрэгжүүлэх хөтөлбөр, хөтөлбөрийн хүрэх үр дүнгийн үзүүлэлтэд өөрчлөлт оруулах санал:


1.Төслийн 1 дүгээр хавсралтын "Монгол Улсын Их Хурлын дарга" гэсэн 2 дахь хэсгийн 2.1.3-2.1.5 дахь  заалтыг тус тус хасах  гэсэн саналаар санал хураалт явуулъя.

Зөвшөөрсөн

37


Татгалзсан


23


Бүгд



60


61,7 хувийн саналаар санал дэмжигдлээ.

2.Төслийн 1 дүгээр хавсралтын "Монгол Улсын Их Хурлын дарга" гэсэн 2 дахь  хэсэгт доор дурдсан агуулгатай 2.1.3 дахь заалтыг нэмэх.

"2.1.3 Улсын Их Хурлын үйл ажиллагаанд мэргэжил, арга зүй, техник, зохион байгуулалтын туслалцаа үзүүлэх, ажиллах нөхцөлөөр хангах",  2016 оны зорилтот түвшин “хуульд заасны дагуу хангагдсан байх""  гэсэн саналаар санал хураалт явуулъя.

Зөвшөөрсөн

37


Татгалзсан


23


Бүгд



60


61,7 хувийн саналаар санал дэмжигдлээ.


3.Төслийн 1 дүгээр хавсралтын "Санхүүгийн зохицуулах хорооны дарга" гэсэн 11 дэх хэсгийн 11.1.1 дэх заалтын 2016 оны зорилтот төвшний  үзүүлэлтийг "6" гэж, 11.1.2 дахь заалтын 2016 оны зорилтот төвшний  үзүүлэлтийг "43" гэж, 11.1.3 дахь заалтын 2016 оны зорилтот төвшний  үзүүлэлтийг  "1" гэж тус тус нэмэх  гэсэн саналаар санал хураалт явуулъя.

Зөвшөөрсөн

34


Татгалзсан


26


Бүгд



60


56,7 хувийн саналаар санал дэмжигдлээ.

4.Төслийн 1 дүгээр хавсралтын 14.3-тай давхардсан тул 1 дүгээр хавсралтын "Дотоод, гадаад шуурхай мэдээллийн үйлчилгээ" гэсэн 14.4 дахь хэсгийг хасах  гэсэн саналаар санал хураалт явуулъя.

Зөвшөөрсөн

41


Татгалзсан


19


Бүгд



50


68,3 хувийн саналаар санал дэмжигдлээ.

5.Төслийн 1 дүгээр хавсралтын "Цагдаа" гэсэн 20.2 дахь хэсгийн 20.2.1 дэх заалтын 2016 оны зорилтот төвшний  үзүүлэлтийг "70.0" гэж, 20.2.2 дахь заалтын 2016 оны зорилтот төвшний  үзүүлэлтийг "60.0" гэж, 20.2.3 дахь заалтын 2016 оны зорилтот төвшний  үзүүлэлтийг  "50.0" гэж,  20.2.4 дэх заалтын 2016 оны зорилтот төвшний үзүүлэлтийг  "90.0" гэж тус тус нэмэх  гэсэн саналаар санал хураалт явуулъя.

Зөвшөөрсөн

42


Татгалзсан


19


Бүгд



61


68,9 хувийн саналаар санал дэмжигдлээ.

6.Төслийн 1 дүгээр хавсралтын 2 дахь хэсгийн 2.1.1 дэх заалтын 2016 оны зорилтот төвшний  үзүүлэлтийн “өдөр” гэсний өмнө “ажлын” гэж, 14 дэх хэсгийн  14.3.1, 14.3.2 дахь заалтын “гаргах” гэсний дараа “/мянгаар/” гэж, 14.3.3, 14.3.4 дэх заалтын “нэмэгдүүлэх” гэсний дараа “/хувиар/” гэж, 30.1.7 дахь заалтын “нас баралт” гэсний дараа, 30.2.3 дахь заалтын “илрүүлэлт” гэсний дараа “/хувь/” гэж  тус тус нэмэх  гэсэн саналаар санал хураалт явуулъя.

Зөвшөөрсөн

45


Татгалзсан


16


Бүгд



61


73,8 хувийн саналаар санал дэмжигдлээ.


7.Төслийн 1 дүгээр хавсралтын 21 дэх хэсгийн 21.1.2 дахь заалтын  2016 оны зорилтот төвшний  үзүүлэлтийн "4000" гэснийг "100-150" гэж, 24 дэх хэсгийн 24.1.2 дахь заалтын 2016 оны зорилтот төвшний  үзүүлэлтийн "1149" гэснийг "1283" гэж, 24.1.3 дахь заалтын 2016 оны зорилтот төвшний  үзүүлэлтийн "847" гэснийг "860" гэж, 24.1.8 дахь заалтын 2016 оны зорилтот төвшний  үзүүлэлтийн "10.4" гэснийг "9.7" гэж, 24.3.2 дахь заалтын  2016 оны зорилтот төвшний үзүүлэлтийн "812" гэснийг "818" гэж,  24.5.3 дахь заалтын  2016 оны зорилтот төвшний үзүүлэлтийн "50206" гэснийг "52748" гэж, 24.5.4 дэх заалтын  2016 оны зорилтот төвшний  үзүүлэлтийн "30861" гэснийг "0" гэж, 24.5.5 дахь заалтын  2016 оны зорилтот төвшний  үзүүлэлтийн "121" гэснийг "155" гэж тус тус өөрчлөх  гэсэн саналаар санал хураалт явуулъя.

Зөвшөөрсөн

44


Татгалзсан


18


Бүгд



62


71,0 хувийн саналаар санал дэмжигдлээ.


8.Төслийн 1 дүгээр хавсралтын 25 дахь хэсгийн 25.2.3 дахь заалтын  2016 оны зорилтот төвшний үзүүлэлтийн "14-өөс дээшгүй" гэснийг "14.0-өөс  доошгүй" гэж өөрчлөх  гэсэн саналаар санал хураалт явуулъя.

Зөвшөөрсөн

44


Татгалзсан


18



Бүгд



62


71,0 хувийн саналаар санал дэмжигдлээ.


9.Төслийн 1 дүгээр хавсралтын 28 дахь хэсгийн 28.3.2 дахь заалтын "хүүхдийн тоо /мянган хүүхэд/" гэснийг "хүүхдийн эзлэх хувь" гэж,  2016 оны зорилтот төвшний үзүүлэлтийн "10.0" гэснийг "15.0" гэж тус тус өөрчлөх  гэсэн саналаар санал хураалт явуулъя.

Зөвшөөрсөн

43


Татгалзсан


19


Бүгд



62


69,4 хувийн саналаар санал дэмжигдлээ.


10. 2016 онд эхлэх шинэ объектуудыг бүгдийг 0 болгосон хассан жагсаалтаас Их-Уулын сургуулийг хасъя гэдэг нь Их-Уул сум анх төсөвт байснаар үлдээн  мөнгөн дүнг  Байнгын хороон дээр ярина гэсэн томьёоллоор санал хураалт явуулъя.

Зөвшөөрсөн

49


Татгалзсан


13


Бүгд



62


79.0 хувийн саналаар санал дэмжигдлээ.



Арван нэг. Найруулгын  санал: 

1.Хуулийн төслийн 1 дүгээр зүйлийн 1.1. дэх хэсгийн “Улсын” гэсний дараа "төсөвт" гэж,  гуравдугаар бүлгийн гарчгийн “ХӨГЖЛИЙН” гэсний дараа “НЭГДСЭН” гэж, 16 дугаар зүйлийн “талаарх” гэсний дараа “чанарын” гэж, 8 дугаар зүйлийн “төсвөөс” гэсний өмнө “Хөгжлийн банкны эх үүсвэрээр” гэж, 18 дугаар зүйлийн “эх үүсвэрээр” гэсний дараа “төсвөөс эргэн төлөгдөх нөхцөлтэй” гэж, төслийн 1 дүгээр хавсралтын 28 дахь хэсгийн 28.1.2 дахь заалтын “халамжийн” гэсний дараа “чиглэлийн”  гэж тус тус нэмэх;

2.Төслийн 7 дугаар зүйлийн “хөрөнгө оруулалт, тоног төхөөрөмж, их засварын зардлын хэмжээг” гэснийг “хөрөнгө оруулалтын төсөл, арга хэмжээ, барилга байгууламжийн дүнг” гэж, 8 дугаар зүйлийн “хэрэгжүүлэх төсөл, арга хэмжээний тухайн жилд санхүүжүүлэх санхүүжилтийн дээд хэмжээг” гэснийг “2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн дүнг” гэж, 1 дүгээр хавсралтын 28 дахь хэсгийн 28.3.2 дахь заалтын “хүүхдийн тоо /мянган хүүхэд/” гэснийг “хүүхдийн эзлэх хувь” гэж, мөн заалтын 2016 оны зорилтот төвшний  үзүүлэлтийн “10.0” гэснийг “7.5” гэж 15 дугаар зүйлийн 15.1.4 дэх заалтын “ой хээрийн түймэртэй тэмцэх” гэснийг “ой хээр” гэж, 24 дүгээр зүйлийн 24.5.6, 24.5.7 дахь заалтын “оюутны” гэснийг “суралцагчийн” гэж, 27 дугаар зүйлийн 27.3.2 дахь заалтын “буурсан хувь” гэснийг “бууралт” гэж тус тус өөрчлөх гэсэн найруулгын саналаар санал хураалт явуулъя.

Зөвшөөрсөн

48


Татгалзсан


14


Бүгд



62


77,4 хувийн саналаар санал дэмжигдлээ.

ТӨСВИЙН БАЙНГЫН ХОРОО ДЭМЖЭЭГҮЙ САНАЛ:

1.Хөрөнгө оруулалтыг 2016 онд нэмэгдүүлэх төсөл, арга хэмжээний жагсаалтаас Орон нутгийн сумдын кабон 1.7 тэрбум төгрөг,  7, 8 дугаар жагсаалтын концессын хөрөнгө оруулалтын эргэн төлөлт 2.9 тэрбум төгрөг гэснийг тус тус хасах, “Мандал сумын автозам” концессын дуусгавар гэрээний эргэн төлөлтийг оруулах /13.0 тэрбум төгрөг/  гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

43


Татгалзсан


19


Бүгд



62


69,4 хувийн саналаар санал дэмжигдлээ.

2.Хасах төсөл арга хэмжээний жагсаалтад тусгагдсан “Говийн бүсийн газрын тос боловсруулах үйлдвэрийн дэд бүтэц, зураг төсөл боловсруулах”,  3.2 тэрбум төгрөг, “Говийн бүсийн газрын тос боловсруулах үйлдвэрийн ТЭЗҮ, байгаль орчинд нөлөөлөх үнэлгээ”, 1.8 тэрбум төгрөгийг 2016 оны төсвийн төсөлд нэмж тусгах  гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

44


Татгалзсан


19


Бүгд



63


69,8хувийн саналаар санал дэмжигдлээ.


3.Сулинхээрийн отрядыг Дорноговь аймгийн Хатанбулаг суманд нүүлгэн байршуулах барилга угсралтын ажлыг дуусгахад шаардагдах 2.1 тэрбум төгрөгийг Хууль зүйн сайдын багцад нэмж тусгах  гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

21


Татгалзсан


45


Бүгд



66


31,8 хувийн саналаар санал дэмжигдсэнгүй.

4.Насан туршийн боловсролын үндэсний төвийг Боловсролын хүрээлэн, Багшийн хөгжлийн институттэй нэгтгэхгүй байх, үүнтэй холбогдуулан урсгал зардлыг 143.0 сая төгрөгөөр нэмэгдүүлэх  гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

21


Татгалзсан


45


Бүгд



66


31,8 хувийн саналаар санал дэмжигдсэнгүй.

Байгаль орчин, ногоон хөгжил, аялал жуулчлалын сайдын төсвийн багцад Цэвэр агаар сангийн зардал 5.0 тэрбум төгрөгийг нэмж тусгах  гэсэн 5 дугаар саналтай холбогдуулан Улсын Их Хурлын гишүүн С.Оюун, Байгаль орчин, ногоон хөгжил, аялал жуулчлалын сайд Н.Батцэрэг нар тайлбар хийв.

З.Энхболд: 5.Байгаль орчин, ногоон хөгжил, аялал жуулчлалын сайдын төсвийн багцад Агаарын бохирдлын төлбөрийн тухай хуулийн дагуу орох орлогоос 5 тэрбум төгрөгийг нэмж тусгах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

17


Татгалзсан


44


Бүгд



61


27,9 хувийн саналаар санал дэмжигдсэнгүй.

6.Улсын Их Хурлын гишүүн С.Дэмбэрэл 2016 оны төсвийн тухай хуулийн төслийн 1 дүгээр хавсралтыг Засгийн газар дахин боловсруулж, Улсын Их Хурлаар хэлэлцүүлэх  гэсэн саналаа татаж авсан болно.

7.Улсын Их Хурлын гишүүн С.Оюун, Д.Тэрбишдагва нарын гаргасан Байгаль орчин, ногоон хөгжил, аялал жуулчлалын сайдын төсвийн багцад Тусгай хамгаалалттай газар нутгийн хамгаалалт хөтөлбөрийн зардал 1,672.1 сая  төгрөгийг нэмж тусгах  гэсэн саналаар санал хураалт явуулъя.

Зөвшөөрсөн

31


Татгалзсан


34


Бүгд



65


47,7 хувийн саналаар санал дэмжигдсэнгүй.

8.Улсын Их Хурлын гишүүн С.Бямбацогт, Д.Дэмбэрэл нар Татварын ерөнхий газар болон Гаалийн ерөнхий газрын нэгтгэхгүй байхаар тооцон урсгал зардлыг 1,732.9 сая төгрөгөөр нэмэгдүүлэх  гэсэн саналаа татаж авсан тул санал хураалт явуулаагүй болно.

9.Улсын Их Хурал дахь МАХН-МҮАН-ын Шударга ёс эвслийн бүлгийн гаргасан Боловсрол, соёл, шинжлэх ухааны сайдын багцад “Сонгинохайрхан дүүргийн 113 дугаар цэцэрлэгийн өргөтгөл, /Улаанбаатар хот, Сонгинохайрхан дүүрэг, 16 дугаар хороо/, хэрэгжих хугацаа 2016-2016 он, төсөвт өртөг 498.2 сая төгрөг, 2016 онд санхүүжих дүн  498.2 сая төгрөг” гэж нэмэх  гэсэн саналаар санал хураалт явуулъя.

Зөвшөөрсөн

34


Татгалзсан


26


Бүгд



60


86,7 хувийн саналаар санал дэмжигдлээ.


Саналтай холбогдуулж Улсын Их Хурлын гишүүн Д.Тэрбишдагва үг хэлэв.

10.Улсын Их Хурал дахь МАХН-МҮАН-ын Шударга ёс эвслийн бүлгийн гаргасан Боловсрол, соёл, шинжлэх ухааны сайдын багцад “Сонгинохайрхан дүүргийн 118 дугаар цэцэрлэгийн өргөтгөл, /Улаанбаатар хот, Сонгинохайрхан дүүрэг, 17 дугаар хороо/, хэрэгжих хугацаа 2016-2016 он, төсөвт өртөг 501.4 сая төгрөг, 2016 онд санхүүжих дүн 501.4 сая төгрөг” гэж нэмэх гэсэн саналаар санал хураалт явуулъя.

Зөвшөөрсөн

34


Татгалзсан


26


Бүгд



60


56,7 хувийн саналаар санал дэмжигдлээ.

11.Улсын Их Хурал дахь МАХН-МҮАН-ын Шударга ёс эвслийн бүлгийн гаргасан Эрүүл мэнд, спортын сайдын багц дахь “дугаар XYI.1.1.2” дэх хэсгийн “Гэмтэл, согог судлалын үндэсний төвийн харьяа түлэнхийн төвийн барилга /Улаанбаатар, Сүхбаатар дүүрэг/, хэрэгжих хугацаа 2013-2019 он, төсөвт өртөг  26,000.0 сая төгрөг, 2016 онд санхүүжих дүн 2,000.0 ” гэснийг “2016 онд санхүүжих дүнг 6,649.4” гэж нэмэгдүүлэх  гэсэн саналаар санал хураалт явуулъя.

Зөвшөөрсөн

37


Татгалзсан


24


Бүгд



61


60,7 хувийн саналаар санал дэмжигдлээ.

12.Улсын Их Хурал дахь МАХН-МҮАН-ын Шударга ёс эвслийн бүлгийн гаргасан Эрүүл мэнд, спортын сайдын багцад “яам, нийслэл, аймгуудын их засвар, хэрэгжих хугацаа 2016-2016 он, төсөвт өртөг 6,000.0 сая төгрөг, 2016 онд санхүүжих дүн 6,000.0 сая төгрөг” гэж нэмэх  гэсэн саналаар санал хураалт явуулъя.

Зөвшөөрсөн

40


Татгалзсан


18


Бүгд



58


69,0 хувийн саналаар санал дэмжигдлээ.

13.Улсын Их Хурал дахь МАХН-МҮАН-ын Шударга ёс эвслийн бүлэг Эрүүл мэнд, спортын сайдын багцад Орхон аймгийн бүсийн оношилгоо, эмчилгээний төсвийн харьяа 40 ортой ахмадын эмнэлгийн урсгал зардалд 380.0 сая төгрөгийг нэмж тусгах  гэсэн саналыг  татаж авсан тул санал хураалт явуулаагүй болно.

14.Улсын Их Хурал дахь Шударга ёс-эвслийн бүлэг Байгаль орчин, ногоон хөгжил, аялал жуулчлалын сайдын 2016 оны төсвийн багцын урсгал зардлыг 28,057.1 сая төгрөгөөр нэмэгдүүлэх  гэсэн саналыг татаж тул санал хураалт явуулаагүй авсан болно.

15.Улсын Их Хурлын гишүүн Л.Эрдэнэчимэг Хүн амын хөгжил, нийгмийн хамгааллын сайдын төсвийн багцад Хүүхэд харах үйлчилгээний зардлыг 1.0 тэрбум төгрөгөөр нэмэгдүүлэх  гэсэн саналыг татаж болно.

16.Улсын Их Хурлын гишүүн Л.Эрдэнэчимэг, А.Тлейхан нарын гаргасан Хавдар судлалын үндэсний төвд СТ томографыг авахад 1.6 тэрбум төгрөгийг нэмж тусгах  гэсэн саналаар санал хураалт явуулъя.

Зөвшөөрсөн

9


Татгалзсан


54


Бүгд



63


14,3 хувийн саналаар санал дэмжигдсэнгүй.


Улсын Их Хурлын гишүүн Ж.Энхбаяр Гамшгаас хамгаалах хуулийн дагуу эрсдэлийн үнэлгээ хийдэг эрдэм шинжилгээний хүрээлэнгийн төсвийн талаар санал хэлэв.



Улсын Их Хурлын гишүүн Ж.Энхбаярын гаргасан Гамшгаас хамгаалах газрын  эрдэм шинжилгээний судалгааны лабораторийн тухай  санал нь уг хуулийн хоёрдугаар хэлэлцүүлгээр хөндөгдсөн асуудал тул Улсын Их Хурлын гишүүн Ц.Оюунбаатар, Ж.Энхбаяр нарын ажлын хэсгийн ахлагчид ирүүлсэн албан бичгийг Төсвийн байнгын хорооны дарга Ч.Улаан гишүүн рүү шилжүүлэх тухай Улсын Их Хурлын дарга З.Энхболд хэлэв. 

НИЙГМИЙН ДААТГАЛЫН САНГИЙН 2016 ОНЫ ТӨСВИЙН ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг.Орлого нэмэгдүүлэх санал

1.Төрийн албан хаагчдын цалингийн зардлыг өөрчилж буй зарчмын зөрүүтэй саналын үр дүнд Нийгмийн даатгалын сангийн төсөвт байгууллагаас төлөх болон даатгуулагчаас төлөх шимтгэлийн орлогыг  нэмэгдүүлж,  зохих өөрчлөлтийг төсөвт тусгах  гэсэн саналаар санал хураалт явуулъя.

Зөвшөөрсөн

46


Татгалзсан


17


Бүгд



63


73,0 хувийн саналаар санал дэмжигдлээ.


Хоёр.Урсгал зардал нэмэгдүүлэх санал 


Төрийн албан хаагчийн цалин хөлсийг бууруулахгүй байхаар тооцож нийгмийн даатгалын сангийн урсгал зардлыг  829.6 сая төгрөгөөр нэмэгдүүлэх.

Зөвшөөрсөн

47

Татгалзсан


16




Бүгд



63

74,6 хувийн саналаар санал дэмжигдлээ.



Гурав.Урсгал зардал бууруулах санал

1.Бараа үйлчилгээний зарим зардлыг бууруулж байгаатай холбогдуулан  нийгмийн даатгалын сангийн  урсгал зардлыг 149.6 сая төгрөгөөр бууруулах  гэсэн саналаар санал хураалт явуулъя.

Зөвшөөрсөн

43


Татгалзсан


20


Бүгд



63


68,3 хувийн саналаар санал дэмжигдлээ.

Дөрөв.Хөрөнгө оруулалтын төсөл, арга хэмжээний зардал бууруулах санал:

1.Хөрөнгө оруулалтын хавсралтын 1.1.2  дахь заалтын “Нийгмийн даатгалын хэлтсийн барилга /Өвөрхангай, Арвайхээр сум/, хэрэгжих хугацаа 2016-2016 он, төсөвт өртөг 820.4 сая төгрөг, 2016 онд санхүүжих дүн 820.4 сая төгрөг” гэсэн төсөл, арга хэмжээг хасах  гэсэн саналаар санал хураалт явуулъя.

Зөвшөөрсөн

39


Татгалзсан


24


Бүгд



63


61,9 хувийн саналаар санал дэмжигдлээ.

2.Хөрөнгө оруулалтын хавсралтын 1.2.2 дахь заалтын “Нийгмийн даатгалын тасгийн барилга /Улаанбаатар, Баянзүрх дүүрэг/, хэрэгжих хугацаа 2016-2016 он, төсөвт өртөг 1,440.0 сая төгрөг, 2016 онд санхүүжих дүн 1,440.0 сая төгрөг ” гэсэн төсөл, арга хэмжээг хасах  гэсэн саналаар санал хураалт явуулъя.

Зөвшөөрсөн

39


Татгалзсан


24


Бүгд



63


61,9 хувийн саналаар санал дэмжигдлээ.

Тав.Хөрөнгө оруулалтын төсөл, арга хэмжээний хэрэгжих хугацааг өөрчлөх санал:

1.Хөрөнгө оруулалтын хавсралтын 1.1.1 дэх заалтын “Нийгмийн даатгалын хэлтсийн барилга /Улаанбаатар, Сүхбаатар дүүрэг/”,  хэрэгжих хугацаа 2016-2016 он" гэсэн төсөл, арга хэмжээний хэрэгжих хугацааг "2015-2016 он" гэж өөрчлөх  гэсэн саналаар санал хураалт явуулъя.

Зөвшөөрсөн

40


Татгалзсан


23


Бүгд



63


63,5 хувийн саналаар санал дэмжигдлээ.

Зургаа.Монгол Улсын Засгийн газрын тухай хуульд нэмэлт, өөрчлөлт оруулах тухай, Засгийн газрын бүтцийн тухай, Засгийн газрын бүрэлдэхүүний тухай хуулийн төслийг Засгийн газар татаж авсантай холбогдуулан Нийгмийн даатгалын сангийн 2016 оны төсвийн тухай хуулийн төсөлд оруулах өөрчлөлтийн талаар: 

1.Төслийн 7 дугаар зүйлийг хасах  гэсэн саналаар санал хураалт явуулъя.

Зөвшөөрсөн

39


Татгалзсан


23


Бүгд



62


62,9 хувийн саналаар санал дэмжигдлээ.

2.Төслөөс 7 дугаар зүйлийг хассантай холбогдуулан төслийн 8 дугаар зүйлийг доор дурдсанаар өөрчлөн найруулах;

"7 дугаар зүйл.Энэ хуулийг 2016 оны 01 дүгээр сарын 01-ний өдрөөс эхлэн дагаж мөрдөнө."  гэсэн саналаар санал хураалт явуулъя.

Зөвшөөрсөн

43


Татгалзсан


19


Бүгд



62

69,4 хувийн саналаар санал дэмжигдлээ.

3.Төслийн 3 дугаар зүйлийн хүснэгтийн 1.4-т тусгагдсан "нийгмийн" гэсний дараа "даатгалын шимтгэл" гэж нэмэх  гэсэн саналаар санал хураалт явуулъя.

Зөвшөөрсөн

45


Татгалзсан


17


Бүгд



62


72,6 хувийн саналаар санал дэмжигдлээ.

4.Төслийн 3 дугаар зүйлийн хүснэгтийн 1.5-д тусгагдсан "иргэдийн" гэсний дараах "шимтгэл" гэснийг, 5 дугаар зүйлийн "1 дүгээр" гэснийг тус тус  хасах  гэсэн саналаар санал хураалт явуулъя.

Зөвшөөрсөн

45


Татгалзсан


17


Бүгд



62


72,6 хувийн саналаар санал дэмжигдлээ.


 Нийгмийн даатгалын сангийн 2016 оны төсвийн тухай хуулийн төсөлд оруулах саналтай холбогдуулан Улсын Их Хурал дахь МАН-ын бүлгийн дарга С.Бямбацогт, Нийгмийн бодлого, боловсрол, соёл, шинжлэх ухааны байнгын хорооны дарга Д.Батцогт, Улсын Их Хурлын гишүүн Ц.Нямдорж нар санал хэлж, ажлын хэсгийн ахлагч, Улсын Их Хурлын гишүүн Д.Ганхуяг, Нийгмийн хамгааллын сайд С.Эрдэнэ тайлбар хийв.


1/Мөрдөн байцаах албаны конторын барилгыг 1 дүгээр эмнэлгийн амбулаторийн барилга болгох; 2/ амбулаторийн барилга болгох эрүүл мэндийн даатгалын сангийн зардал; 3/Гамшиг судлалын хүрээлэнгийн 15 орон тоог хасахгүй байх гэсэн саналтай холбогдуулан Төсвийн байнгын хороо 18 цаг 16 минутад нэмэлт хуралдаан хийхээр тогтож,  чуулганы нэгдсэн хуралдаан түр завсарлав.


Улсын Их Хурлын чуулганы хуралдаан 20 цаг 16 минутад үргэлжлэн хуралдав.

Төсвийн байнгын хорооноос гарсан санал, дүгнэлтийг Улсын Их Хурлын гишүүн М.Сономпил танилцуулав.


Монгол Улсын 2016 оны төсвийн тухай, Нийгмийн даатгалын сангийн 2016 оны төсвийн тухай, Хүний хөгжил сангийн 2016 оны төсвийн тухай хуулийн төслүүдийн хоёр дахь хэлэлцүүлгийн үргэлжлэлийг хийхэд гарсан зарчмын зөрүүтэй саналын томьёоллоор санал хураалт явуулав.

З.Энхболд: 1.Улсын нэгдүгээр төв эмнэлгээс санаачилсан "Нэг эмнэлэг-хоёр жигүүр" төслийг 2016 онд хэрэгжүүлэхэд Эрүүл мэндийн даатгалын сангаас санхүүжих орлого, зардлыг 2.8 тэрбум төгрөгөөр нэмэгдүүлж, Эрүүл мэндийн сайдын багцад тусгах гэсэн саналаар санал хураалт явуулъя.

Зөвшөөрсөн

49


Татгалзсан


11


Бүгд



60


81,7 хувийн саналаар санал дэмжигдлээ.


           

2.Эрүүл мэндийн даатгалын сангаас улсын эмнэлгүүдэд олгох санхүүжилтийн хэмжээг 2.8 тэрбум төгрөгөөр нэмэгдүүлж Нийгмийн даатгалын сангийн төсвийн төсөлд тусгах гэсэн саналаар санал хураалт явуулъя.

Зөвшөөрсөн

50


Татгалзсан


6


Бүгд



56


89,3 хувийн саналаар санал дэмжигдлээ. 

3.Гамшиг судлалын хүрээлэнг Онцгой байдлын ерөнхий газарт нэгтгэхгүй байх, үүнтэй холбогдуулан 150.4 сая төгрөгөөр урсгал зардлыг нэмэгдүүлэх гэсэн саналаар санал хураалт явуулъя.

Зөвшөөрсөн

46


Татгалзсан


10


Бүгд



56



82,1 хувийн саналаар санал дэмжигдлээ. 

4."Сургуулийн барилга, 640 суудал /Завхан, Их-Уул сум/, 2016-2017 он, төсөвт өртөг 4,500.0 сая төгрөг, 2016 онд санхүүжих дүн 1,500.0 сая төгрөг гэсэн төсөл арга хэмжээг хасах жагсаалтаас хасаж, төсөлд хэвээр үлдээх гэсэн саналаар санал хураалт явуулъя.

Зөвшөөрсөн

49


Татгалзсан


7


Бүгд



56


87,5 хувийн саналаар санал дэмжигдлээ.


5.Урсгал зардал нэмэгдүүлэх бүлэг саналын 17-д тусгагдан дэмжигдсэн "Газар хөдлөлтийн гамшгаас урьдчилан сэргийлэх, эрсдэлийг бууруулах чиглэлээр сургалт, сурталчилгааны ажил зохион байгуулах, газар хөдлөлтийн идэвхжилт, цаашдын төлөв байдлыг нарийвчлан судлах ажлыг өргөжүүлэх, газар хөдлөлтийг бүртгэх станцын хэвийн ажиллагааг хангахад зориулж Монгол Улсын Шадар сайдын төсвийн багцын урсгал зардлыг 783.4 сая төгрөгөөр нэмэгдүүлэх" гэснийг хувааж:

-Боловсрол, соёл, шинжлэх ухааны сайдын багцад Монгол орны болон УБ хот орчмын газар хөдлөлтийн идэвхжилт, цаашдын төлөв байдлыг нарийвчлан судлах ажлыг өргөжүүлж, эрчимжүүлэх, 228.4 сая төгрөг, Газар хөдлөлтийг бүртгэх, идэвхжилтийг хянах станцуудын сүлжээг өргөтгөх, үйл ажиллагааг хангах зардал 355.0 сая төгрөг,

-Монгол Улсын Шадар сайдын багцад Газар хөдлөлтийн гамшгаас урьдчилан сэргийлэх, эрсдэлийг бууруулах чиглэлээр сургалт, сурталчилгааны ажил зохион байгуулах, 200.0 сая төгрөг"  гэж дүнд өөрчлөлт оруулахгүйгээр төсвийн захирагчаар салгаж өөрчлөх гэсэн саналаар санал хураалт явуулъя.

Зөвшөөрсөн

49


Татгалзсан


6


Бүгд



55


89,1 хувийн саналаар санал дэмжигдлээ.


Сүхбаатар аймгийн Эрдэнэцагаан сумын ерөнхий боловсролын сургуулийн барилгын гүйцэтгэлийн үлдэгдэл 3.2 тэрбум төгрөгийг төсөлд нэмж тусгах, Сэлэнгэ аймгийн Мандал сумын 15.8 км замын концессын гэрээний дуусгаврын эргэн төлөлт 13.0 тэрбум төгрөгийг хөрөнгө оруулалтад нэмж тусгах гэсэн 6, 7 дугаар саналаар санал хураалт явагдаагүй болно.
ХҮНИЙ ХӨГЖИЛ САНГИЙН 2016 ОНЫ ТӨСВИЙН ТУХАЙ ХУУЛИЙН 

ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг.Монгол Улсын Засгийн газрын тухай хуульд нэмэлт, өөрчлөлт оруулах тухай, Засгийн газрын бүтцийн тухай, Засгийн газрын бүрэлдэхүүний тухай хуулийн төслийг Засгийн газар татаж авсантай холбогдуулан Хүний хөгжил сангийн 2016 оны төсвийн тухай хуулийн төсөлд оруулах өөрчлөлтийн талаар: 



1.Төслийн 8 дугаар зүйлийг хасах  гэсэн саналаар санал хураалт явуулъя.

Зөвшөөрсөн

42


Татгалзсан


15


Бүгд



57


73,7 хувийн саналаар санал дэмжигдлээ.                                    

2.Төслөөс 8 дугаар зүйлийг хассантай холбогдуулан төслийн 9 дүгээр зүйлийг доор дурдсанаар өөрчлөн найруулах;

"8 дугаар зүйл.Энэ хуулийг 2016 оны 01 дүгээр сарын 01-ний өдрөөс эхлэн дагаж мөрдөнө."  гэсэн саналаар санал хураалт явуулъя.

Зөвшөөрсөн

44


Татгалзсан


13


Бүгд



57



77,2 хувийн саналаар санал дэмжигдлээ.

3.Төслийн 3 дугаар зүйлийн 1.1-ийн “Үндэсний орлогын газар” гэснийг “Гааль, татварын ерөнхий газар” гэж өөрчлөх  гэсэн саналаар санал хураалт явуулъя.

Зөвшөөрсөн

40


Татгалзсан


17


Бүгд



57


70,2 хувийн саналаар санал дэмжигдлээ.


4.Төслийн 3 дугаар зүйлийн "Төсвийн ерөнхийлөн захирагч" гэсэн хэсгээс “1.1.2. Хүний хөгжил сангийн тухай хуулийн 3.2.1-д заасан орлого”, "төвлөрүүлэх орлогын дүн /сая төгрөгөөр/" гэсэн хэсгээс “10,000.0” гэснийг тус тус хасах  гэсэн саналаар санал хураалт явуулъя.

Зөвшөөрсөн

41


Татгалзсан


16


Бүгд



57


71,9 хувийн саналаар санал дэмжигдлээ.

5.Төслийн 3 дугаар зүйлийн "Төсвийн ерөнхийлөн захирагч" гэсэн хэсэгт "1.2.Сангийн яам" гэж, "төвлөрүүлэх орлогын дүн /сая төгрөгөөр/" гэсэн хэсэгт "10,000.0" гэж, мөн зүйлд“1.2.1.Хүний хөгжил сангийн тухай хуулийн 3.2.1-д заасан орлого” гэж, "төвлөрүүлэх орлогын дүн /сая төгрөгөөр/" гэсэн хэсэгт “10,000.0” гэж тус тус нэмэх  гэсэн саналаар санал хураалт явуулъя.

Зөвшөөрсөн

42


Татгалзсан


15


Бүгд



57


73,7 хувийн саналаар санал дэмжигдлээ. 

 6.Хүний хөгжил сангийн хөрөнгөөр 2016 онд санхүүжүүлэх хөрөнгө оруулалтыг хасах  гэсэн саналаар санал хураалт явуулъя.

Зөвшөөрсөн

43


Татгалзсан


14


Бүгд



57


75,4 хувийн саналаар санал дэмжигдлээ.

6 дугаар санал дэмжигдсэн тул 7 дугаар саналаар санал хураалт явуулав.

7.Хүний хөгжил сангийн хөрөнгөөр 2016 онд санхүүжүүлэх хөрөнгө оруулалтыг хасахтай холбогдуулан төслийн 7 дугаар зүйл болон "ХҮНИЙ ХӨГЖИЛ САНГИЙН ХӨРӨНГӨӨР 2016 ОНД САНХҮҮЖҮҮЛЭХ ХӨРӨНГӨ ОРУУЛАЛТЫН ТӨСӨЛ, АРГА ХЭМЖЭЭ, БАРИЛГА БАЙГУУЛАМЖИЙН ЖАГСААЛТ" гэсэн хавсралтыг хасах  гэсэн саналаар санал хураалт явуулъя.

Зөвшөөрсөн

43


Татгалзсан


14


Бүгд



57


75,4 хувийн саналаар санал дэмжигдлээ.

Хуулийн төслийг гуравдугаар хэлэлцүүлэгт бэлтгүүлэхээр Төсвийн байнгын хороонд шилжүүлэв.

Бусад:  Улсын Их Хурлын дарга З.Энхболд 1991 оны 11 сарын 11-ний өдөр Үндсэн хуулийн төслийг Улсын Бага Хурлын дарга Р.Гончигдорж Ардын Их Хуралд өргөн барьж байсан тухай дурдав.

Азийн хөгжлийн банкны Хөдөө аж ахуй, хөдөөгийн хөгжил төслийн нэмэлт санхүүжилтийн зээлийн хэлэлцээр соёрхон батлах тухай, Нийгмийн халамжийг дэмжих хөтөлбөрийн зээлийн хэлэлцээр соёрхон батлах тухай хуулийн эцсийн найруулгыг уншиж танилцуулав.


Дээрх хуулийн эцсийн найруулгатай холбогдуулан Улсын Их Хурлын гишүүдээс санал гараагүй болно.

Улсын Их Хурлын гишүүд дээрх хуулийн эцсийн найруулгыг 15.55 цагт сонсов.

Энэ өдрийн чуулганы нэгдсэн хуралдааны зохион байгуулалтыг хариуцаж Тамгын газрын Ерөнхий нарийн бичгийн дарга Б.Болдбаатар, нарийн бичгийн дарга Н.Отгончимэг, Хуралдаан зохион байгуулах хэлтсийн дарга Н.Цогтсайхан, ахлах референт З.Нямцогт, шинжээч Б.Баярсайхан нар ажиллав.

Хуралдаан 4 цаг 02 минут үргэлжилж, ирвэл зохих 76 гишүүнээс 67 гишүүн ирж, 88,1 хувийн ирцтэйгээр 20 цаг 28 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА






Б.БОЛДБААТАР

Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ
 Б.БАТГЭРЭЛ
УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 11-НИЙ ӨДРИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

З.Энхболд:  -Гишүүдэд өглөөний мэнд хүргэе. Ирц 39, 51,3.

2015 оны намрын ээлжит чуулганы 11 дүгээр сарын 11-ний өдрийн нэгдсэн хуралдаан эхэлж байна.

Хэлэлцэх асуудал өчигдрийнхөөр үргэлжилж явагдана.

Монгол Улсын 2016 оны төсвийн тухай, Нийгмийн даатгалын сангийн 2016 оны төсвийн тухай, Хүний хөгжил сангийн 2016 оны төсвийн тухай хуулиудын төслийн хоёр дахь хэлэлцүүлэг үргэлжилнэ.

Ажлын хэсэг өчигдрийнхөөр хэвээрээ.

3 дугаар саналаас эхэлж санал хураана. Санал хураахаас өмнө дэгийн хуулийг сануулъя. Улсын төсөв тусгайлсан дэгээр явдаг. 25.14 гэдэг заалт байдаг. Нэгдсэн хуралдаанаар хоёр дахь хэлэлцүүлэг явуулах үед Байнгын хороо, нам, эвслийн бүлэг, гишүүд гаргасан саналаар. Хэрвээ санал гаргаагүй бол үг хэлж болохгүй. Тайлбарлан үг хэлж болно, асуулт асуухыг хориглосон байгаа юм.

Ажлын хэсгээс Даваасүрэн гишүүн байна. Бусад нь хаана байна вэ? Одоо ажлын хэсгийн санал дээр санал хурааж байгаа учраас санал гаргасан гишүүдээр би тайлбар өгүүлнэ. Тэнд байгаа гишүүдээс Ганхуяг алга байна, Наранхүү алга байна, Сономпил алга байна, Чойжилсүрэн алга байна.

Шаардлагатай бол Даваасүрэн гишүүн тайлбар хэлж болно.

3 дугаар саналаас эхэлж санал хураая. Одоо бид нар урсгал бууруулах санал дээр явж байгаа. 

3.Чиг үүргийн онцлогийг харгалзан Ерөнхийлөгчийн Тамгын газрын дарга, Улсын Их Хурлын дарга, Ерөнхий сайд, Гадаад хэргийн сайдын төсвийн багц болон Засгийн газрын Хэрэг эрхлэх газрын даргын төсвийн багцын зочин төлөөлөгч хүлээн авах зардлыг 30 хувиар, бусад бүх төсвийн ерөнхийлөн захирагчийн хувьд 100 хувиар буюу нийт 1 тэрбум 289.7 сая төгрөгөөр зочин төлөөлөгч хүлээн авах зардлыг бууруулах. 

Энэ саналыг дэмжье гэдгээр санал хураая.

Санал хураалт.

Санал хураалтад 40 гишүүн оролцож, 33 гишүүн зөвшөөрч, 82,5 хувийн саналаар 3 дэмжигдлээ.

4.Эрүүл мэнд, онцгой байдал, цагдаа, төрийн тусгай хамгаалалтын байгууллагаас бусад төсөвт байгууллагын урсгал засварын зардлыг 15 хувиар буюу нийт 1 тэрбум 899.8 сая төгрөгөөр бууруулах. Санал гаргасан Улсын Их Хурлын гишүүн Ганхуяг, Даваасүрэн, Наранхүү, Сономпил, Чойжилсүрэн. Төсвийн байнгын хороо дэмжсэн. Цаашид ажлын хэсэг гэнэ.


Дэмжье гэдгээр санал хураая.

Санал хураалт.

Санал хураалтад 42 гишүүн оролцож, 38 гишүүн зөвшөөрч, 90,5 хувийн саналаар 4 дэмжигдлээ.

5 дээр асуудал гарсан байгаа.

5.Ерөнхий боловсролын салбарын байх уу? Ерөнхий боловсролын сургуулийнх байх л даа.

 5.Ерөнхий боловсролын салбарын сургуулийн ном, сурах бичгийн зардал, шинжлэх ухааны байгууллагын ном, хэвлэл авах, Улсын Их Хурлын Тамгын газраас хэвлэн, нийтэлдэг "Төрийн мэдээлэл" эмхэтгэлээс бусад бүх шатны төсөвт байгууллагын ном хэвлэлийн зардлыг 100 хувиар буюу нийт 1 тэрбум 392.6 сая төгрөгөөр бууруулах.

Энэ дээр өчигдөр Хууль зүйн сайд “Төрийн мэдээлэл”-тэй яг адилхан статустай Захиргааны ерөнхий хуульд байдаг хуулиас бусад эмхэтгэлийн хэвлэлийн зардал 48 сая төгрөг хассан байна. Тэр бол ном худалдаж авдаг зардал биш, “Төрийн мэдээлэл”-тэй адилхан хэвлэгдэж үнэгүй тараагддаг учраас тэрийг оруулж өгөөч ээ гэсэн. Хууль зүйн яамны гаргадаг, тэрийг нэмээд “Төрийн мэдээлэл” эмхэтгэлээс бусад гэдгийн өмнө эмхэтгэл гэдэг дээр нэмээд энэ саналыг дэмжье гэдгээр санал хураая.

Санал хураалт. Тэр засвараа Төсвийн байнгын хороо хийгээрэй.

Санал хураалтад 42 гишүүн оролцож, 33 гишүүн зөвшөөрч, 78,6 хувийн саналаар 5 засвартайгаар дэмжигдлээ. Мөнгөний дүн 48 саяар нэмэгдэж байгаа.

6.Төсвөөс эргэн төлөгдөх нөхцөлтэйгөөр Хөгжлийн банкны эх үүсвэрээр санхүүжих хөрөнгө оруулалтын төсөл, арга хэмжээний зардлын дүнг бууруулж байгаатай холбогдуулан зээлийн хүүгийн төлбөрийг 26 тэрбум 615.1 сая төгрөгөөр бууруулах.


-Энхболд гишүүн ээ, асуултгүй болчихсон юм байна.

Ажлын хэсгийн гишүүн Даваасүрэн үүнийгээ тайлбарла даа. Хөгжлийн банкны юуг нь хассан юм бэ?

Ц.Даваасүрэн:  -Яг энэ асуудал дээр би тодорхойлон мэдэхгүй юм байна. Ганхуяг өөрөө байх нь дээр байх. Байнгын хорооны дэд ажлын хэсэгт орсон хүмүүсээс тайлбарлах уу?

З.Энхболд:  -Болор сайд.

Б.Болор:  -Энэ маш тодорхой л доо. Угаасаа Хөгжлийн банкаар хөрөнгө оруулалт хийгдэх зардал төсөвт орсон байгаа. Бид нар төсөвт суулгасан. Үүний дагуу хүүгийн зардал бодогддог. Энэ ажлын хэсэг дээр Хөгжлийн банкаар санхүүжих төсөл, арга хэмжээний дүнг багасгасан учраас энэ хэмжээгээр хүүгийнх нь зардал буурч байгаа юм.

З.Энхболд:  -Ганхуяг гишүүн ороод ирлээ. Хөгжлийн банкны бууруулсан жагсаалт чинь хэддүгээр жагсаалт юм бэ? Ард жагсаалт нь байх ёстой, тийм үү? Үүнийгээ тайлбарла. 6 дугаар санал дээр явж байна.

Д.Ганхуяг:  -4 юм уу, 5 дээр байгаа байх. Угаасаа явдгаараа л явна шүү дээ.

З.Энхболд:  -5 бол нэмж тусгах юм байна.

Д.Ганхуяг:  -54,5 тэрбум төгрөгөөр буурч байгаа шүү дээ. 

З.Энхболд:  -Хэддүгээр хавсралт юм бэ?

Д.Ганхуяг:  -Тэрийг асууж байх хооронд харчихсан нь дээр байх. 

З.Энхболд:  -Ямар ч гэсэн шинээр эхлэхийг эхлүүлэхгүй гэсэн учраас түүнтэй холбогдсон хүүгийн зардал хасагдаж байгаа юм байна.

Ганхуяг гишүүн ээ, 6 дугаар санал. Төсвөөс эргэн төлөгдөх нөхцөлтэйгөөр гээд.

Д.Ганхуяг:  -Нийтдээ 450 орчим тэрбум төгрөгийн Хөгжлийн банкнаас санхүүжүүлэх хөрөнгө оруулалтын арга хэмжээ байсан. 80 орчим тэрбум төгрөгөөр бууруулж байгаа. Мөн санхүүжих дүнг бууруулж байгаа. Тийм учраас бас хүү нь буурч байгаа юм гэж хэлмээр байна.

З.Энхболд:  -6 дугаар саналыг дэмжье гэдгээр санал хураая.

Санал хураалт.

Санал хураалтад 50 гишүүн оролцож, 44 гишүүн зөвшөөрч, 88,0 хувийн саналаар 6 дэмжигдлээ.

7.Хүн амын хөгжил, нийгмийн хамгааллын сайдын төсвийн багц дахь Хүүхэд харах үйлчилгээний зардлыг 5 тэрбум 587.6 сая төгрөгөөр бууруулах. Саналыг ажлын хэсэг гаргаж, Төсвийн байнгын хороо дэмжсэн байна.

-Эмэгтэй гишүүд эсрэг байгаа юм уу?

Дэмжье гэдгээр саналаа хураая. 

Санал хураалт.

Санал хураалтад 50 гишүүн оролцож, 16 гишүүн зөвшөөрч, 32,0 хувийн саналаар 7 дугаар санал дэмжигдсэнгүй. Хүүхэд харах үйлчилгээ хуучин хэвээрээ, 10 тэрбум төгрөгөөр төсөвтөө үлдлээ.

8.Гадаад хэргийн сайдын төсвийн багцын Олон улсын хамтын ажиллагааны сангийн зардлыг 2 тэрбум 800 сая төгрөгөөр, мөн сайдын өмгөөлөл, хуулийн зөвлөх үйлчилгээний  хөлсийг 100 сая төгрөгөөр тус тус бууруулах. Саналыг ажлын хэсэг гаргаж Байнгын хороо дэмжсэн байна.


-Даваасүрэн гишүүн.


Ц.Даваасүрэн: -Өчигдөр 1 дүгээр санал дэмжигдээгүйтэй холбогдуулаад үүнийг өөрчилж хураалгах юм билээ. Гадаад хэргийн сайдын төсвийн багцын олон улсын хамтын ажиллагааны сангийн зардлыг 1 тэрбум төгрөгөөр, мөн сайдын өмгөөлөл, хуулийн зөвлөх үйлчилгээний  хөлсийг 100.0 сая төгрөгөөр тус тус бууруулах гэж хураалгах ёстой, тийм ээ? 1 дүгээр саналтай холбогдуулж тэгж өөрчлөхгүй бол болохгүй.

З.Энхболд:  -1 дүгээр санал ажлын хэсгийнхээс өөрөөр шийдэгдсэн учраас 8 дугаар саналын томьёололд өөрчлөлт орж байгаа юм байна, тийм үү? 2 тэрбум 800 гэдгийг би 1 тэрбум гэж унших юм байна, тийм ээ? 100 сая нь хэвээрээ.

1 дүгээр санал дэмжигдээгүйтэй холбоотойгоор 8 дугаар саналын томьёолол өөрчлөгдөж байна.

8.Гадаад хэргийн сайдын төсвийн багцын Олон улсын хамтын ажиллагааны сангийн зардлыг 1 тэрбум төгрөгөөр, мөн сайдын өмгөөлөл, хуулийн зөвлөх үйлчилгээний  хөлсийг 100 сая төгрөгөөр тус тус бууруулах. Санал гаргасан ажлын хэсэг, Байнгын хороо дэмжсэн.

Дэмжье гэдгээр санал хураая.

Өчигдрийн мөнгө бол визний мөнгө биш, гадаад улсын тусламжийн мөнгө юм билээ шүү. Бид юм хийвэл тэд бас юм хийдэг. 

Санал хураалтад 52 гишүүн оролцож, 44 гишүүн зөвшөөрч, 84,6 хувийн саналаар 8 дугаар санал редакцтайгаар дэмжигдлээ.

9.Уул уурхайн сайдын төсвийн багцын нөөц хөрөнгийн хадгалалт, хамгаалалтын зардлыг 840.2 сая төгрөгөөр бууруулах.


-Лүндээжанцан гишүүн ээ, асуулт байхгүйг дэгэндээ хийчихсэн байна. Тэр хуулийг манай Их Хурал гаргаагүй, Нямдорж гишүүнийг Улсын Их Хурлын дарга байхад төсвөө тусгай дэгээр хэлэлцдэг хууль гарсан байна. Одоо бид нар тэр хуулийн дагуу л явж байгаа. Үгийг зөвхөн ажлын хэсэг, санал гаргасан хүн хэлдэг юм байна. 

Санал гаргасан гишүүн таван хүн байна. Д.Ганхуяг, Ц.Даваасүрэн, Б.Наранхүү, 
М.Сономпил, Б.Чойжилсүрэн. Энэ тавын хэн нэг нь үг хэлж болно. 

Ямар учиртай санал юм бэ, хэн нэг нь тайлбарлачихгүй юу? Хэдэн төгрөг байсан, яагаад буурсан тухай. 

-Ганхуяг гишүүн.

Д.Ганхуяг:  -Төсвийн тухай хуульд байгаа заалт шүү дээ, хууль санаачлагч нь. 2016 оны төсвийн тухай хуулийг баталсан. Тэрнээс нь асууна биз. Урсгал зардлыг л бууруулж байна шүү дээ. Төр данхайгаад байна, бууруул гэх юм. Тэгээд бууруулаад ороод ирэхээр үгүй гэх юм. Эргээд хасахаар ингэх юм. Хууль санаачлагч Сангийн яам тайлбарлая. Ер нь энэ жүжгээс болж, хоёр сар жүжиг тоглолоо шүү дээ. Зардал бууруул гэх юм, бууруулаад ороод ирэхээр “үгүй” гэх юм. Дахиад бууруулахаар “үгүй” гэх юм. Хөгшчүүд хүртэл хямарч байна шүү дээ. 

З.Энхболд:  -Болор сайд аа,  нөөц хөрөнгийн хамгаалалт гэж юу байдаг юм бэ? Танин мэдэхүйн л юм асуугаад байна шүү дээ.

Сангийн яамныхан мэдэж байна уу?

Б.Болор:  -Сангийн яамныхан мэдэж байгаа. Нөөц хөрөнгө гэж шатахууны л нөөц юм байна л даа. Манайх, дэд ажлын хэсгээс илүү тодорхой хариулна биз. Ер нь нөөц хөрөнгийн хадгалалтын зардал гээд ийм л юм байгаа юм байна. Гэхдээ энэ бол ажлын хэсгийн Улсын Их Хурлын Төсвийн байнгын хороон дээр гарсан санал шүү дээ. Тэгэхээр ажлын хэсэг гаргасан саналаа л тайлбарлах нь зөв байх л даа. Энэ онд байсныг нь ашиглаагүй юм байна, энэ нөөцийг. 

З.Энхболд:  -Ашиглагддаггүй юм бол хасчихад болох юм байна. Дэмжье гэдгээр санал хураая. 

Санал хураалт.

Санал хураалтад 52 гишүүн оролцож, 43 гишүүн зөвшөөрч, 82,7 хувийн саналаар 9 дэмжигдлээ.

-Ажлын хэсгийг дахин танилцуулъя. Сангийн сайд Болор, Төсвийн бодлого, төлөвлөлтийн газрын дарга Ганбат, Хөгжлийн санхүүжилт, өрийн удирдлагын газрын дарга Гантулга, Эдийн засгийн бодлогын газрын дарга Батхүрэл, Төсвийн бодлого, төлөвлөлтийн газрын Төсвийн нэгтгэлийн хэлтсийн дарга Өлзийсайхан, мөн газрын Зарлагын хэлтсийн дарга Хуягцогт, Хөгжлийн санхүүжилт, өрийн удирдлагын газрын Өрийн удирдлагын хэлтсийн дарга Нарангэрэл.

10.Хүнс, хөдөө аж ахуйн сайдын төсвийн багц дахь хамгаалагдсан хөрсний тариалан эрхлэхтэй холбоотой урсгал зардлыг 100.0 сая төгрөгөөр бууруулах. Ажлын хэсэг санал гаргасан байна, Байнгын хороо дэмжсэн байна.

Дэмжье гэдгээр санал хураая.

Санал хураалтад 53 гишүүн оролцож, 46 гишүүн зөвшөөрч, 86,8 хувийн саналаар 10 дэмжигдлээ.

11.Бүх төсвийн ерөнхийлөн захирагчийн сургалт, семинарын зардлыг 50 хувиар буюу нийт 638.9 сая төгрөгөөр бууруулах.


-Даваасүрэн гишүүн.

Ц.Даваасүрэн:  -Би ажлын хэсгийн гишүүний хувьд цаашдаа энэ дээр анхаарах юм байна гэж саналаа хэлсэн юм. Багш, эмч нарын мэргэжил дээшлүүлэх зардлыг хасах буруу юм. Бусад нь ийм хямралтай үед хасаж болох байх. Үүнийг л бид уг нь цаашдаа анхаарахгүй бол, ялангуяа эмнэлгийн хувьд шинэ төрлийн үйлчилгээнүүд их ордог учраас эмч нар зайлшгүй мэргэжил дээшлүүлэх шаардлага гардаг. Багш нарын хувьд ч гэсэн сургалтын хөтөлбөрүүд өөрчлөгдөхөд бас гардаг. Тийм учраас багш, эмч нарыг цаашдаа бид нар анхаарч явахгүй бол болохгүй гэдгийг би тэмдэглүүлж үлдээе гэж бодож байгаа юм. 

З.Энхболд:  -Гэхдээ л өөрөө санал гаргасан байна шүү дээ. Цөөнх гэж нэр чинь алга байна.

11-ийг дэмжье гэдгээр санал хураая.

Санал хураалтад 53 гишүүн оролцож, 44 гишүүн зөвшөөрч, 83,0 хувийн саналаар 11 дэмжигдлээ.

12.Аж үйлдвэрийн яам, Байгаль орчин, ногоон хөгжил, аялал жуулчлалын яам, Барилга, хот байгуулалтын яам, Эрчим хүчний яамны олон улсын хурал, зөвлөгөөн зохион байгуулах арга хэмжээний зардлыг бүхэлд нь буюу нийт 391.8 сая төгрөгөөр бууруулах. Саналыг ажлын хэсэг гаргаж Байнгын хороо дэмжсэн байна.

Дэмжье гэдгээр санал хураая.

Санал хураалтад 53 гишүүн оролцож, 47 гишүүн зөвшөөрч, 88,7 хувийн саналаар санал дэмжигдлээ.

13.Эрүүл мэнд, спортын сайдын төсвийн багцын дотоодод тэмцээн уралдаан зохион байгуулах арга хэмжээний зардлыг 200.0 сая төгрөгөөр бууруулах.

-Ганхуяг гишүүн ээ, хэд байж байгаад 200-аар буурч байгаа вэ?


Д.Ганхуяг:  -Сангийн яам хариуцсан байх. Ерөнхийдөө төсөв задарч байгаа. Төсөв чинь ер нь л таслалын хойд талын хоёр, гурван орноор хэмжигддэг шүү дээ. Олимпын тухайд бол олон жилийн өмнөөс, бараг хүүхэд байхаасаа бэлтгэгдэж байж олимпт гайгүй амжилт үзүүлдэг юм билээ. Тийм учраас урсгал зардлуудыг хас гэснээр нь л хасаж байгаа шүү дээ.

З.Энхболд:  -Болор сайд, хэд байж байгаад 200-г нь хасаж байгаа юм бэ?

Б.Болор:  -Ер нь ийм шүү дээ, гишүүд ээ. Та бүхэн үүнийг тогтоод сонсчих оо. Олимпын жил гээд ирэх жилийн төсөвт урьд урьд жилүүдээс хамгийн их төсөв, зардал туссан байгаа. Ялангуяа гадаадын тэмцээн уралдаануудад маш их төсөв хийсэн байгаа. Дотоодын тэмцээний хувьд бид нар эндээс зөвхөн жоохон хэсгийг хасаж байгаа юм. Үүнийг бас спортын байгууллагуудтай нь ярилцсан юм. Олимпын жилд дотоодод уралдаан тэмцээнүүд маш бага зохион байгуулагддаг юм билээ. Үүнийг яриад гол нь гадаадад оролцох тэмцээнүүддээ анхааръя, олимпын эрх авах, олимпын эрх олгох тэмцээн Монголд нэг ч болохгүй. Олимпын эрх авах тэмцээнүүдэд манай зарим төрлүүд бас аваагүй байгаа учраас эндээ гол анхаарлаа хандуулъя гэж ойлгогдоод, ингээд гадагшаа явах тэмцээн уралдаан, энэ юмнууд дээр нь гол анхаарлаа хандуулъя гэж. Энэ бас зүгээр тавьчихсан зүйл биш. Дотоодын тэмцээн уралдаан олимпын жилд бол харьцангуй бага зохион байгуулагддаг учраас үүнийг ингэж хийе гэсэн юм. Түүнээс, олимпын жил тамирчдаа дэмжихгүй гэсэн ийм бодлого бариагүй. Харин ч оруулж ирсэн саналыг нь бүтнээр нь тусгасан байгаа.

З.Энхболд:  -Ойлголоо. Гадаадад сайн мөнгө тавьсан учраас дотоодыгоо хасъя гэдгээр 13-ыг дэмжье гэсэн санал хураая.

Санал хураалт. Одоо ингээд дэмжихгүй байгаад л байвал алдагдал чинь өсөөд л байна шүү дээ.

Санал хураалтад 53 гишүүн оролцож, 37 гишүүн зөвшөөрч, 69,8 хувийн саналаар санал дэмжигдлээ.

14.Хууль зүйн сайдын төсвийн багцын "бусад баяр ёслол, тэмдэглэлт арга хэмжээний зардал"-ыг 29.2 сая төгрөгөөр, гадаадын иргэдийг албадан гаргах арга хэмжээний зардлыг 72.4 сая төгрөгөөр тус тус  бууруулах.


Дэмжье гэдгээр санал хураая.

Санал хураалтад 54 гишүүн оролцож, 47 гишүүн зөвшөөрч, 87,0 хувийн саналаар 14 дэмжигдлээ.

Одоо урсгал зардал нэмэгдүүлэх санал. 

Энэ дээр л манай гишүүд сайн бодох хэрэгтэй дээ. 25 нэмэгдүүлэх зардал байна. 

Одоо нэг бүрчлэн хураана.

Урсгал зардал нэмэгдүүлэх санал:

1.Төрийн өндөр болон улс төрийн, төрийн захиргааны албан хаагчийн цалинг одоогийн төвшнөөс бууруулахгүй байх, үүнтэй холбогдуулан цалин хөлстэй холбоотой урсгал зардлыг 16 тэрбум 376.3 сая төгрөгөөр нэмэгдүүлэх. Ажлын хэсэг санал гаргаж, Байнгын хороо дэмжсэнийг дэмжье гэдгээр санал хураая.

Санал хураалт.

Санал хураалтад 52 гишүүн оролцож, 36 гишүүн зөвшөөрч, 69,2 хувийн саналаар урсгал зардал нэмэгдүүлэх 1 дүгээр санал дэмжигдлээ.


2.Бүх шатны шүүхийн шүүгчийн цалин хөлсийг одоогийн төвшнөөс бууруулахгүйгээр Улсын Их Хурлаас тогтоох, үүнтэй холбогдуулан урсгал зардлыг 7 тэрбум 460.7 сая төгрөгөөр нэмэгдүүлэх.


Өчигдрийн хуульд дэмжсэн учраас үүнийг одоо дэмжихээс өөр аргагүй. Дүнгээрээ тавигдаж байгаа. Өчигдөр нэг шүүгчийн авах цалинг нэмсэн хүснэгт баталсан. Саналыг ажлын хэсэг гаргаж Байнгын хороо дэмжсэн байна.


Дэмжье гэдгээр санал хураая.


Санал хураалт.

Санал хураалтад 53 гишүүн оролцож, 44 гишүүн зөвшөөрч, 83,0 хувийн саналаар 2 дугаар санал дэмжигдлээ.

Урсгал зардал нэмэгдүүлэх 3 дугаар санал.

3.Эрүүл мэнд, боловсрол, цагдаа, онцгой байдлын салбарын байгууллага болон шүүхийн шийдвэр гүйцэтгэх байгууллагын цалингийн санг бууруулахгүй байхтай холбогдуулан цалин, хөлстэй холбоотой урсгал зардлыг 108 тэрбум 718.4 сая төгрөгөөр нэмэгдүүлэх. Саналыг ажлын хэсэг гаргаж Байнгын хороо дэмжсэн байна.

Дэмжье гэдгээр санал хураая.

Санал хураалтад 54 гишүүн оролцож, 42 гишүүн зөвшөөрч, 77,8 хувийн саналаар  цалинг бууруулахгүй байхтай холбогдуулан 108 тэрбум 718.4 сая төгрөгөөр зардлыг нэмэгдүүллээ.

4.Засгийн газрын  бүтэц, бүрэлдэхүүнд 2016 оны 8 дугаар сарын 01-ний өдрөөс эхлэн өөрчлөлт орохгүй буюу 2015 оны батлагдсан төвшний бүтэц, зохион байгуулалтаар ажиллах болсонтой холбогдуулан урсгал зардлыг 1 тэрбум 702.9 сая төгрөгөөр нэмэгдүүлэх.       


С.Бямбацогт:  -Яагаад орон тоогоо цомхотгохгүй гээд байгаа юм бэ?

З.Энхболд: -8 сарын 1-ээс есөн яамтай ажиллая гэсэн, танай бүлэг эсэргүүцсэн учраас больж байгаа юм. Танай бүлгийн дүгнэлтээр Засгийн газар татаж авсан.


Дэмжье гэдгээр санал хураая. Микрофонгүй ярихгүй, саналаа өгье.


Ч.Хүрэлбаатар: -Гаргасан саналаа тайлбарлая. Та өөрөө хэлсэн, тэгвэл тайлбарлая.          

З.Энхболд: -54 гишүүн оролцож, 35 гишүүн зөвшөөрч, 64,8 хувийн саналаар 4 дэмжигдлээ.

5.Засгийн газрын бүтэц, зохион байгуулалтыг дагаж 2016 оны 8 дугаар сарын 01-ний өдрөөс эхлэн зарим тусгай сан, төсөвт байгууллагыг нэгтгэх, татан буулгах, аж ахуйн тооцоонд шилжүүлэх хэлбэрээр өөрчлөн зохион байгуулахаар тооцсоныг өөрчилж, одоогийн орон тоо, бүтэц, зохион байгуулалтыг хэвээр хадгалах, үүнтэй холбогдуулан урсгал зардлыг нийт 1 тэрбум 436.5 сая төгрөгөөр нэмэгдүүлэх.


-Ганхуяг гишүүн ээ, өчигдрийн санал хураалтын үр дүнгээр энэ тоо өөрчлөгдөх үү? Өчигдөр зарим нь унасан биш билүү? Харьяалал нь л өөрчлөгдсөн билүү.


Д.Ганхуяг:  -Өөрчлөгдөхгүй, зүгээр Улсын Их Хурал, Засгийн газрын харьяалалд байх нь л өөрчлөгдсөн шүү дээ. Тийм учраас өөрчлөгдөхгүй гэж үзэж байна.

З.Энхболд:  -Тэгвэл 5-ыг одоо байгаагаар нь санал хураая.

5 дугаар саналыг дэмжье гэдгээр санал хураая. Гишүүд дэгийн хуулийн 25.14-ийг унш.

Санал хураалтад 56 гишүүн оролцож, 39 гишүүн зөвшөөрч, 69,6 хувийн саналаар 5 дэмжигдлээ.



6 дугаар санал өчигдрийн дэмжигдсэн саналын үр дагавар. Одоо мөнгөн дүнгээр нь хураах гэж байна.

6.Цагаатгах ажлыг удирдан зохион байгуулах улсын комиссын ажлын албыг татан буулгахгүй байх, үүнтэй холбогдуулан урсгал зардлыг 497.9 сая төгрөгөөр нэмэгдүүлэх. Саналыг ажлын хэсэг гаргаж Байнгын хороо дэмжсэн байна.

Дэмжье гэдгээр санал хураая.

Санал хураалт.

Санал хураалтад 55 гишүүн оролцож, 45 гишүүн зөвшөөрч, 81,8 хувийн саналаар 6 дэмжигдлээ.

Саяын санал дэмжигдсэн тохиолдолд хураалгахаар дараагийн 7 дугаар санал байна.

7.Төслийн 1 дүгээр хавсралтад "ЦАГААТГАХ АЖЛЫГ УДИРДАН ЗОХИОН БАЙГУУЛАХ КОМИССЫН ДАРГА" гэсэн 33 дахь хэсэг шинээр нэмэх.

33 дахь хэсэг бол хүснэгт байгаа. Хүснэгтийн 33 гэсэн мөр дотроо хуваагдаж байгаа. Зорилт дээр нэмэгдэж байгаа юм байна.
“

7 дугаар саналыг дэмжье гэдгээр санал хураая.


Санал хураалт.


Санал хураалтад 55 гишүүн оролцож, 51 гишүүн зөвшөөрч, 92,7 хувийн саналаар 7 дэмжигдлээ.



8.Улсын Их Хурлын гишүүдийн бие төлөөлөгчийн орон тоог бууруулахгүй байх, үүнтэй холбогдуулан урсгал зардлыг 689.1 сая төгрөгөөр нэмэгдүүлэх.

Санал хураалтад 55 гишүүн оролцож, 46 гишүүн зөвшөөрч, 83,6 хувийн саналаар 8 дэмжигдлээ.

9.Монголын үндэсний олон нийтийн радио, телевизэд улсын төсвөөс олгох санхүүжилтийг 2 тэрбум 600.0 сая төгрөгөөр нэмэгдүүлэх.

Ч.Хүрэлбаатар:  -Төсвийн байнгын хороон дээр би хоёр асуудал дээр цөөнх болсон.

З.Энхболд:  -Цөөнх гэж бичээгүй байна. Ганхуяг гишүүн, ажлын хэсгийн дарга үүнийгээ тайлбарла даа.

Д.Ганхуяг:  -2016 онд сонгууль болно. Улсын Их Хурал Монголын үндэсний олон нийтийн радио, телевизийн тухай хуулийг баталсан. Тэр хуульд Монголын үндэсний олон нийтийн радио, телевиз нь сонгуульд нэр дэвшигчдийг нэр дэвшигчдийн сурталчилгааг үнэгүй хийх ийм үүрэгтэй. Тэгээд Улсын Их Хурал гаргасан хуулиа хэрэгжүүлэхийн тулд энэ зардлыг нь нэмэгдүүлж өгч байгаа юм гэж хэлэх байна.

Ч.Хүрэлбаатар:  -Цөөнх болсон шүү дээ.

З.Энхболд:  -Цөөнх Хүрэлбаатар гэж байхгүй байна. Байвал би үг хэлүүлж болж байна.

Ч.Хүрэлбаатар:  -Байнгын хороо тэгж болохгүй шүү дээ. Хоёр асуудлаар цөөнх болсон.

З.Энхболд:  -Монголын үндэсний олон нийтийн радио, телевизэд хуулиар оногдсон үүргээ биелүүлэхэд нь зориулж зөвхөн сонгуулийн жил мөнгө нэмж өгч байгаа. Түүнээс, өнгөрсөн жилийн хасалтаа Улсын Их Хурал хадгалж байгаа.

9 дүгээр саналыг дэмжье гэдгээр санал хураая.

Санал хураалт.

Санал хураалтад 55 гишүүн оролцож, 35 гишүүн зөвшөөрч, 63,6 хувийн саналаар 9 дэмжигдлээ.

10.Хүнс, хөдөө аж ахуйн сайдын төсвийн багц дахь ноосны урамшууллын зардлыг 10 тэрбум төгрөгөөр нэмэгдүүлэх.


-Ганхуяг гишүүн саналаа тайлбарлая.


Д.Ганхуяг:  -Баярлалаа. 2015 оны ноосны урамшууллыг өгөөгүй байгаа. Тийм учраас 2015 оны ноосны урамшууллыг нь хууль, Засгийн газраас гарсан хууль тогтоомжийн хүрээнд өгөх шаардлагатай зардал нь ийм байгаа юм. Тийм учраас хонины ноосны урамшууллыг бүх малчдад Улсын Их Хурал болон Засгийн газраас хууль тогтоомжийг хэрэгжүүлэхийн тулд энэ хөрөнгийг гаргах шаардлагатай байгаа юм.

З.Энхболд:  -Ноосны урамшууллын тухай ярьж байгаа. 10 дугаар саналыг дэмжье гэдгээр санал хураая. Хуучин өрөө төлж байгаа юм байна.

Санал хурааж байна.

Санал хураалтад 56 гишүүн оролцож, 50 гишүүн зөвшөөрч, 89,3 хувийн саналаар 10 дэмжигдлээ.

11.Орхон аймаг дахь Бүсийн оношилгоо, эмчилгээний төвийн харьяа Дотор уламжлалтын 2 дугаар тасгийн үйл ажиллагааны зардлыг 175.1 сая төгрөгөөр нэмэгдүүлэх.

-Нэг эмнэлгийн нэг тасаг гэж ингэж онцолдог нь ямар учиртай юм бол?

Дэмжье гэдгээр санал хураая.

О.Баасанхүү:  -Би асууж болох уу?

З.Энхболд:  -Баасанхүүд асуух эрх байхгүй.

О.Баасанхүү:  -Манайх яг үүнтэй адилхан зүйл өргөн барьсан байхгүй юу.

Ч.Хүрэлбаатар:  -Манайх бас тийм юм гаргасан.

З.Энхболд:  -Асуултаа кнопоороо илэрхийлцгээ.

11 дүгээр саналыг дэмжье гэдгээр санал хураая.

Ч.Хүрэлбаатар:  -Тайлбар авмаар байна.

З.Энхболд:  -Орхон аймгаас сонгогдсон хоёр гишүүн тайлбарлах байлгүй.

Санал хураалтад 56 гишүүн оролцож, 33 гишүүн зөвшөөрч, 58,9 хувийн саналаар 11 дэмжигдлээ.

12.Худалдан авах ажиллагааны газрыг татан буулгахгүй байхаар тооцож, урсгал зардлыг 1 тэрбум 623.4 сая төгрөгөөр, мөн Газрын тосны газрыг Ашигт малтмалын газартай нэгтгэхгүй байхаар тооцон урсгал зардлыг 1 тэрбум 413.1 сая төгрөгөөр буюу нийт 3 тэрбум 36.5 сая төгрөгөөр урсгал зардлыг нэмэгдүүлэх.

Дэмжье гэдгээр санал хураая.

Санал хураалтад 57 гишүүн оролцож, 43 гишүүн зөвшөөрч, 75,4 хувийн саналаар 12 дэмжигдлээ.

12 дугаар санал дэмжигдсэн тохиолдолд хураалгахаар 13 дугаар саналыг бэлдсэн байна.

13.Үйл ажиллагааны хүрэх үр дүн гэдэг төслийн 1 дүгээр хавсралтын 15 дахь хэсэгт “Худалдан авах ажиллагаа” гэсэн 15.6 дахь  заалт шинээр нэмэх.

13-ыг дэмжье гэдгээр санал хураая.

Санал хураалт.

Санал хураалтад 57 гишүүн оролцож, 41 гишүүн зөвшөөрч, 71,9 хувийн саналаар 13 дэмжигдлээ.

14.Цагдаагийн болон Шүүхийн шийдвэр гүйцэтгэх ерөнхий газрын тээвэр, шатахууны зардлыг бууруулахгүйгээр тооцож, эдгээр байгууллагын тээвэр, шатахууны зардлыг 1 тэрбум 62.6 сая төгрөгөөр нэмэгдүүлэх.


14-ийг дэмжье гэдгээр санал хураая.


Санал хураалт.


Санал хураалтад 57 гишүүн оролцож, 46 гишүүн зөвшөөрч, 80,7 хувийн саналаар 14 дэмжигдлээ.

15."Монгол цэрэг, бүтээн байгуулалт хөтөлбөр"-ийг хэрэгжүүлэхэд шаардагдах 24.0 тэрбум төгрөгийг Батлан хамгаалах сайдын төсвийн багцад нэмж тусгах. 

-Ганхуяг гишүүн үүнийгээ тайлбарлая.

Ч.Хүрэлбаатар:  -Цөөнх болсон шүү дээ. Дүгнэлт дотор цөөнх Хүрэлбаатар гээд байж байгаа шүү дээ.

Д.Ганхуяг:  -Байгаа, байгаа. Энэ дээр байхгүй л дээ. Дүгнэлтэд явснаараа явдаг юм, Хүрэл ээ. Дүгнэлтэд уншихаас илүү яах юм бэ?

З.Энхболд:  -Ганхуяг гишүүн наадахаа тайлбарлачих. 

Д.Ганхуяг:  -Энэ дээр тайлбар хийе. Ер нь Монгол Улсад нийтдээ олон ажилгүй залуучууд байна. 2013 онд Засгийн газар “Монгол цэрэг, бүтээн байгуулалт” хөтөлбөр гэж баталсан байна, 2006 онд Монгол Улс албадан хөдөлмөр эрхлэлттэй холбоотой олон улсын хөдөлмөрийн байгууллагын конвенцид элссэн байна. Үүндээ нийцүүлээд Зэвсэгт хүчний тухай хуульдаа өөрчлөлт оруулсан байна. Үүнээс хойш барилгын цэрэг, мөн бүтээн байгуулалтын ажилд залуусыг оролцуулах ийм эрх зүйн орчин нээлттэй байна. Тэгээд энэ хөтөлбөр хэрэгжсэнээр нэгдүгээрт, залуус мэргэшилтэй болох юм; хоёрт нь, цалин авах, хуримтлалтай болох юм. Нийт утгаар нь авч үзвэл Монгол Улс авто замаа ерөнхийдөө бүх аймгаа энэ гурван жилийн хугацаанд нийслэлтэйгээ холбоод дууслаа, төмөр замын бүтээн байгуулалтын ажил шаардлагатай байгаа. Тийм учраас.

Өмнө нь хоёр ч ажил хийгдсэн байгаа. Үүнийг бид дүгнэдэггүй юм. Би тайлбараа хэлж байна. Чи загнадаггүй юм, чи өөрөө үгээ хэл, за юу.


З.Энхболд: -2013 онд Бат-Эрдэнэ сайдыг байхад “Монгол цэрэг, бүтээн байгуулалт” гэдэг хөтөлбөр Засгийн газраас батлагдсан байгаа юм. Энэ саналыг би гаргасан, Энхбаяр гишүүн бид хоёр. Энхбаяр гишүүн бид хоёрын санал 70 тэрбум байсан. Тэрийг боломжгүй гэж үзсэн юм байна. Тийм үү, Ганхуяг гишүүн ээ? 24-өөр болно.

15 дугаар саналыг дэмжье гэдгээр санал хураая.

Санал хураалт.

Ч.Хүрэлбаатар:  -Би цөөнх болсон шүү дээ. Завсарлага авъя. Цөөнх болсон гээд биччихсэн байхад.


З.Энхболд: -53 гишүүн оролцож, 29 гишүүн зөвшөөрч, 54,7 хувийн саналаар 15 дэмжигдлээ.

Ч.Хүрэлбаатар:  -Завсарлага авъя.

З.Энхболд: 16.Монгол Улсын Их Хурлын 2016 оны ээлжит сонгуулийг зохион байгуулах зардлыг 1 тэрбум 800 сая төгрөгөөр нэмэгдүүлэх. Саналыг ажлын хэсэг гаргаж, Байнгын хороо дэмжсэн. 

Дэмжье гэдгээр санал хураая.

Ч.Хүрэлбаатар: -Цөөнхөөр үг хэлүүл л дээ. Би наана чинь цөөнх болсон шүү дээ.

З.Энхболд:  -Цөөнх гэдгээ бичиж орж ирж бай.

Ч.Хүрэлбаатар:  -Больёо, завсарлага авъя.

З.Энхболд: 57 гишүүн оролцож, 35 гишүүн зөвшөөрч, 61,4 хувийн саналаар 16 дэмжигдлээ.

Ч.Хүрэлбаатар:  -Болдбаатар аа, цөөнхөөр яагаад үг хэлүүлэхгүй байгаа юм бэ?

З.Энхболд:  -Завсарлага авах юм уу?

-Бямбацогт гишүүн.

Ч.Хүрэлбаатар:  -5 өдөр аваад, дээр нь дахиад 3 өдөр, за юу. Болдбаатар аа, чи яагаад цөөнх болсон хүнийг цөөнх гэж бичээгүй юм бэ?

С.Бямбацогт:  -Жаахан харамсалтай байна. Их Хурлын гишүүд чуулганы хуралд. Дэгийн тухай хуулийн 25.14-т нэгдсэн хуралдаанаар хоёр дахь хэлэлцүүлэг явуулах үед Байнгын хороо, нам, эвслийн бүлэг, гишүүд гаргасан саналаа тайлбарлаж үг хэлж болно гээд заасан байгаа. Монгол ардын намын бүлгийн дүгнэлтэд тодорхой саналууд тусгагдсан байгаа. Тэр бүлгийн саналаа тайлбарлаж гишүүд маань үг хэлэх бололцоогоор хангагдахгүй байна.

Хоёрдугаарт, Төсвийн байнгын хороон дээр цөөнх болсон гишүүдийн цөөнх болсон гэдгийг нь зарчмын зөрүүтэй саналын томьёолол дотор оруулж ирээгүй байна. Уг нь цөөнх болсон гэж бичээд цөөнхөөр үг хэлүүлэх дэгийн хуультай. Энэ хууль бас зөрчигдсөн байна. Ийм байдлаар цөөнхөөр үгийг нь хэлүүлэхгүй, Монгол ардын намын бүлгийн гишүүдийн саналыг тайлбарлуулахгүй хуралдаж байгаа учраас Монгол ардын намын бүлэг завсарлага авч байна.

З.Энхболд:  -Хэд хоног?

С.Бямбацогт:  -5 хоног.

З.Энхболд:  -Төсвийн тухай хуулийг зөрчиж завсарлага авах гэж байна.

Ч.Хүрэлбаатар: -Та өөрөө зөрчиж байгаа байхгүй юу. Цөөнх болсон юман дээр та зөрчиж байна шүү дээ. Өөрсдөө хууль зөрчөөд, цөөнх болсон хүнээр үг хэлүүлэхгүй байна шүү дээ.

З.Энхболд:  -15-нд төсөв батлах ёстой, өнөөдөр 11 болж байна. Дөрөв хоногийн. Маргааш амралтын өдөр байгаа.

Ч.Хүрэлбаатар:  -Ганхуяг аа, чи үгээ хэл л дээ. Цөөнх болсон гээд.

З.Энхболд:  -Яах вэ?

-Гончигдорж гишүүн микрофондоо хэлээдэх.

Р.Гончигдорж:  -Баярлалаа. Бид нар хуулиа биелүүлэх ёстой. Хуулийн дагуу 11 сарын 15-ны дотор Монгол Улсын төсвийг Улсын Их Хурал батлах үүрэгтэй. Ийм үүрэгтэй учраас энэ хугацааг хангахын тулд Ардын намын тавьсан саяын завсарлагын тухай асуудал дээр завсарлага өгөхгүй байх нь зүйтэй. Энэ бол ямар ч хуулийг зөрчихгүй. Нөгөө талаас завсарлага авсан нөхцөл байдал бол ерөнхийдөө сэтгэлийнхээ хөөрөл дээр нэг асуудал дээр ярилаа. Угаасаа, Их Хурлын дарга түрүүн ярьсан. Төсөв хэлэлцэхэд санал гаргасан гишүүд л тайлбарлаж болдог. Тэнд ямар ч статустай гишүүн байсан, цөөнх болсон гээд тэмдэглэсэн үү, тэмдэглэгдээгүй юү тэд үг хэлэх тухай асуудал байхгүй. Тийм учраас нэгэнт тусгайлсан дэгээр явдаг. Тусгайлсан дэг нь батлагдсан зүйл дээр бид саяын асуудлууд дээр бүрэн дүүрэн хариулттай, хууль зөрчсөн юм байхгүй. Цөөнх боллоо гээд үг хэлдэг юм байхгүй, цөөнх боллоо гээд асуудаг юм байхгүй. Санал гаргасан гишүүд нь л асуудаг ийм л нэг утгатай зүйл шүү дээ. Тийм учраас Төсвийн хуулиа хугацаанд нь батлахын тулд Улсын Их Хурал хуралдаанаа үргэлжлүүлэх ёстой. Ардын намын гишүүд өглөөнийхөө орсон ирцээрээ л явна биз. Ирц дээрээ татгалзаад л явна биз.

Угаасаа ажлыг бүтээхгүй юм бол, Монгол Улсын төсвөө батлахгүй юм бол ард түмэн цаашид яаж амьдрах юм бэ? Нөгөө яриад байдаг ард түмэн нь яаж амьдрах юм бэ, нөгөө хэцүү хүмүүст өгөх тусламжууд нь яах юм бэ, сургууль, соёл, боловсролын байгууллага, эрүүл мэндийн байгууллага чинь яах юм бэ? Энэ болгон чинь байхгүй байна шүү дээ. Үнэн хэрэг дээрээ түүнээс хойш цалин ч авч чадахгүй шүү дээ. Тийм учраас энд бид нар завсарлага өгөөд явж байдаг ажил биш ээ, дарга аа. Тийм учраас завсарлага өгөх шаардлагагүй, хуралдаанаа цааш нь үргэлжлүүл, төсвөө батлах ажлаа эрчимжүүлье.

З.Энхболд:  -Ингэе, завсарлага хүссэн. Гэхдээ завсарлага өгөх юм бол төсвөө 15-нд баталдаг хуулиа бас зөрчих гээд байгаа юм. Тэгэхээр гишүүд Ардын намын бүлэгт завсарлага өгөх үү, үгүй юу гэдэг дээр санал хураагаадах.

Горимын санал би гаргаж байна. Төсвөө 15-д батлах хуулиа мөрдье гэдэг дээр дэмжиж байгаа гишүүд кнопоо даръя. 

Санал хураалт. Төсвөө 15-нд баталж дуусгая, тийм учраас завсарлага өгөх боломжгүй байна гэдэг.

-Санал хураалт өчигдрийн 60 хүнээр тооцсон юм гараад байна.

37 гишүүн байна, санал хураах боломжгүй байна.

Үг хэлүүлэхээр ийм асуудал байна. Цөөнх болсноо илэрхийлж Байнгын хорооны дүгнэлтэд орно гэж байгаа юм. Түүнээс биш, төсвийн хоёрдугаар хэлэлцүүлэг дээр үг хэлнэ гэж байхгүй байгаа юм. Байнгын хороо бол оруулдгаараа оруулсан байна.

Ардын намд 1 цагийн завсарлага өгье.


Завсарлага.


З.Энхболд: -Үдээс хойших хуралдаанаа эхлүүлье.


Бямбацогт гишүүн авсан завсарлагынхаа талаар үг хэлнэ.


С.Бямбацогт:  -Гишүүдийнхээ өдрийн амгаланг айлтгая. Төсвийн хоёр дахь хэлэлцүүлэг хийгдэж байгаа. Өчигдөр орой Улсын Их Хурлын чуулганаар хэлэлцэж эхэлсэн. Тэр үед Улсын Их Хурал дахь Ардчилсан намын бүлгийн гишүүдийн маань ирц хангалтгүй, муу байсан. Тэр үед нэлээн олон гишүүд бусад гишүүдийн кноп дарах байдлаар эхэлсэн. Монгол ардын намын бүлэг улс орны ирэх жилийн идэж уух, өмсөх зүүх асуудал ярьж байгаа үед хариуцлагагүй хандаж болохгүй гэж асуудал ярьж байсан.


Өнөөдөр чуулган эхлэхэд Улсын Их Хурал дахь Монгол ардын намын бүлгийн гишүүдийн зарчмын байр сууриа илэрхийлэх, санал бодлоо илэрхийлэх, гаргасан саналууд дээр цөөнх болсон гишүүд үгээ хэлэх бололцоог бас хангахгүй байсан учраас МАН-ын бүлэг завсарлага авсан. Ер нь 2012 оноос хүч түрж олонхоороо, заримдаа хууль зөрчиж төсөв баталдаг болсон. 2013 оны төсвийг Улсын Их Хурал МАН-ын бүлгийн гишүүдийн оролцоогүйгээр баталсан. Та бүхэн санаж байгаа байх. Энэ үеэс хойш өнөөдөр улс орны нөхцөл байдал ямархуу болов, эдийн засаг яаж уруудаж доройтов, ард иргэдийн амьдрал яаж муудав, Монгол Улсын өр зээлийн хэмжээ ямар хэмжээгээр нэмэгдэв гэдгийг та бүхэн эргээд тунгаагаад бодоод үзээсэй. Ийм байдлаар 2016 оны буюу Улсын Их Хурлын энэ бүрэн эрхийн чуулганы хамгийн сүүлийнхээ төсвийг батлах гэж байгаа. Энэ үедээ ингэж хүч түрж, хууль зөрчиж төсвөө баталж болохгүй ээ.


Тийм болохоор Улсын Их Хурлын даргад бас Улсын Их Хурлын чуулганы хуралдааны дэгийн тухай хуульд заасан 25.14-т Улсын Их Хурлын гишүүд, нам, эвслийн бүлэг гаргасан саналаа тайлбарлаж үг хэлэх бололцоо, боломжоор хангаж өгөөч ээ гэж хэлсэн, Улсын Их Хурлын дарга бас хангаж өгье гэж хэлсэн байгаа. Тийм учраас МАН-ын бүлэг завсарлагынхаа хугацааг дуусгаж байна. Бас улс орныхоо төсвийг хуулийнх нь хугацаанд батлахад бид хариуцлагатай хандъя гэж үзэж завсарлагаа дуусгаж байна.


Харин санал, хураалт явуулахдаа асуудал үүссэн, “Монгол цэрэг бүтээн байгуулалт” гэдэг дээр асуудал үүссэн. Тэр дээр Улсын Их Хурлын гишүүн Хүрэлбаатар нарын гишүүд цөөнх болсон байгаа. Цөөнх үгээ хэлье гээд Төсвийн байнгын хорооны санал, дүгнэлтэд цөөнх болсон гэдэг нь бичигдчихсэн байсан. Гэтэл цөөнхийг үг хэлүүлэх бололцоогоор хангаагүй учраас Монгол ардын намын бүлэг завсарлага авсан. Энэ хооронд санал хураалт болсон. Тийм болохоор энэ санал хураалтаас чуулганыхаа хуралдааныг үргэлжлүүлье. Энэ дээр цөөнх болсон гишүүдээр үг хэлэх бололцоогоор хангаж өгөөч ээ. Ингээд энэ санал хураалтаас чуулганы хуралдаанаа үргэлжлүүлж өгөөч ээ гэж Их Хурлын даргаас хүсэх байна.


З.Энхболд:  -Саналаа хураагаад дуусчихсан. Санал дахиж хураахгүй шүү дээ. Санал хураалтыг хүчингүй болгох санал хураахгүй.

Үг хэлж болно.

Хоёр хуулийн төслийн эцсийн найруулга дээр саналтай эсэхийг асууя.

Өчигдөр баталсан Азийн хөгжлийн банкны Хөдөө аж ахуй, хөдөөгийн хөгжил төслийн нэмэлт санхүүжилтийн зээлийн хэлэлцээр соёрхон батлах тухай хуулийн эцсийн найруулга дээр саналтай гишүүн байна уу?

-Алга байна.

Нийгмийн халамжийг дэмжих хөтөлбөрийн зээлийн хэлэлцээр соёрхон батлах тухай Засгийн газрын өргөн мэдүүлснээр соёрхон баталсугай гэсэн ганц өгүүлбэр байна. Энэ дээр саналтай хүн байна уу?

-Алга байна. Сонссоноор тооцлоо.



Дэгийн хуулиар бол ажлын хэсэг дээр нэмж ямар нэгэн бүлэг санал гаргасан бол нэрээ бичүүлэх ёстой юм. Тэгээд тэрийгээ бичүүлээгүй учраас үг хэлэх боломжгүй болчхоод байгаа юм. Тэгэхээр гурван бүлэг гурвуулаа дүгнэлт уншсан байгаа. Гурван бүлгийн тэр дүгнэлт дотор байгаа бөгөөд одоогийн ажлын хэсгийн санал хурааж байгаа давхцалаас хэрвээ бүлэг нь хүсвэл үг хэлж болно. Бүлгээ төлөөлж гишүүд үг хэлж болно.

Гаргасан саналаа тайлбарлаж үг хэлнэ гэдэгт Улсын Их Хурлын бүлэг, гишүүн, Байнгын хороо байна. 25.14-т ингэж байна, нэгдсэн хуралдаанаар хоёр дахь хэлэлцүүлэг явуулах үед Байнгын хороо, нам, эвслийн бүлэг, гишүүд гаргасан саналаа тайлбарлан үг хэлж болно. Тэгэхээр санал гаргахад оролцсон бол тайлбарлаж үг хэлж болно, түүнээс өөрөөр бол болохгүй гэдэг нь шууд ойлгогдож байгаа юм.

Ч.Хүрэлбаатар:  -Дэмжихгүй байх саналаа хэлсэн шүү дээ. Тэгээд бүр цөөнх болгоод байгаа юмыг та.

З.Энхболд:  -Цөөнх болсон юмыг Байнгын хорооны дүгнэлтэд оруулах л үүрэгтэй юм байна. Тэрнээс биш, энд санал хураалгах үүрэггүй юм байна. Ердийн дэгээр явж байгаа үед тэгнэ. Төсөв дээр болохгүй юм байна. Яагаад тусдаа дэг хийдэг вэ гэхээр төсвийн хэлэлцүүлгийг хурдан шуурхай явуулах үүднээс өнөөдөр би 111 санал хураахаас дөнгөж 20-н хэд дээр явж байна. Энэ дээр хүн болгон ердийн дэгээр асуулт асууж, үг хэлээд байвал хэдэн 7 хоног болдог учраас ийм дэг зохиосон юм байна.

15 дугаар санал дээр МАН-ын бүлгийг төлөөлж Хүрэлбаатар гишүүн үг хэлнэ.

Ч.Хүрэлбаатар:  -Энэ дээр ийм асуудал болоод байгаа юм. Улсын Их Хурлын дарга энэ хуулийг ч гууль болгож дуусаж байна даа. Би Төсвийн байнгын хороон дээр хуралдахад 10 мянган цэргээр 24 тэрбум төгрөг суулгаж, үнэндээ 6 км зам барих мөнгөөр улсын төсөвт суулгаж байгааг эсэргүүцсэн юм. 10 мянган цэрэг хөлсөлж 6 км замыг 24 тэрбум төгрөгөөр барих саналыг эсэргүүцсэн юм. Яахав, цэрэг болгонд хоёр, хоёр хүрз, хоёр, хоёр жоотуу, хэдэн бээлий өгөх юм шиг байгаа юм. Гэхдээ Монгол Улс олон улсын хөдөлмөрийн байгууллагатай байгуулсан олон улсын хөдөлмөрийн олон улсын конвенцид нэгдсэн. Энэ конвенцид цэрэг, хоригдлыг албадан хөдөлмөр хийлгэхийг хориглосон байгаа юм. Тэгэхээр, үнэндээ цэрэг барьж, цэргээр төмөр зам барина гэдэг ийм асуудлыг оруулж ирж байна.

Эдийн засгийн төслийн эдийн засгийн үр ашиг нь хаана байна вэ? Бид нар эдийн засгийн үр ашгийг харж шийдвэр гаргах ёстой. Үндэсний компаниуд, дараа нь 10 мянган цэргээр барьчихсан төмөр замын өрсөлдөх чадвар нь хир байх вэ. Өрсөлдөх чадварыг бид нар дандаа бодож шийдвэрээ гаргаж байх ёстой. Улсын Их Хурлаас гарч байгаа бизнесийн чиглэлийн шийдвэрүүд бол дандаа Монгол Улсын аж ахуйн нэгжүүдийн өрсөлдөх чадварыг харгалзсан, төмөр замаар бол хилээр гаргаж байгаа түүхий эд нь, хилээр гаргаж байгаа бүтээгдэхүүн нь өртөг бага байхаар. Гарсан бүтээгдэхүүн нь дэлхийн зах зээл дээр өрсөлддөг, Монгол Улсад аль болохоор илүү их хэмжээний баялаг бүтдэг энэ тогтолцоо руу л бид нар явах ёстой. Түүнээс биш, 10 мянган цэргээр Хойд Солонгос шиг кампаничилсан ийм арга хэмжээгээр бид нар энэ асуудлыг шийдэж явах боломжгүй.


Монгол Улс бол эдийн засгийн хувьд үр ашигтай, өрсөлдөх чадвар сайтай ийм төслүүдийг л бид нар дэмжиж явах ёстой. 10 мянган цэргээр төмөр зам бариулна гэдэг энэ төсөл бол олон улсынхаа конвенцийг ч зөрчсөн, эдийн засгийн агуулгыг ч зөрчсөн, эдийн засгийн үр ашгийн эсрэг, Монгол Улсын өрсөлдөх чадварын эсрэг ийм л арга хэмжээ. Монгол Улсад төмөр зам бариулахгүй гэдэг л арга шүү дээ, үнэнийг хэлэхэд. Түүний цаана бөөн идэж уусан мөнгө. Эцэст нь төмөр замыг бариулахгүй гэдэг арга. Монгол Улс энэ хямралаас гарахын тулд экспортоо нэмэгдүүлэх ёстой, хөрөнгө оруулалтыг татах ёстой, хуримтлалыг нэмэгдүүлэх ёстой. Гэтэл сая Японы Элчин сайдын сонинд өгсөн ярилцлагыг бид нар бүгдээрээ үзсэн. Зүүн тийшээ явж байгаа төмөр зам дээр ТЭЗҮ-ийг энэ ондоо багтааж гаргах үүргийг Японы тал үүрээгүй ээ. Монголын улс төрчид худлаа ярьж байна гэдэг зүйл хэлсэн шүү дээ. ТЭЗҮ нь гараагүй байхад тэр ажлыг яаж хийх юм бэ. Үнэн биз дээ? Монгол Улс ТЭЗҮ нь тавигдаагүй зүйл дээр хөрөнгө оруулалт тавихгүй гэсэн хуультай биз дээ? Маш олон хөрөнгө оруулалтыг энэ үзүүлэлтээр хасдаг шүү дээ. Японы Элчин сайдын хэлсэн үгэнд би итгэж байгаа. Тэр хүн эрхбиш худлаа яриагүй байх. 

-Баттулга аа, өөрийгөө хичээ, за юу. Миний үгэнд битгий тайлбар хэлээд бай.

Тийм учраас энэ 10 мянган цэргээр төмөр зам бариулна гэдэг энэ санал бол болохгүй шүү.

З.Энхболд:  -Ажлын хэсгийн гишүүн Ганхуяг тайлбарла даа. 10 мянган цэрэг төмөр зам гэдгээр огт санал хураагаагүй. “Монгол цэрэг бүтээн байгуулалт” хөтөлбөрийг хэрэгжүүлэхэд шаардагдах 24 тэрбум гэж хураасан байна. 

-Ажлын хэсгийн ахлагч хариулъя.

Д.Ганхуяг:  -Эрх зүйн орчны тухайд хэлмээр байна, эдийн засгийн ач холбогдлын тухайд хэлмээр байна. Эрх зүйн орчны тухайд Монгол Улс 2005 онд албадан хөдөлмөр эрхлэхтэй холбоотой олон улсын хөдөлмөрийн байгууллагын 29 дүгээр конвенцид элссэн. 2010 онд энэ конвенцитэй нийцүүлээд Зэвсэгт хүчний жанжин штабын тухай хуульдаа өөрчлөлт оруулсан. Цэргүүдээр цалин өгөөд барилгын ажил хийлгэх, бусад ажил хийлгэх, аж ахуй эрхлүүлэх нь нээлттэй байгаа. Монгол Улс тэр конвенцид нийцүүлээд 2010 онд эрх зүйн орчноо бүрдүүлчихсэн байгаа гэдгээ хэлмээр байна. Мэдээж цаашдаа маргаан гарвал холбогдох байгууллагаараа шийдэгдэнэ биз ээ гэдгийг нэгдүгээрт хэлмээр байна.

Хоёрт нь, бид бүх аймгуудаа хар замаар холбоод дууслаа. Одоо төмөр замаа тавих хэрэгтэй байгаа. Төмөр зам чухал гэдгийг бид мэдэж байгаа. Энэ дээр залуучуудыг эхлээд мэргэшүүлэх, мэргэжилтэй болгохыг, цалин олгохыг, тэд бас орлоготой байхыг нь. Ер нь энэ том бүтээн байгуулалтын нийт санхүүжилтээ Монголдоо үлдээмээр байгаа юм. Эдийн засгаа ингэж тэлмээр байгаа юм. Гаднын компани орж ирвэл ихэнх нь гаднын ажилчид бүтээн байгуулалтын үед байдаг. Бид үүнийг мэдэж байгаа. Тийм учраас монгол залуусаа мэргэжилтэй болгоё, ажилтай болгоё, орлоготой болгоё, хуримтлалтай болгоё гэдэг ийм бодлого явж байгаа юм. Тэгээд эрх зүйн орчны тухайд бол ажлын хэсэг судалж үзсэн. Гэхдээ эцсийн шийдвэрийг бид гаргахгүй шүү дээ. 

Хувь иргэний тухайд бол цэргийн алба хааж байгаа хүнд цэргийн алба хааж байгаа хүнд цалинг нь шууд олгосон тохиолдолд энэ албадан хөдөлмөрлөлт болохгүй. Энэ нь олон улсын гэрээ, конвенциороо ч Монгол Улсын зэвсэгт хүчний жанжин штабын тухай хуульд тэр конвенцид нэгтгээд 2010 онд өөрчлөлт оруулсан нь үүндээ нийцэж байгаа юм гэдгийг хэлмээр байна. Бид энэ төмөр зам тавихдаа жишээлбэл, рейс төмрийг нь Дарханы Хар төмөрлөгтөө хийх боломжтой, цемент хэрэглэвэл цементийг нь бид хийх боломжтой, ажиллах хүч нь ч гэсэн одоо 180-н хэдэн мянган залуус ажилгүй байна. Тэрний 50 хувийг нь бас ажиллуулах боломжтой байгаа юм. Энд, өөрөөр хэлбэл, мэргэжилтэй болно, орлоготой болно, хуримтлалтай болно. Ийм бодлогоор явж байгаа юм гэдгийг хэлмээр байна.

З.Энхболд:  -15, 16 дугаар саналаар санал хурааж дууссан.

17 дугаар саналаас санал хураалт үргэлжилнэ.

17.Газар хөдлөлтийн гамшгаас урьдчилан сэргийлэх, эрсдэлийг бууруулах чиглэлээр сургалт, сурталчилгааны ажил зохион байгуулах, газар хөдлөлтийн идэвхжилт, цаашдын төлөв байдлыг нарийвчлан судлах ажлыг өргөжүүлэх, газар хөдлөлтийг бүртгэх станцын хэвийн үйл ажиллагааг хангахад зориулж Монгол Улсын Шадар сайдын төсвийн багцын урсгал зардлыг 783.4 сая төгрөгөөр нэмэгдүүлэх. Саналыг ажлын хэсэг гаргаж Төсвийн байнгын хороо дэмжсэн байна.

Энэ санал дээр санал гаргалцсан бүлэг байна уу?

-Байхгүй юу. Тэгвэл саналаа хураая.

Дэмжье гэдгээр санал хураая.

Санал хураалтад 61 гишүүн оролцож, 47 гишүүн зөвшөөрч, 77,0 хувийн саналаар 17 дэмжигдлээ.

18.Төсвийн алдагдлыг нөхөхөд зориулж Засгийн газрын дотоод бондыг 110.0 тэрбум төгрөгөөр, үүнтэй холбогдох хүүгийн зардлыг 12.0 тэрбум төгрөгөөр тус тус нэмэгдүүлэх. Санал гаргасан ажлын хэсэг.

-Хүрэлбаатар гишүүн.

Бүлгийн санал, ажлын хэсгийн санал давхацвал үг хэлж болно гэсэн юм.

С.Бямбацогт:  -Тийм, тийм. Манайх зардал нэмэхийг ерөөсөө дэмжихгүй байгаа шүү дээ.

Ч.Хүрэлбаатар:  -Микрофон олдоход хэцүү л болж байх шиг байна даа. 15 дугаар санал дээр дахиж санал хураалгахаар горимын санал би гаргамаар байгаа шүү. Энхболд дарга та анхаараадахаарай.

18 дугаар санал ийм байгаа юм. Төсвийн алдагдлыг нөхөхөд зориулж Засгийн газрын дотоод бондыг 110 тэрбум төгрөгөөр, үүнтэй холбогдох хүүгийн зардлыг 12.0 тэрбум төгрөгөөр тус тус нэмэгдүүлэх гэж орж ирж байгаа юм. Засгийн газрын өргөн барьсан төсвийн төслийг ингэж дордуулж байна шүү дээ. Төсвийн алдагдлыг нэмэхгүй гээд байсан, 16,2 тэрбум төгрөгөөр нэмсэн. Дотор нь төрөл бүрийн гүйлгээ, шинжилгээ хийсэн. Ингээд төсөв чинь алдагдалтай батлагдахаар Монгол Улсын өр л нэмэгдээд байгаа байхгүй юу. ДНБ-ий 3,3 хувьтай тэнцүү хэмжээгээр Монгол Улсын өр нэмэгдэж байна л гэж үзэх хэрэгтэй. Тэгэхээр одоо дотоодын зээллэгэнд төлдөг хүүгийн зардлыг 12 тэрбум төгрөгөөр нэмье гэдэг санал оруулж ирж байна шүү дээ. 

Засгийн газраас өргөн барьсан төсөлд зээлийн хүүд 962 тэрбум төгрөгийг төлөх байсан. Одоо 12-ыг нэмчихээр 174 тэрбум төгрөгийг Монгол Улс зөвхөн зээлийн хүүд төлж байна. Үндсэн төлбөрийг нь оруулаад ирэхээр төсвийнхөө орлогын 50 гаруй хувьтай тэнцүү хэмжээний мөнгийг бид нар зээлэндээ төлж байна. Ийм учраас энэ Монгол Улсын эдийн засаг үүнийг даахаа больсон. Энэ нь цаашаа Монгол Улсын эдийн засгийн аюулгүй байдалд шууд нөлөөлж байгаа юм.

Бид бүгдийн хийсэн өөрчлөлт болгоноор Монгол Улсынхаа өрийг л нэмэх тухай асуудал орж ирж байна шүү дээ. Монгол Улсын өрийн хэмжээ өнөөдөр 21,7 тэрбум ам.доллар. Монгол Улс өөрийнхөө ДНБ-д эзлэх өрийнхөө хэмжээгээр дэлхийд 2-т орчихлоо. Тэгээд одоо дахиад өр нэмэх, хүүг нь нэмэх ийм зардал орж ирж байна. Их Хурлын гишүүд минь, үүнийг унагааж өгч үзээч. Яагаад вэ гэхээр, үнэхээр эдийн засгийн чинь байдал хүнд болж байна шүү. Бид нар өр зээл нэмэх тухай асуудлыг маш их ярьж байна. Сүүлийн 7 хоног Хятадаас 1 тэрбум, Азийн хөгжлийн банкнаас халамж түгээх, тараахад улсын төсвийн цоорхойг нөхөхөд 150 сая доллар, хөдөө аж ахуйн салбарт 50 сая доллар. Ингээд 200. Зөвхөн 7 хоногт энэ Их Хурал 1,2 тэрбум ам.доллараар Монгол Улсын өрийг нэмэгдүүлэх шийдвэрийг гаргаж байна шүү дээ. Өнөөдөр бид нар дахиад 12 тэрбум төгрөгөөр хүүг нэмэгдүүлэн, өрийг 110 тэрбум төгрөгөөр нэмнэ гэдэг ийм санал оруулж ирээд байна. Энэ төсвийн хэлэлцүүлэгтээ жаахан хариуцлагатай хандмаар байна. Төсвийн хэлэлцүүлэгтээ хариуцлагатай хандаж бид нар болохгүй, бүтэхгүй байгаа зүйлүүдийг зогсоохгүй бол үнэхээр улс орон доошоо зогсохгүйгээр уруудаж байна шүү дээ. Тийм учраас илүү дутуу зардал дээр хэдүүлээ нийлж байгаад унагаагаад зардал хэмнэсэн саналуудаа дэмжээд явмаар байна.

Энхболд дарга аа, 15 дугаар саналаар би зарчмын санал гаргамаар байна. Энэ дээр та дахиж хураалгаж өгөөч. Ингэж хураалгадаг юм байдаг шүү дээ. Түрүүн Төсвийн байнгын хороон дээр цөөнх болсон хүнд үг өгөхгүйгээр санал хураачихсан шүү дээ. Үгээ хэлээд ярилцаж байгаад шийдвэл, олон хүмүүс олон талаас нь ярьж байгаад зөв шийдвэр гаргана гэдэгт би эргэлзэхгүй байна.

Хоёрдугаарт, манай, танай гэдэг юм ярихгүй баймаар байна. Тэгж байгаад энэ дээр нийтлэг эрх ашгийн төлөө энэ шийдвэрээ гаргамаар байна шүү дээ.


З.Энхболд:  -Санал гаргасан хүн нь яагаад саналаа эсэргүүцээд унав? Танай саналыг чинь Байнгын хороо дэмжчихсэн байна шүү дээ.

Санал гаргасан биш, та нар хамгийн сүүлд хураах дэмжигдээгүй санал дээр үг хэлэх ёстой. Гаргасан саналаа дэмжиж үг хэлэх ёстой биз дээ? Тэгвэл хойно байх ёстой байхгүй юу.

-Ганхуяг гишүүн.

Д.Ганхуяг:  -Энэ богино хугацааны Засгийн газрын үнэт цаасны асуудал Улсын Их Хурлын өөрийнх нь гаргасан шийдвэртэй л холбогдож байгаа шүү дээ. Бүтцийн өөрчлөлт хийе, дарга нарын цалинг хасъя, бас орлого сайтай үед зарлагаа тэрнээсээ давж явуулсаар байгаад төр данхайчихсан байна гээд. Түүнээсээ татгалзчихсан. Татгалзахаар бараг 140 орчим тэрбум төгрөгөөр төсвийн зардал чинь нэмэгдэж байгаа шүү дээ. Зардал нь нэмэгдэхээр үүнийг чинь санхүүжүүлэх шаардлагатай байгаа. Ондоо багтаагаад эргээгээд төлчихдөг ийм л асуудал шүү дээ.

Ч.Хүрэлбаатар:  -20 орчим тэрбум.

Д.Ганхуяг:  -20 биш ээ, Хүрэлбаатар гишүүний саналаар бүтцийн өөрчлөлт хийх зардал хасах санал дэмжигдээгүй учраас урсгал зардал чинь 140 орчим тэрбум төгрөгөөр нэмэгдчихээд байгаа. Тэрийг чинь санхүүжүүлэх ийм л шийдвэр гаргаж байгаа шүү дээ. Төсвийн байнгын хороон дээр ажлын хэсгийн саналыг дэмжиж байна гээд Ардчилсан намын бүлэг, МАН-ын бүлэг саналаа гаргачихсан шүү дээ. Тэр үед энэ санал дэмжигдсэн л байсан. Тийм учраас энэ өрийн тааздаа багтаж байгаа. Ерөөсөө Монгол Улсын тухайд ойлгомжтой шүү дээ. Миний л мэдэж байгаагаар 10 гаруй жил ингэж явж ирсэн. Жилийн эхний улирал, бараг III улирал хүртэл төсөвт олигтой орлого ордоггүй. Тийм учраас Засгийн газрын богино хугацааны үнэт цаасаар санхүүжүүлээд явдаг, оны эцсээр эргээгээд тэлчихдэг ийм л асуудал шүү дээ.

З.Энхболд:  -Саналаа хураая.

18 дугаар саналыг дэмжье гэдгээр санал хураая.

Санал хураалтад 60 гишүүн оролцож, 35 гишүүн зөвшөөрч, 58,3 хувийн саналаар 18 дэмжигдлээ.

19.Байгаль орчин, ногоон хөгжил, аялал жуулчлалын сайдын төсвийн багц дахь Усны сав газрын захиргаад, Ойн судалгаа хөгжлийн төвийг татан буулгахгүй байх, үүнтэй холбогдуулан урсгал зардлыг 1 тэрбум 154.7 сая төгрөгөөр нэмэгдүүлэх.

Шударга ёс эвслийн бүлгээс гарсан санал байх, тийм үү?

19 дүгээр саналыг дэмжье гэдгээр санал хураая.

Санал хураалтад 60 гишүүн оролцож, 41 гишүүн зөвшөөрч, 68,3 хувийн саналаар 19 дэмжигдлээ.

20.Хүнс, хөдөө аж ахуйн сайдын төсвийн багц дахь махны урамшууллын зардлыг 2,000.0  сая төгрөгөөр нэмэгдүүлэх.

Дэмжье гэдгээр санал хураая.

Санал хураалтад 61 гишүүн оролцож, 47 гишүүн зөвшөөрч, 77,0 хувийн саналаар 20 дэмжигдлээ.

21.Завхан аймгийн зарим сумдын төсөвт байгууллага төвлөрсөн халаалтын системд холбогдсон тул Нөмрөг сумын төсөвт байгууллагын халаалтын зардлыг 359.0 сая төгрөгөөр, Тэс сумын төсөвт байгууллагын халаалтын зардлыг 445.2 сая төгрөгөөр, нийт 804.2 сая төгрөгөөр нэмэгдүүлэх. Саналыг ажлын хэсэг гаргаж, Төсвийн байнгын хороо дэмжсэн байна.

-Төвлөрсөн халаалтад холбогдохоор зардал нь буурдаггүй, яагаад өсдөг юм бэ, Ганхуяг гишүүн ээ?

Д.Ганхуяг:  -Завхан аймгийнх, мөн МАН-ын бүлгийн гишүүдээс бүлгээрээ дамжиж санал гараад ингэж хураагдсан асуудал. Тийм учраас үүнийг Чойжилсүрэн гишүүн хариулах уу, Оюунхорол гишүүн хариулах уу?

З.Энхболд:  -Оюунхорол гишүүн хариулах эрхгүй. Зүгээр, энгийн логик байна л даа. Таван газар халаадаг байсан, таван газар нүүрсээ хулгайлдаг байсан нь нэг газар болгочихлоо. Нүүрс нь бага хулгайлагдаж байгаа юм чинь бага дулаан хэрэглэдэггүй юм уу?

-Ажлын хэсгийн гишүүн Чойжилсүрэн.

Б.Чойжилсүрэн:  -Оюунхорол гишүүн их тодорхой хариулна аа.

З.Энхболд:  -Энгийн логикоор бодоход тийм биш үү?

21-ийг дэмжье гэдгээр санал хураая.

Санал хураалт. 

Санал хураалтад 60 гишүүн оролцож, 37 гишүүн зөвшөөрч, 61,7 хувийн саналаар 21 дэмжигдлээ.

22.Баян-Өлгий аймагт шинээр ашиглалтад орж буй хувийн цэцэрлэгийн хувьсах зардал, орон нутгийн өмчит цэцэрлэгийн хувьсах болон тогтмол зардалд нийт 218.9 сая төгрөгийг нэмж тусгах.


Хувийн цэцэрлэгийн хувьсах зардал чинь нөгөө хуулиар явах ёстой, улсын төсвөөс биш. Хүүхэд харах мөнгөнөөс гарах ёстой шүү дээ.


-Цэцэрлэг нь биш юм уу?


22-ыг дэмжье гэдгээр санал хураая.


Санал хураалтад 61 гишүүн оролцож, 38 гишүүн зөвшөөрч, 62,3 хувийн саналаар 22 дэмжигдлээ.

23.Боловсрол, соёл, шинжлэх ухааны сайдын төсвийн багц дахь эрдэм шинжилгээний ажлын урсгал зардлыг 1.8 тэрбум төгрөгөөр нэмэгдүүлэх. Санал гаргасан Улсын Их Хурлын гишүүн Оюунхорол, Дэмбэрэл, Улаан, Батцогт, Эрдэнэчимэг. 


-Нийгмийн бодлогын байнгын хорооны гишүүд үү.


Дэмжье гэдгээр санал хураая.


Санал хураалтад 61 гишүүн оролцож, 50 гишүүн зөвшөөрч, 82,0 хувийн саналаар 23 дэмжигдлээ.

24.Байгаль орчин, ногоон хөгжил, аялал жуулчлалын сайдын төсвийн багц дахь Байгаль хамгаалах санг татан буулгахгүй байх, үүнтэй холбогдуулан урсгал зардлыг 1.9 тэрбум төгрөгөөр нэмэгдүүлэх.

-Батболдын байнгын хорооны нэмэгдэл санал уу? Өчигдөр дэмжигдсэн, одоо тоог нь нэмж оруулъя.


Дэмжье гэдгээр санал хураая.


Санал хураалтад 61 гишүүн оролцож, 52 гишүүн зөвшөөрч, 85,2 хувийн саналаар 24 дэмжигдлээ.

25.Тусгай сургуулиудад /6 сургууль/ туслах багш ажиллуулах болон үдийн цай, хоол, эм, хичээл практикийн зардалд зориулж Боловсрол, соёл, шинжлэх ухааны сайдын төсвийн багцын урсгал зардлыг 1.0 тэрбум төгрөгөөр нэмэгдүүлэх. 


-6 сургуульд хэдэн багш нэмээд 1 тэрбум болоод байгаа юм бэ? Өндөр цалин авдаг юм уу?


Улаан, Батцогт гишүүд санал гаргаж, Төсвийн байнгын хороо дэмжсэн байна.


Дэмжье гэдгээр санал хураая.


Санал хураалтад 61 гишүүн оролцож, 50 гишүүн зөвшөөрч, 82,0 хувийн саналаар 25 дэмжигдлээ.

Дөрөвдүгээр бүлэг санал. Нийт хоёр саналтай юм байна.

Дөрөв.Хөрөнгө оруулалтын төсөл, арга хэмжээ, барилга байгууламжаас жагсаалтаас хасах санал: 

-Ганхуяг гишүүн.

Д.Ганхуяг:  -Дөрөвдүгээр багц саналын 1 дээр асуудал гарчхаад байгаа юм. Шүүхийн шийдвэр биелүүлэх газартай холбоотой. Орлогоосоо 440,2 сая төгрөгийн арга хэмжээг санхүүжүүлнэ гээд. Тэгээд хасах жагсаалтад орчхоод, орлого нь байгаад байгаа юм. Тийм учраас 92 тэрбум 294,9-ийг 91,854,7 сая төгрөг болгоод тэгээд Шүүхийн шийдвэр биелүүлэх газрын хөрөнгө оруулалтын арга хэмжээг 440,2 сая төгрөгийг хэвээр нь үлдээх саналыг ажлын хэсгээс гаргаж байгаа юм. Тэр нь хавсралтад байгаа.

Танд энэ тайлбар очсон болов уу гэж бодож байна. Энэ бол өөрийнхөө орлогоос үүнийгээ санхүүжүүлээд шийдчих юм. Тэгэхээр  92,294,9-ийг 91,854,7 гээд хураах хэрэгтэй байгаа юм.

З.Энхболд:  -Дүн нь  92,294,9 гэдгийг хэд гэнэ ээ?

Д.Ганхуяг:  -91,854,7. Тэгээд Шүүхийн шийдвэр биелүүлэхийн хөрөнгө оруулалтын гурван арга хэмжээг хасах жагсаалтаас хасахгүй, хэвээр нь үлдээх саналыг ажлын хэсгээс оруулж байгаа юм. Техникийн алдаа гарчихсан байгаа, бүх гишүүд мэдэж байгаа.

З.Энхболд:  -Тэрийг хаана нь өөрчлөх юм бэ?

Д.Ганхуяг:  -Тэр нь хасах жагсаалтаас татчихаж байгаа юм.

З.Энхболд:  -Дүн хасагдаж байгаа учраас гурван арга хэмжээг хасах юм уу?

Д.Ганхуяг:  -Тийм.

З.Энхболд:  -Дугаараараа яг хэд дээр байгаа вэ?

Д.Ганхуяг:  -Жагсаалтын 10, 11, 12 юм байна.

З.Энхболд:  -Суудлын болон ачааны зориулалттай автомашин Улаанбаатар, Чингэлтэй дүүрэг гэж байна.

Д.Ганхуяг:  -Энэ Шүүхийн шийдвэр биелүүлэх газрынх.

З.Энхболд:  -Ялтныг ажлын байраар хангах үйлдвэр, шүүхийн шийдвэр албаны тоног төхөөрөм. Энэ гурван юмыг хасах юм уу?

Д.Ганхуяг:  -Тийм. Энэ гурвын нийлбэр нь.


З.Энхболд:  -Тэгвэл 1 дүгээр хавсралт ийм болох нь байна шүү. Саяын 3-ыг өөрчлөх юм бол нийт 92 байснаас 3-ыг хасах юм байна, тийм үү?

Д.Ганхуяг:  -Тийм.

З.Энхболд: -89 үлдэнэ гэсэн үг. 

Би томьёоллоо ингэх юм байна, саналын томьёолол, хавсралт 1-ийн 10,11,12 дугаар арга хэмжээг хассантай холбогдуулан 118 тэрбум 972,7 сая төгрөгийн төсөвт өртөг бүхий 91 тэрбум 854,7 сая төгрөгийн 2016 онд санхүүжих дүнтэй нийт 89 төсөл, арга хэмжээг Монгол Улсын төсвийн хөрөнгөөр 2016 онд санхүүжүүлэх хөрөнгө оруулалтын төсөл, арга хэмжээ, барилга, байгууламжийн жагсаалтаас хасах.

Хасахаас хасагдахаар үлдэж байна гэсэн үг үү? Би үнийн дүнг сольж уншсан, гурван арга хэмжээг 10, 11, 12 гэж нэмж хэлсэн. Нийт төслийн 92 гэснийг 89 болгож зассан. Ийм маягаар дэмжье гэдгээр санал хураая.

-Энхтүвшин гишүүн 1 дүгээр хавсралт дээр.

Ө.Энхтүвшин:  -Энэ уг нь бид 2016 онд эхлээд 2016 онд дуусна гэсэн тэр хөрөнгө оруулалтыг бүгдийг хасъя гэсэн шүү дээ. Тэгээд үзсэн чинь, нэг хэсэг нь хасагдсан байна, нэг хэсэг нь үлдсэн байна. Энэ ямар учраас үлдсэн бэ гэдгийг би асуух гээд байна л даа. Яг адилхан сургуулийн барилга байхад эсвэл соёлын төвийн барилга байхад нэг хэсгийг нь хасаад нөгөө хэсгийг нь үлдээчихсэн байна. Үлдээчихсэн хирнээ хаслаа гэсэн мөртлөө дахиад Хөгжлийн банкаар юм оруулчихсан ийм болчхоод байна. Нэгдүгээрт нь тэр байна.

Хоёрдугаарт, Эрдэнэ сайд байхгүй байна. Эрдэнэ сайд уг нь хамгийн их сонсох ёстой юм. 30 орчим тэрбум төгрөгөөр барилга, байшин барина гэж байгаа юм. Одоо ингээд харахаар хоёрхон объектыг хассан байна. Бусад нь хэвээрээ үлдсэн байна. Уг нь энэ чинь тэтгэврийн мөнгө шүү дээ. Барилга, байшин барьдаг биш, хайс барьдаг биш, хашаа барьдаг биш. Энийг яагаад.

З.Энхболд:  -Хэлэлцэж байгаа асуудалтай холбогдолтой юм.

Ө.Энхтүвшин:  -Харин тийм, хөрөнгө оруулалтыг ярьж байна шүү дээ.

З.Энхболд:  -Биш ээ, тэр чинь нийгмийн даатгалын сангийнх. Одоо бид нар улсын төсвөө ярьж байна. 1 дүгээр хавсралт дээр явж байна.

Ө.Энхтүвшин: - Тэгээд?

З.Энхболд:  -Тэр үед нь ярь.

Ө.Энхтүвшин:  -Тэгвэл яагаад заримыг нь хасаад, заримыг нь үлдээсэн юм бэ?

З.Энхболд:  -Тэрийг мэдэхгүй, Чойжилсүрэнгээсээ асуу. Танай бүлгийг төлөөлж ажлын хэсэгт орсон.

Ө.Энхтүвшин:  -Заримыг нь хасаад, заримыг нь яагаад үлдээсэн юм бэ?

З.Энхболд:  -Чойжилсүрэн Энхтүвшин гишүүнд тайлбарлаж өг.

1 дүгээр жагсаалттай холбоотой Хөрөнгө оруулалтын төсөл, арга хэмжээ, барилга байгууламжаас жагсаалтаас хасах, 2016 онд эхлэх саналыг дэмжье гэдгээр санал хураая.

Ө.Энхтүвшин:  -Хариултаа авъя.

З.Энхболд:  -Хасахгүй гэж байгаа юм уу? Тэгвэл наадах чинь бүгдээрээ үлдэнэ шүү дээ.

-Үлдэхээ шахлаа, 61 гишүүн оролцож, 36 зөвшөөрч, 59 хувийн саналаар 2016 онд эхлэх маш олон арга хэмжээ хасагдлаа, 89.

Жагсаалт 1 дотор байгаа Шүүхийн шийдвэрийн 3-аас бусдыг нь хаслаа.

2.Саналын томьёоллын хавсралт 2-т тусгагдсан нийт 497 тэрбум 758.0 сая төгрөгийн төсөвт өртөг бүхий, 59 тэрбум 558.2 сая төгрөгийн 2016 онд санхүүжих дүнтэй нийт 17 төсөл, арга хэмжээг "Хөгжлийн банкны эх үүсвэрээр төсвөөс эргэн төлөгдөх нөхцөлтэй 2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалт"-аас хасах. 

Энэ нэмж байгаа биш, саяынх шиг хасаж байгаа юм байна, тийм үү? Энхтүвшин гишүүн зарим нь хасагдаад, зарим нь яагаад үлдээд байгаа юм бэ гэж асуугаад байх юм. 2016 онд эхлэх шинээр үлдсэн юм байгаа юм уу?

-Ганхуяг гишүүн.

Д.Ганхуяг:  -Ерөөсөө 2016 онд эхлэх сургууль, цэцэрлэгээс хоёрхон сургуулийг оруулах шаардлагатай болсон. Тэр нь яаж байна вэ гэхээр, Хан-Уул дүүрэгт нэг сургууль буулгаад хаячихсан, Баянзүрх дүүрэгт хамгийн том сургуулийг нь буулгаад хаячихсан, гурван жил болж байна. Концессоор явна гээд байдаггүй. Нөгөө сургуулийн сурагчид нь бусад сургуулиудаар тарж хоёр жил хичээллэж байгаа. Тийм учраас үүнийг олон түмэн ч мэдэж байгаа, иргэд ч мэдэж байгаа ийм асуудал юм гэж ингэж хэлмээр байна. Бусад нь ерөөсөө 2016 онд эхэлсэн арга хэмжээ байхгүй, харин гамшигтай холбоотой, газар хөдлөлттэй холбоотой, онцгой байдалтай холбоотой, АСЕМ гэх мэт ажлын хэсэг дээр тохирсон хэдхэн санал орсон. 2016 онд шинээр сууж байгаа цэцэрлэг, сургууль энэ хоёроос өөр арга хэмжээ байхгүй гэдгийг хэлмээр байна. 

Хүний хөгжил сангийн шинээр баригдах санг нь хасчихсан, Энхтүвшин гишүүн ээ. Баригдаж байгааг нь хасна гэхээр тэрийг яаж шийдэх ёстой юм бол. Ер нь дөрөв, дөрвөн жилээр төрийн байгууллагуудын контор асар их нэмэгдсэн байна билээ. Улсын Их Хурал төсвөө хугацаанд нь батлах үүргээ хэрэгжүүлчхээд, Улсын Их Хурлын тогтоол гардаг. Тэнд нь нэг дүгнэлт оруулахаар Сангийн яамтай хамтарч ажиллаж байгаа гэж ингэж хэлмээр байна.

З.Энхболд:  -Асуулт асуух эрхгүй байхад чинь би асуулгаад байгаа шүү, Энхтүвшин гишүүн ээ. Нэг асуусан. Сая хангалттай тайлбарлалаа. Улаанбаатар хотод нурчихсан байгаа хоёрхон шинэ сургуулийг нэмсэн, бусад нь хасагдсан байна.

2 дугаар саналыг дэмжье гэдгээр санал хураая. Дэмжихгүй бол хасагдахгүй шүү.

Санал хураалт.


61 гишүүн оролцож 48 гишүүн зөвшөөрч, 78,7 хувийн саналаар Хөрөнгө оруулалтын төсөл, арга хэмжээ, барилга байгууламжаас жагсаалтаас хасах 2 дугаар санал дэмжигдлээ.


Тавдугаар бүлэг санал байна.

Тав.Хөрөнгө оруулалтын төсөл, арга хэмжээний 2016 онд санхүүжих дүнг бууруулах санал: 

1.Төслийн 2 дугаар хавсралтын XVI.2.1.11 дэх заалтын “Хүүхэд, залуучуудын соёл, үйлчилгээний цогцолбор, усан бассейн байгуулах /Архангай, Эрдэнэбулган сум/, хэрэгжих хугацаа 2013-2016 он, төсөвт өртөг 1 тэрбум 500.0 сая төгрөг, 2016 онд санхүүжих дүн 571.4 сая төгрөг” гэсэн төсөл, арга хэмжээний 2016 онд санхүүжих дүнг 522.7 сая төгрөгөөр бууруулж, 48.7 сая төгрөг болгох. Санал гаргасан ажлын хэсэг, Төсвийн байнгын хороо дэмжсэн байна.

Дэмжье гэдгээр санал хураая.

Санал хураалт.

62 гишүүн оролцож 50 гишүүн дэмжиж, 80,6 хувийн саналаар эхний санал дэмжигдлээ.

2.Төслийн 2 дугаар хавсралтын XII.1.1.1 дэх заалтын “Азийн хөгжлийн банкны зээлээр хэрэгжүүлэх "Баруун бүсийн босоо тэнхлэгийн авто зам төсөл"-ийн Өлгий-Ховд чиглэлийн автозамын үргэлжлэл хатуу хучилттай авто зам 189.7 км /Ховд/ гэсэн төсөл, арга хэмжээний 2016 онд санхүүжих дүнг 1 тэрбум 69.1 сая төгрөгөөр бууруулж,  18 тэрбум 430.9  сая төгрөг болгох. Саналыг ажлын хэсэг гаргаж Байнгын хороо дэмжсэн байна.

Дэмжье гэдгээр санал хураая.


Санал хураалт.

62 гишүүн оролцож 50 гишүүн дэмжиж, 80,6 хувийн саналаар 2 дахь санал дэмжигдлээ.

3.Төслийн 3 дугаар хавсралтад тусгагдсан төсөл, арга хэмжээнээс 8 төсөл, арга хэмжээний 2016 онд санхүүжих дүнг 42 тэрбум 728.4 сая төгрөгөөр бууруулж, саналын томьёоллын хавсралт 3-т тусгагдсаны дагуу 2016 онд санхүүжих дүн, хэрэгжиж дуусах хугацааг өөрчлөх. Саналыг ажлын хэсэг гаргаж, Байнгын хороо дэмжсэн байна.

Дэмжье гэдгээр санал хураая.

Санал хураалт.

61 гишүүн оролцож 48 гишүүн дэмжиж, 78,7 хувийн саналаар 3 дахь санал дэмжигдлээ.

Зургаа дахь бүлэг санал. Дотроо хоёр саналтай.


Зургаа.Хөрөнгө оруулалтын төсөл, арга хэмжээ, барилга байгууламжийн жагсаалтад нэмж тусгах: 

1.Саналын томьёоллын хавсралт 4-д тусгагдсан нийт 79 тэрбум 882.8 сая төгрөгийн төсөвт өртөг бүхий, 63 тэрбум 571.4 сая төгрөгийн 2016 онд санхүүжих дүнтэй, нийт 31 төсөл, арга хэмжээг төслийн 2 дугаар хавсралтад холбогдох сайдын багцад нэмж тусгах. Саналыг ажлын хэсэг гаргаж, Байнгын хороо дэмжсэн байна.

Дэмжье гэдгээр санал хураая.

Санал хураалт.

61 гишүүн оролцож 45 гишүүн дэмжиж, 73,8 хувийн саналаар 1 дэх санал дэмжигдлээ.


2.Саналын томьёоллын хавсралт 5-д тусгагдсан нийт 11 тэрбум 496.2 сая төгрөгийн төсөвт өртөг бүхий, 11 тэрбум 46.2 сая төгрөгийн 2016 онд санхүүжих дүнтэй, нийт 7 төсөл, арга хэмжээг төслийн 3 дугаар хавсралтад нэмж тусгах. Саналыг ажлын хэсэг гаргаж Байнгын хороо дэмжсэн байна. 

Д.Лүндээжанцан:  -Тайлбар авмаар байна.

З.Энхболд:  -Өөрт чинь 5 дугаар хавсралт байна уу?

Д.Лүндээжанцан:  -Байна.

З.Энхболд:  -Юу нь ойлгомжгүй байна вэ?

Д.Лүндээжанцан:  -Нэмж тусгах арга хэмжээн дээр яагаад орсон юм бэ гээд.

З.Энхболд: -Чойжилсүрэн гишүүн Лүндээжанцан гишүүний асуултад хариулаадах.

Б.Чойжилсүрэн:  -Энэ улсын төсвөөс биш Хөгжлийн банк юм. Хөгжлийн банк энэ оны 1 сард төсөвт татаж авчирсан шүү дээ. Урьд нь энэ ажлууд нь хийгдээд, зураг төсөв нь хийгдээд тендер нь шалгараад явж байсан ийм ажлууд орхигдчихсон юм байна.

З.Энхболд:  -Завхан аймгийн Улиастай сумын 5,2 км зам гэх мэтийн ажил байна. Завхан аймгийн төв зам муутай юм билээ, дэмжээд өгчих.

Саналаа хураах уу?

Дэмжье гэдгээр санал хураая.

Санал хураалт.

59 гишүүн оролцож 36 гишүүн дэмжиж, 61 хувийн саналаар 2 дахь санал дэмжигдлээ.

Долоо.Хөрөнгө оруулалтын төсөл, арга хэмжээний 2016 онд санхүүжих дүнг нэмэгдүүлэх санал: 

1.Саналын томьёоллын хавсралт 6-д тусгагдсан 10 тэрбум 946.2 сая төгрөгийн 2016 онд санхүүжих дүнтэй, нийт 10 төсөл, арга хэмжээний 2016 онд санхүүжих дүнг 18 тэрбум 67.2 сая төгрөгөөр нэмэгдүүлж, хуулийн төслийн 2 дугаар хавсралтад тусгах. 

-Ганхуяг гишүүн, 1-ээр нэмэгдүүлье гэсэн юмаа 3-аар нэмэгдүүлчихсэн байсан. Тэрийгээ яах юм бэ?

Д.Ганхуяг: -Тэр чинь ерөнхийдөө 7,4 байсан. Оюунхорол гишүүнийг сургуультай андуураад байгаа юм байна гэж Санжмятав гишүүн хэлээд байна шүү дээ. Өөрөөр хэлбэл, 2016 ондоо дуусгачихъя гээд. Нэг тойргийн гишүүд тухайн бүлгээрээ дамжуулаад оруулж байгаа саналаа ингэе, тэгье гээд байх нь зохимжгүй байна. Тэгээд ажлын хэсгээс гаргасан саналын дагуу хурааж өгөөч ээ гэж хэлмээр байна. 2012 онд эхэлсэн ажил байсан шүү дээ.

Я.Санжмятав:  -Танай бүлгээс гарсан саналыг бүгдийг дэмжсэн.

Д.Ганхуяг:  -Одоо бие биен рүүгээ тэгээд хэрэггүй ээ. 

З.Энхболд:  -Ардын намын бүлгээс Оюунхорол гишүүн, Ардчилсан намын бүлгээс Санжмятав гишүүн. Ингээд ничьё.

З.Энхболд:  -Оюунхорол гишүүн, дараа нь Санжмятав гишүүн.


Д.Оюунхорол:  -Ер нь эдийн засаг сайн байгаад, хөрөнгө оруулалтын төлөвлөгөө жил бүр биелээд явсан бол бид нар ийм проблем бас яриад суухгүй байсан.

Өнөөдөр бид нар энэ удаагийн 2016 оны төсөвт тодорхой зүйл дээр л хөрөнгө оруулалтуудаа ярья гэсэн шүү дээ. Энэ нь боловсрол, эрүүл мэндийн салбарын хөрөнгө оруулалтыг хасаж танахгүй байя, дуусгахгүй байя гэдэг ийм зарчим тогтсон. Энэ зарчмаасаа ухраад. Жишээлбэл, манай Их-Уул сумын 10 жилийн дунд сургууль гурван ээлжээр хичээллэдэг, сургууль байхгүй, тэнд маш хүнд байна. Гэтэл Их-Уул сумын 10 жилийн шинээр барих дунд сургуулийн зардлыг хасаж хаячхаад оронд нь спорт цогцолборын барилга дээр, угаасаа дуусахгүй барилга дээр 3,5 тэрбум төгрөгийг Байнгын хороон дээр ч санал хураагаагүй, ажлын хэсэг дээр ч яриагүй. Ингээд нэмээд оруулж ирсэн байгаа юм. Тэгэхээр бид нар өөрсдөө Их Хурлын гишүүд маань төсөв хэлэлцэж байгаа бол бас хариуцлагатай ярья л даа. Нэг хулгайн аргаар төсөвт хандаж байгаа хандлага чинь таалагдахгүй байна. Ганхуяг дарга аа, ажлын хэсэг ахалж байгаа учраас ажлын хэсэгт байгаа гишүүд гээд та нарт тийм давуу эрх өгөөгүй ээ. Зарчим ярьж байна шүү дээ. Боловсрол, эрүүл мэнд ийн салбар дээр бид нар хасалт хиймээргүй байна гэж ярьсан. Гурван ээлжээр хичээллэдэг тэр хэдэн хүүхдүүд аргаа ядаад гуйгаад байна. 

Би тэнд тавьсан сургуулийн зардлыг хасаж хаячхаад, энэ дээр 3,5-ыг тавьж байгааг зөвшөөрөхгүй гэж байгаа юм. Тийм учраас Их-Уул сумын 10 жилийн дунд сургууль дээр нь зардлыг нь тавиад өгчих өө. Нөгөө дээр нь спорт цогцолборын барилга чинь зөндөө удаан төсөвт хөрөнгө мөнгө тавиад дуусдаг ч үгүй, явдаг ч үгүй ийм улиг болсон төсвийн хөрөнгө иддэг, уудаг, тендер аваад ажлаа хийдэггүй ийм хэсэг нөхдүүд байгаа юм. Тэгээд заавал эд нарыг битгий өөгшүүлээч ээ гэж гуйж байгаа юм. Тийм учраас Их-Уул сумын 10 жилийн сургуулийг энэ удаагийн төсөвт оруулаад өгчхөөч ээ гэж гуйж байгаа учраас 3,5 тэрбум төгрөгөө зохицуулалтын саналд нь оруулаад шийдээд өгөөч гэж гуйж байгаа юм.

Энэ бол бид нар Их Хурал дээр ярьсан зарчим байхгүй юу. Тийм учраас би яг энэ зарчмын саналаараа л санал хураалгая гэж бодож байна.

З.Энхболд:  -Санжмятав гишүүн.

Я.Санжмятав:  -Аймаг, аймгаараа талцсан юм шиг ярих эвгүй байна. Би бол бас Их-Уул сумын 640 хүүхдийн сургуулийн асуудлаар Сангийн яамтай жил гаруй бичиг сажиг өгч байгаад, бид нар тараасан номон дээр тавиулаад ороод ирсэн ийм юм байгаа. Энэ асуудлыг битгий хасаж өгөөч ээ гэж Их Хурлын дарга дээр хүртэл орсон. Бид нар нэг л зарчим барьж байгаа. Юу вэ гэхээр шинээр объект барих асуудлыг хасъя гэж байгаа учраас хичээл нь явж байгаа юм бол энэ асуудлыг чинь одоо оруулахад хэцүү байна гэсэн энэ асуудал байгаа. Тэрнээс, Их-Уулыг хасчихаад аймгийн төв дээр байгаа спорт цогцолборыг барьж дуусгая гэсэн ийм асуудлаар тавигдаагүй. Манай бүлгийн ажлын хэсэг дээр ярьж байгаад орсон ийм санал. 

Ер нь спорт цогцолбор ямар түүхтэй юм бэ гэхээр Завхан аймгийн 9999 морин хуурчид намайг Засаг дарга байхад 2011 онд Улаанбаатарт ирж тоглоод, 2012 онд ийм спорт цогцолборыг танайд барина гэж Баяр сайд, Алтанхуяг сайд хоёр байхдаа Завханы ард түмэнд амлаад телевиз, радиогоор яригдчихсан. Одоо энэ нь дөрвөн жил баригдаад дуусахгүй, мөнгө нь тавигдахгүй байгаа юм. Тэрнээс хулгайч луйварчингууд тэнд очоод барихгүй байгаа асуудал биш шүү. Тэгээд энэ жил бүх мөнгийг нь бүхэлд нь дуусах гэж байгаа бол тавиад, энэ жилд нь ашиглалтад оруулъя гэж ингэж явж байгаа юм. Тийм учраас би Оюунхорол гишүүний санал дээр нэмэх нь, хэрэв бололцоо байдаг бол Их-Уул сум үнэхээр хүнд байгаа. Ингээд хоёуланг нь тавиад өгөөч гэж хүсэх байна. Баярлалаа.

З.Энхболд:  -Уг нь хоёуланг нь л барьчихмаар байгаа юм. Тэгээд одоо яах вэ? Сургууль нь 2016 оны шинэ гэдгээр хасагдсан юм уу?

-Ганхуяг гишүүн.

Д.Ганхуяг:  -Энэ 2012 онд эхэлсэн объект байсан. Ажлын хэсгийг ямар хүнд нөхцөлд ажиллаж байгаа гэдгийг та бүхэн ойлгосон байх. Нэг тойргийн гишүүд хоорондоо үзээд, хоёр бүлэг үзээд, гурван бүлэг үзээд, тэгээд нэгнийхээ юмыг унагаах гээд, эсвэл нэгнийхээ юмыг босгох гээд. Тэгэхээр бид чинь Монгол Улсын эрх ашиг, тойргийн эрх ашгийнхаа төлөө хамтарч ажиллая гэж хэлэх байна.

З.Энхболд:  -Одоо юу ч гэсэн ажлын хэсгийн саналаа дэмжээд санал хураачихъя. Тэгээд Их-Уулын сургуулийг эхлүүлэх мөнгийг спорт заалнаасаа хасаад, тэрийг Байнгын хороон дээрээ дахиж ярь гэдэг протоколтойгоор явуулчихъя.

Саяын тоон дотроо багтвал болно шүү дээ.

1 дүгээр саналыг дэмжье гэдгээр санал хураая. Үнийн дүндээ багтаагаад нэр нэмж болно биз дээ. Дүн өөрчлөгдөхгүй юм чинь.

Санал хураалт.

60 гишүүн оролцож 48 гишүүн зөвшөөрснийг бодоход хоёулаа өөрийнхөө саналыг дэмжсэн гэж бодсон байна. 80 хувиар дэмжигдлээ. Тэр сургуулийг эхлүүлчихвэл зүгээр л байгаа юм.

Наймдугаар бүлэг санал. 


Найм.Зохицуулалт хийх санал: 

Зохицуулалтын санд мөнгөн дүн өөрчлөгддөггүй. Эхний зохицуулалтын санал.

1.Төсвийн урсгал зардлыг өөрчилж буй зарчмын зөрүүтэй саналуудын тооцоололд үндэслэн зарим төсөвт байгууллагын өөрийн орлогыг өөрчлөх зохицуулалтыг төсөлд тооцож тусгах.

Дэмжье гэдгээр санал хураая.


Санал хураалт.

57 гишүүн оролцож, 39 гишүүн зөвшөөрч 68,4 хувийн саналаар дэмжигдлээ.

Төсвийн урсгал зардлыг анх өргөн барьснаас нь баахан хассан санал хураасан байгаа. Түүнтэй холбогдуулан холбогдох орлогыг өөрчлөх зохицуулалт л хийх гэж байгаа болохоос, шинэ санал байхгүй.

2.Төслийн 3 дугаар зүйлийн 16 дахь хэсгийн “Ашигт малтмал, газрын тосны газрын төвлөрүүлэх орлогын дүн 299 тэрбум 880.9 сая төгрөг” гэснийг “Ашигт малтмалын газар 34,921.5 сая төгрөг, Газрын тосны газар 264 т тэрбум 959.3 сая төгрөг” гэж тус тус өөрчлөх.

Нийлсэн байсан агентлаг хоорондоо буцаад салсан учраас хоёр удаа хоёр тийш нь салгаж бичиж байгаа юм байна.

Дэмжье гэдгээр санал хураая.

56 гишүүн оролцож, 44 гишүүн зөвшөөрч, 78,6 хувийн саналаар 2 дахь санал дэмжигдлээ.

3 дугаар саналыг хураахгүй. Нөгөө тийшээ явсан учраас хураахгүй.

-Ажлын хэсэг татаж авснаа микрофонд хэлээдэх.

Д.Ганхуяг:  -Зохицуулалтын саналын 3 дугаар саналыг татаж авч байна. Бүртгэл статистикийн хороо чинь төслөөрөө үлдчихсэн шүү дээ.

З.Энхболд:  -Өчигдөр санал хураагаад өөрөөр шийдчихсэн байхгүй юу.

4.Уул, уурхайн сайдын төсвийн багцын өөрийн орлогыг 5 тэрбум төгрөгөөр нэмэгдүүлэх, энэхүү орлогын гүйцэтгэлд үндэслэн геологи хайгуул, судалгааны зардлыг 5 тэрбум төгрөг хүртэлх дүнгээр нэмэгдүүлэх. 

-Үүнийгээ Ганхуяг гишүүн тайлбарлаадах.

Д.Ганхуяг:  -Холбогдох хуулиар Монгол Улс 50 мянганы зураглалаа өөрөө хийх ийм үүрэгтэй. 50 мянганы зураглалыг улсын төсвөөс хийдэг. Тэндээс эрдсийн илэрц бүхий талбайгаа ялгаж аваад сонгон шалгаруулалт явуулах хуультай. 2014 оныг хүртэл сонгон шалгаруулалт ерөөсөө явуулаагүй юм билээ. Одоо хоёрхон удаа сонгон шалгаруулалт явуулахад л нийтдээ 5 тэрбум төгрөг эргээд орж байгаа, 100 гаруй талбай байгаа. Тийм учраас ажил хийх зардлыг нь гаргаж өгье. Нөгөө талаас 50 мянганы зураглалаа хийж авна гэдэг бол маш чухал юм. Өөрөөр хэлбэл, орлого нь нэмэгдэх боломжтой, тэгээд энэ 50 мянганы зураглал хийх үндсэн зорилтоо хэрэгжүүлье гэдэг л ийм асуудал. Төсөвт 1 төгрөгийн орлого, зарлагын илүүдэл ч гэдэг юм уу, өөрчлөлт орохгүй юм. Тийм учраас үүнийг дэмжих хэрэгтэй юм. 50 мянганы зураглал маш чухал байгаа гэдгийг хэлмээр байна.


З.Энхболд:  -Лүндээ гишүүнд сайн тайлбарлаж бай.

4 дүгээр саналыг дэмжье гэдгээр санал хураая.

Санал хураалт.

57 гишүүн оролцож, 44 гишүүн зөвшөөрч 77,2 хувийн саналаар дэмжигдлээ.

5 дугаар саналыг татсан.

6.Төсөлд зүйл, заалт нэмэгдсэн, хасагдсан, хөрөнгө оруулалтын төсөл, арга хэмжээ хасагдсан, нэмэгдсэнтэй холбогдуулан хууль болон хөрөнгө оруулалтын хавсралт дахь зүйл, заалт, арга хэмжээнүүдийн дугаарт  өөрчлөлт оруулах.

Дэмжье гэдгээр санал хураая. Редакцийн санал байна.

58 гишүүн оролцож, 45 гишүүн зөвшөөрч 77,6 хувийн саналаар санал дэмжигдлээ.  

7.АСЕМ-ын чуулга уулзалтын аюулгүй байдлыг хангах үүднээс Иргэний нисэхийн ерөнхий газрын аюулгүйн тоног төхөөрөмжийн зардлыг 13 тэрбум 500 сая төгрөгөөр нэмэгдүүлэх, мөн дүнгээр тус газрын навигацийн орлогыг нэмэгдүүлэх.

-Ойлгомжтой юу?

Ганхуяг гишүүн тодруулаадах. Төлөвлөгөө нь яагаад буруу байсан юм бэ гэж байна.

Д.Ганхуяг:  -Төлөвлөгөөг нь төсвийн менежер, төсвийн ерөнхийлөн захирагчаас нь асууна л даа. АСЕМ-ын чуулга уулзалт болохоор мэдээж агаарын тээврийн урсгал нэмэгдэнэ. Тийм учраас тоног төхөөрөмж хэрэгтэй байгаа юм. Урсгал нэмэгдэнэ гэдэг бол бас төлбөр нэмэгдэнэ гэсэн үг. Төлбөрийн орлого нэмэгдэнэ гэсэн үг. Тоног төхөөрөмж бас нэмж авах шаардлагатай байгаа юм гээд, тэгээд албан бичгээр ирээд ажлын хэсэг дээр Чойжилсүрэн, бусад гишүүд бид ярьж байгаад нэмсэн юм.

З.Энхболд: 7 дугаар саналыг дэмжье гэсэн санал хураая.

Санал хурааж байна.

60 гишүүн оролцож, 44 гишүүн зөвшөөрч 73,3 хувийн саналаар санал дэмжигдлээ. 

8.Азийн хөгжлийн банкны зээлээр хэрэгжиж буй “Дархан хотын бохир усны менежментийг сайжруулах төсөл”-ийн хөрөнгийн зардлаас 600.0 сая төгрөгийг  мөн төслийн урсгал зардалд шилжүүлэх.


Асуулт байхгүй биз дээ?


Д.Лүндээжанцан:  -Урсгал зардал хөрөнгийн зардал хоёр чинь шал хоёр өөр байхгүй юу. Тэмээ, ямаа хоёр шиг. Тэгээд үнийн дүнд өөрчлөлт оруулбал адилхан л оруулах.

З.Энхболд:  -Ганхуяг гишүүн тайлбарлачих.

Д.Ганхуяг:  -Энэ дээр нэг төслийн нэгж байгаа юм билээ. Тэгсэн чинь, бүх зардлаа хөрөнгийн зардал гээд тавьчихсан. Урсгал зардал байхгүй. Хүн ажиллаж байгаа юм чинь хөрөнгийн зардлаасаа урсгал зардал руу шилжүүлж байгаа юм билээ. Төслийн нэгж байгаа юм байна. Би үүнийг тодруулсан. Тэр төслийн нэгжийг Дарханд цуг явж шалгавал шалгая л даа. 

З.Энхболд: 8 дугаар саналыг дэмжье гэдгээр санал хураая.

Санал хураалт.

60 гишүүн оролцож, 46 гишүүн зөвшөөрч 76,7 хувийн саналаар санал дэмжигдлээ. 

-6 гээд буруу дугаарлачихсан байна. Уг нь 9 юм.

9.Төслийн 2 дугаар хавсралтын VIII.1.1.2 дахь заалтын "Жижиг дунд үйлдвэрийг дэмжих төвийн барилга, /Баянхонгор, Баянхонгор сум/  гэсэн төсөл арга хэмжээний нэрийг "Цагдаагийн хэлтсийн барилга /Баянхонгор, Баянхонгор сум/  гэж өөрчлөн Хууль зүйн сайдын төсвийн багцад шилжүүлэх.

Дэмжье.

60 гишүүн оролцож, 32 гишүүн зөвшөөрч 53,3 хувийн саналаар санал дэмжигдлээ. 

10.Улсын Их Хурлын даргын төсвийн багцын урсгал зардлаас 667.1 сая төгрөгийг  хөрөнгө оруулалтын хавсралтын "Тоног төхөөрөмж"-ийн зардалд шилжүүлэх.

-Энэ юу хийсэн бэ, Ганхуяг гишүүн ээ?

Д.Ганхуяг:  -Улсын Их Хурлын Тамгын газраас оруулж, ажлын хэсэг дэмжсэн санал. 2016 он чинь зарим нь халаагаа өгөөд шинэ Улсын Их Хурал бүрдэнэ. Тэнд тоног төхөөрөмж, ажлын багаж хэрэгсэл өгөх шаардлагатай гээд ийм байдлаар оруулж ирсэн санал.

З.Энхболд:  -Хэдийг нь солигдоно гэж үзэж байгаа юм бэ? Тийм л юм болох нь байна шүү дээ.

Д.Ганхуяг:  -Үндсэн хуульдаа өөрчлөлт оруулаад 152 болгочихвол.

З.Энхболд:  -Урсгал зардлаас хөрөнгө оруулалт руу шинэ гишүүдийн тоног төхөөрөмж шилжиж байгаа юм байна, тийм үү?

Дэмжье гэдгээр санал хураая.

Санал хураалт.

61 гишүүн оролцож, 39 гишүүн зөвшөөрч 63,9 хувийн саналаар санал дэмжигдлээ. 

Есдүгээр бүлэг санал.                     

Ес.Монгол Улсын Засгийн газрын тухай хуульд нэмэлт, өөрчлөлт оруулах тухай, Засгийн газрын бүтцийн тухай, Засгийн газрын бүрэлдэхүүний тухай хуулийн төслийг Засгийн газар татаж авсантай холбогдуулан Монгол Улсын 2016 оны төсвийн тухай хуулийн төсөлд оруулах өөрчлөлтийн талаар: 


1.Төслийн 3 дугаар зүйлийн 22 дахь заалт буюу "Эрүүл мэнд, нийгмийн хамгааллын сайд, харьяалагдах төсөвт байгууллагын орлого 493.7 сая төгрөг" гэснийг хасах.

9 яамтай болно гээд хийчихсэн төслийг буцааж одоогийн яамны нэр болон тоонд шилжүүлж байгаа юм байна. Техникийн санал байна.

Дэмжье гэдгээр санал хураая.

Санал хураалт.

61 гишүүн оролцож 46 гишүүн зөвшөөрч 75,4 хувийн саналаар санал дэмжигдлээ.

З.Энхболд:  -Ногооноор  тэмдэглэсэн чинь хураахгүй гэсэн санал уу?

-Ганхуяг гишүүн.

Д.Ганхуяг:  -Энэ бүлгийн 2 дугаар санал, 4 дүгээр санал, 7 дугаар санал Бүртгэл, статистикийн ерөнхий хороотой холбоотой санал Засгийн газар өргөн мэдүүлсэн хувилбараараа Хууль зүйн яаман дээр очих болсон учраас үүнийг ажлын хэсгээс татаж авч байгаа, хураалгах шаардлагагүй гэж үзэж байгаа юм.

З.Энхболд:  -2, 4, 7, 10, 11-ийг ногооноор тэмдэглэсэн байна.

Д.Ганхуяг:  -Хойшоо бас байна уу?10, 11.

З.Энхболд:  -Дөрвөн санал байна.


Д.Лүндээжанцан:  -Тодруулах юм гараад байна.

З.Энхболд: -Нийлүүлснийг буцааж салгах гэж үү? 


-Өчигдөр тэгээд кноподчихсон шүү  дээ.


Д.Лүндээжанцан:  -Өчигдөр тэгж ярьсан шүү дээ, хэвээр нь байлгая. Төрийн байгуулалтын байнгын хороо, Эдийн засгийн байнгын хороо ингэж ороод тэрийг Төсвийн байнгын хороонд хүргүүлээд ямар ч санал өгөх боломжгүй хоёр санал оруулж ирээд. Тэрийг тус тусад нь байлгая гэдэг саналаар саналаа хэлсэн шүү дээ. Одоо болсон чинь Хууль зүйн сайдын эрхлэх ажлын хүрээнд Бүртгэл, статистикийн газар гээд ингэж доош нь.


З.Энхболд:  -Дээш нь, доош нь асуудал байхгүй шүү дээ. Төрийн байгууллага хаана ч байсан гэсэн хуулийн дагуу ажлаа хийх ёстой.


2, 4, 7, 10, 11 дүгээр саналыг татаж авсан учраас санал хураахгүй.


3.Төслийн 5 дугаар зүйлийн Эрүүл мэнд, нийгмийн хамгаалал, Дэд бүтэц, Хөдөө аж ахуйн сайдуудын төсөв зарцуулах эрхтэй холбогдсон 32-34 дэх заалтыг тус тус хасах.

Энэ шинээр байгуулагдах байсан яамдын төсөв зарцуулах эрхийг хасаж байгаа юм байна.

Дэмжье гэдгээр санал хураая.

Санал хураалт.

61 гишүүн оролцож, 42 гишүүн зөвшөөрч, 68,9 хувийн саналаар санал дэмжигдлээ.

5.Төслийн 3 дугаар зүйлийн “Сангийн сайд” гэсэн 9 дэх хэсгийн Үндэсний орлогын газар “3 их наяд 468 тэрбум 500.7” гэснийг “3 их наяд 440 тэрбум 136.7 сая” гэж, Сангийн яам “322 тэрбум 904.0 сая” гэснийг “351 тэрбум 268.0 сая” гэж тус тус өөрчлөх.

Үндэсний орлогын газар нэрээ өөрчлөхгүй юм уу?

Дэмжье гэдгээр санал хураая.

61 гишүүн оролцож, 48 гишүүн зөвшөөрч, 78,7 хувийн саналаар санал дэмжигдлээ.

6.Төслийн 3 дугаар зүйлийн "Сангийн сайд" гэсэн 9 дэх хэсгийн "Үндэсний орлогын газар” гэснийг  “Гааль, татварын ерөнхий газар” гэж өөрчлөх.

Өчигдөр уг нь хураачихсан, тийм ээ.

Дэмжье гэдгээр санал хураая.

Санал хураалт.


61 гишүүн оролцож, 43 гишүүн зөвшөөрч, 70,5 хувийн саналаар санал дэмжигдлээ.


7-г хураахгүй, татаж авсан.

8.Төслийн 19 дүгээр зүйлийг хасах. 

8 дугаар саналыг дэмжье гэдгээр санал хураая.

Санал хураалт.

61 гишүүн оролцож, 38 гишүүн зөвшөөрч, 62,3 хувийн саналаар 8 дэмжигдлээ.

9.Төслийн 19 дүгээр зүйлийг хассантай холбогдуулан төслийн 20 дугаар зүйлийг доор дурдсанаар өөрчлөн найруулах.

"19 дүгээр зүйл.Энэ хуулийг 2016 оны 01 дүгээр сарын 01-ний өдрөөс эхлэн дагаж мөрдөнө."

-Засгийн газрын тухай хуулийн өөрчлөлт үү?

Дэмжье гэдгээр санал хураая.

60 гишүүн оролцож, 42 гишүүн зөвшөөрч, 70,0 хувийн саналаар 9 дэмжигдлээ.                   

10, 11 дүгээр саналыг татаж авсан тул санал хураахгүй.

12.Төслийн 2 дугаар хавсралтын VI.2 дахь хэсгийн "Гаалийн ерөнхий газар" гэснийг "Гааль, Татварын ерөнхий газар" гэж өөрчлөх. Саналыг ажлын хэсэг гаргаж Байнгын хороо дэмжсэн байна.

Дэмжье гэдгээр санал хураая.

Санал хураалт.

60 гишүүн оролцож, 34 гишүүн зөвшөөрч, 56,7 хувийн саналаар 12 дэмжигдлээ.

Арав.Монгол Улсын 2016 оны төсвийн тухай хуулийн төслийн Төсвийн Ерөнхийлөн захирагч нарын хэрэгжүүлэх хөтөлбөр, хөтөлбөрийн хүрэх үр дүнгийн үзүүлэлтэд өөрчлөлт оруулах санал:


1.Төслийн 1 дүгээр хавсралтын "Монгол Улсын Их Хурлын дарга" гэсэн 2 дахь хэсгийн 2.1.3-2.1.5 дахь  заалтыг тус тус хасах.

-Хасаад доор нь бас нэмж байгаа юм уу? Юу хасаад юу нэмж байгаа вэ?

Ганхуяг гишүүн.

Д.Ганхуяг:  -Би үүнийг уг нь тодруулж байсан юм. Энд Сангийн яамныхан алдаа гаргасан байсан юм байна. Тэгээд, хасаад 2.1.3 дахь гэдгээр нь.

З.Энхболд: Би уг нь санал гаргаагүй байхгүй юу. Юу бичээд, юу болоод.

Д.Ганхуяг:  -Зорилтот төвшин гээд нэг юм байдаг шүү дээ. Тэр чинь Сангийн яамныхан илүү юм хийчихсэн юм байна. Тэгээд 2.1.3-2.1.5 гээд илүү юм хийчихсэн учраас 1-ийг нь 3 болгоод, доод талд нь зорилтот төвшин гээд юм хураадаг шүү дээ. Улсын Их Хурлын үйл ажиллагаанд мэргэжил, арга зүй, техник зохион байгуулалтын туслалцаа үзүүлэх, ажиллах нөхцөлөөр хангах, 2016 оны зорилтот төвшинд хуульд заасны дагуу хангагдсан байх гэсэн зорилтот төвшнийг нь өөрчилж нэгтгэж бичиж байгаа юм байна.

З.Энхболд:  -Энэ бол стандартны, жил болгон давтагддаг юм. Энд ерөөсөө будлих юм байхгүй шүү дээ.

Д.Ганхуяг:  -Би өдөр бас тодруулж хэлсэн, Төсвийн байнгын хороо.

З.Энхболд:  -1 дүгээр саналыг дэмжье гэдгээр санал хураая.

Санал хураалт.

60 гишүүн оролцож, 37 гишүүн зөвшөөрч, 61,7 хувийн саналаар санал дэмжигдлээ.

2.Төслийн 1 дүгээр хавсралтын "Монгол Улсын Их Хурлын дарга" гэсэн 2 дахь  хэсэгт доор дурдсан агуулгатай 2.1.3 дахь заалтыг нэмэх.

"2.1.3 Улсын Их Хурлын үйл ажиллагаанд мэргэжил, арга зүй, техник, зохион байгуулалтын туслалцаа үзүүлэх, ажиллах нөхцөлөөр хангах",  2016 оны зорилтот төвшин “хуульд заасны дагуу хангагдсан байх”". Саналыг ажлын хэсэг гаргаж Байнгын хороо дэмжсэн байна.

Дэмжье гэдгээр санал хураая.

Санал хураалт.

60 гишүүн оролцож, 37 гишүүн зөвшөөрч, 61,7 хувийн саналаар санал дэмжигдлээ.

3.Төслийн 1 дүгээр хавсралтын "Санхүүгийн зохицуулах хорооны дарга" гэсэн 11 дэх хэсгийн 11.1.1 дэх заалтын 2016 оны зорилтот төвшний үзүүлэлтийг "6" гэж, 11.1.2 дахь заалтын 2016 оны зорилтот төвшний үзүүлэлтийг "43" гэж, 11.1.3 дахь заалтын 2016 оны зорилтот төвшний үзүүлэлтийг  "1" гэж тус тус нэмэх.

Дэмжье гэдгээр санал хураая.

Санал хураалт.

60 гишүүн оролцож, 34 гишүүн зөвшөөрч, 56,7 хувийн саналаар санал дэмжигдлээ.

17 цаг 12 минут болж байна. Үүнийгээ дуусгаад таръя.

-Цаг сунгая.

4.Төслийн 1 дүгээр хавсралтын 14.3-тай давхардсан тул 1 дүгээр хавсралтын "Дотоод, гадаад шуурхай мэдээллийн үйлчилгээ" гэсэн 14.4 дахь хэсгийг хасах.

Дэмжье гэдгээр санал хураая.

Санал хураалт.

60 гишүүн оролцож, 41 гишүүн зөвшөөрч, 68,3 хувийн саналаар санал дэмжигдлээ.

5.Төслийн 1 дүгээр хавсралтын "Цагдаа" гэсэн 20.2 дахь хэсгийн 20.2.1 дэх заалтын 2016 оны зорилтот төвшний үзүүлэлтийг "70.0" гэж, 20.2.2 дахь заалтын 2016 оны зорилтот төвшний үзүүлэлтийг "60.0" гэж, 20.2.3 дахь заалтын 2016 оны зорилтот төвшний үзүүлэлтийг  "50.0" гэж,  20.2.4 дэх заалтын 2016 оны зорилтот төвшний үзүүлэлтийг  "90.0" гэж тус тус нэмэх. Ажлын хэсэг санал гаргаж Байнгын хороо дэмжсэн байна.

Дэмжье гэдгээр санал хураая.

Санал хураалт.

61 гишүүн оролцож, 42 гишүүн зөвшөөрч, 68,9 хувийн саналаар санал дэмжигдлээ.

6.Төслийн 1 дүгээр хавсралтын 2 дахь хэсгийн 2.1.1 дэх заалтын 2016 оны зорилтот төвшний үзүүлэлтийн "өдөр" гэсний өмнө "ажлын" гэж, 14 дэх хэсгийн  14.3.1, 14.3.2 дахь заалтын "гаргах" гэсний дараа "/мянгаар/" гэж, 14.3.3, 14.3.4 дэх заалтын "нэмэгдүүлэх" гэсний дараа "/хувиар/" гэж, 30.1.7 дахь заалтын "нас баралт" гэсний дараа, 30.2.3 дахь заалтын "илрүүлэлт" гэсний дараа "/хувь/" гэж  тус тус нэмэх.

Дэмжье гэдгээр санал хураая.

Санал хураалт.


61 гишүүн оролцож, 45 гишүүн зөвшөөрч, 73,8 хувийн саналаар санал дэмжигдлээ.

7.Төслийн 1 дүгээр хавсралтын 21 дэх хэсгийн 21.1.2 дахь заалтын  2016 оны зорилтот төвшний үзүүлэлтийн "4000" гэснийг "100-150" гэж, 24 дэх хэсгийн 24.1.2 дахь заалтын 2016 оны зорилтот төвшний үзүүлэлтийн "1149" гэснийг "1283" гэж, 24.1.3 дахь заалтын 2016 оны зорилтот төвшний үзүүлэлтийн "847" гэснийг "860" гэж, 24.1.8 дахь заалтын 2016 оны зорилтот т төвшний үзүүлэлтийн "10.4" гэснийг "9.7" гэж, 24.3.2 дахь заалтын  2016 оны зорилтот үзүүлэлтийн "812" гэснийг "818" гэж,  24.5.3 дахь заалтын  2016 оны зорилтот төвшний үзүүлэлтийн "50206" гэснийг "52748" гэж, 24.5.4 дэх заалтын  2016 оны зорилтот төвшний үзүүлэлтийн "30861" гэснийг "0" гэж, 24.5.5 дахь заалтын  2016 оны зорилтот төвшний үзүүлэлтийн "121" гэснийг "155" гэж тус тус өөрчлөх.

Дэмжье гэдгээр санал хураая.

Санал хураалт.

62 гишүүн оролцож, 44 гишүүн зөвшөөрч, 71,0 хувийн саналаар санал дэмжигдлээ.

8.Төслийн 1 дүгээр хавсралтын 25 дахь хэсгийн 25.2.3 дахь заалтын  2016 оны зорилтот төвшний үзүүлэлтийн "14-өөс дээшгүй" гэснийг "14.0-өөс  доошгүй" гэж өөрчлөх.

Дэмжье гэдгээр санал хураая.

Санал хураалт.


62 гишүүн оролцож, 44 гишүүн зөвшөөрч, 71,0 хувийн саналаар санал дэмжигдлээ.

9.Төслийн 1 дүгээр хавсралтын 28 дахь хэсгийн 28.3.2 дахь заалтын "хүүхдийн тоо /мянган хүүхэд/" гэснийг "хүүхдийн эзлэх хувь" гэж,  2016 оны зорилтот төвшний үзүүлэлтийн "10.0" гэснийг "15.0" гэж тус тус өөрчлөх.

Дэмжье гэдгээр санал хураая.

Санал хураалт.

62 гишүүн оролцож, 43 гишүүн зөвшөөрч, 69,4 хувийн саналаар санал дэмжигдлээ.

-Ганхуяг гишүүн.

Д.Ганхуяг:  -Бүртгэл, статистикийн газартай холбоотойгоор зорилтот төвшний санал дээр нэг санал нэмж хураалгах шаардлагатай байгаа. Танд очсон болов уу гэж бодож байна.

З.Энхболд:  -Сая өгсөн санал уу? Бүртгэл, статистикийн газрыг Улсын Их Хурлын харьяаллаас хасаж байгаатай холбогдуулан нэмж хураалгах ажлын хэсгийн санал:

10.Төслийн 1 дүгээр хавсралтын 20.10 дахь хэсгийн 20.10.1 дэх заалтын 2016 оны зорилтот төвшний үзүүлэлтийг 450 гэж, 20.10.2 дахь заалтын  2016 оны зорилтот төвшний үзүүлэлтийг 4000 гэж, 20.10.3 дахь заалтын  2016 оны зорилтот төвшний үзүүлэлтийг 1700 гэж, 20.10.4 дэх заалтын  2016 оны зорилтот төвшний үзүүлэлтийг 20.5 гэж тус тус нэмэх.

Саяын зорилтот төвшний 10 дахь саналыг дэмжье гэдгээр санал хураая.

62 гишүүн оролцож, 30 гишүүн зөвшөөрч, 48,4 хувийн саналаар дэмжигдсэнгүй.

Зорилтот төвшин чинь Их Хуралдаа үлдэж байна гэсэн үг. Хууль зүйн яам руу өгчхөөд, зорилтгүй болгочхож байна.

Ажлын хэсгийн 10 дахь санал дэмжигдсэнгүй.

Статистикийнхаа тухай нэгэнт шийдвэр гарсан зорилтот төвшингүйгээр нэг жил ажиллуулахаар болж байна.

Д.Лүндээжанцан: -Төсвийн 3 дугаар хэлэлцүүлэг дээр юм өөрчилж болдоггүй гэж байж болно. Хууль хэлэлцэж байх үед хуулийн чинь юун дээр 2/3 гарч ирдэг байхгүй юу. 

З.Энхболд:  -Сая Завханы хоёр гишүүний хэлэлцүүлэгт оролцсон байдлаас Их-Уулын сургууль дээр эхлэх мөнгө өгье гэж ихэнх гишүүд байх шиг байна. Гэтэл Их-Уулын сургууль эхлэхгүй жагсаалтад ороод бүрмөсөн алга болчихсон байна. Тэгэхээр би нэрийг нь буцааж оруулах санал хураалт явуулаад мөнгөн дүнг нь Байнгын хороон дээрээ тавиарай. 1,5 биш, би хэдээр эхлэхийг нь мэдэхгүй байна.

-Ганхуяг гишүүн микрофонд хэлчих үү? Хасах жагсаалтаас Их-Уулыг хасъя гэдэг санал хураалгаж өгөөч гэж байна.

Д.Ганхуяг:  -Ажлын хэсэг хуралдаагүй байна, яах вэ? Их-Уулын сургуулийг хасъя даа, сая ярьсан. Эхлүүлэх юмаа тусдаа ярья, тийм ээ.

З.Энхболд:  -Ажлын хэсэг 2016 онд эхлэх шинэ объектуудыг бүгдийг 0 болгосон хассан жагсаалтаасаа Их-Уулын сургуулийг хасъя гэдэг нь Их-Уул нь анх төсөвт байсан шигээ орж ирнэ. Ард нь хэдэн төгрөг тавихаа Байнгын хороон дээрээ ярина гэдэг томьёоллоор санал хураая.

Санал хураалт. Завханы хоёр гишүүндээ туслаад дэмжээд өгчих. Завханыхан бол хоорондоо үзэж байгаа мөртлөө ажлаа бүтээгээд байна шүү.


62 гишүүн оролцож, 49 гишүүн зөвшөөрч, 79,0 хувийн саналаар Завханы Их-Уулын 640 суудалтай сургуулийн нэр үлдэж байна. Мөнгөн дүнг Байнгын хороон дээрээ тавина, эхлүүлэхээр.

Найруулгын санал байна. Найруулгын саналын дараа дэмжээгүй саналаар санал хураана.

-Лүндээ гишүүний хэлээд байгаа саналыг Бямбацогт гишүүн төлөөлөөд хэлээдэх.

С.Бямбацогт:  -Өчигдөр чуулган дээр гишүүд маань бас хариуцлагагүй хандаад статистик, улсын бүртгэлийг нэгтгэхдээ Их Хурлын харьяа биш, Засгийн газрын харьяанд байхаар орсон. Гэтэл бүр Засгийн газрын харьяандаа биш, Хууль зүйн сайдын харьяанд орж, арай л улсын бүртгэлийн бүхэл бүрэн ерөнхий газар тэгээд статистиктай юм уу? Улсын Их Хурлын харьяа байгууллага маань тийм болж байгаа.

Сая бид нар Хууль зүйн сайдын харьяанд очоод зорилтот төвшинг нь батлахгүй, Их Хурлын харьяанд байх ёстойгоор үлдээчихлээ. Тийм болохоор хоёр санал маань зөрчилдөж байгаа учраас  гуравдугаар хэлэлцүүлгийн үед ажлын хэсэг Байнгын хороон дээрээ Их Хурлынхаа харьяанд байлгах асуудлыг бас эргүүлж оруулж ирье. Энэ дээр бүгдээрээ анхаараад ажиллая. Шаардлагатай бол горимын санал гаргаад үүгээр хураалгаад өгөөч гэж хүсмээр байна. Горимын санал гаргаж байна. Улсын Их Хурлын харьяанд Статистикийн газар, Улсын бүртгэлийн ерөнхий газрыг хамтад нь байлгах асуудлаар санал хураалгаж өгөөч ээ. Саяын унасан саналтай холбогдуулж.

З.Энхболд:  -Санал хураалтыг буцаах санал хураалт явуулахгүй. Гэхдээ Бямбацогтын хэлснээр зорилтоо Засгийн газар руу явуулах уу, статистикаа буцааж авчрах уу гэдгээ Байнгын хороон дээр дахиж яриарай.

Найруулгын саналаар санал хураая. Хоёр найруулгын санал байна.

Арван нэг. Найруулгын  санал:

1.Хуулийн төслийн 1 дүгээр зүйлийн 1.1. дэх хэсгийн "Улсын" гэсний дараа "төсөвт" гэж,  гуравдугаар бүлгийн гарчгийн "ХӨГЖЛИЙН" гэсний дараа "НЭГДСЭН" гэж, 16 дугаар зүйлийн "талаарх" гэсний дараа "чанарын" гэж, 8 дугаар зүйлийн "төсвөөс" гэсний өмнө "Хөгжлийн банкны эх үүсвэрээр" гэж, 18 дугаар зүйлийн "эх үүсвэрээр" гэсний дараа "төсвөөс эргэн төлөгдөх нөхцөлтэй" гэж, төслийн 1 дүгээр хавсралтын 28 дахь хэсгийн 28.1.2 дахь заалтын "халамжийн" гэсний дараа "чиглэлийн"  гэж тус тус нэмэх; 

2.Төслийн 7 дугаар зүйлийн "хөрөнгө оруулалт, тоног төхөөрөмж, их засварын зардлын хэмжээг" гэснийг "хөрөнгө оруулалтын төсөл, арга хэмжээ, барилга байгууламжийн дүнг" гэж, 8 дугаар зүйлийн "хэрэгжүүлэх төсөл, арга хэмжээний тухайн жилд санхүүжүүлэх санхүүжилтийн дээд хэмжээг" гэснийг "2016 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн дүнг" гэж, 1 дүгээр хавсралтын 28 дахь хэсгийн 28.3.2 дахь заалтын "хүүхдийн тоо /мянган хүүхэд/" гэснийг "хүүхдийн эзлэх хувь" гэж, мөн заалтын 2016 оны зорилтот төвшний үзүүлэлтийн "10.0" гэснийг "7.5" гэж 15 дугаар зүйлийн 15.1.4 дэх заалтын "ой хээрийн түймэртэй тэмцэх" гэснийг "ой хээр" гэж, 24 дүгээр зүйлийн 24.5.6, 24.5.7 дахь заалтын "оюутны" гэснийг "суралцагчийн" гэж, 27 дугаар зүйлийн 27.3.2 дахь заалтын "буурсан хувь" гэснийг "бууралт" гэж тус тус өөрчлөх. Саналыг ажлын хэсэг гаргаж Байнгын хороо дэмжсэн байна.

Дэмжье гэдгээр санал хураая.

62 гишүүн оролцож, 48 гишүүн зөвшөөрч 77,4 хувийн саналаар найруулгын санал дэмжигдлээ.

Төсвийн байнгын хорооны дэмжээгүй санал байна. Дэмжээгүй санал дээр анхааралтай байхгүй бол бүх систем чинь алдагдана шүү дээ.

ТӨСВИЙН БАЙНГЫН ХОРОО ДЭМЖЭЭГҮЙ САНАЛ:


-Баярцогт сайд аа, сайд нар чинь санал гаргадаг чинь ямар учиртай юм бэ? Сайд нь зарчмын зөрүүтэй санал гаргасан байх юм. Би Засгийн газрын сахилга батын тухай асууж байна.

Эрдэнэбат сайд саналаа татах юм уу?

-Татахгүй ээ? Танхимын зарчим хаана байна вэ гэдэг л асуудал байна.

Санал гаргасан Эрдэнэбат гишүүн.

Д.Эрдэнэбат:  -Баярлалаа. Энэ хоёр хөрөнгө оруулалтын асуудлууд нь Засгийн газрын төсвийн төсөлд орж ирсэн саналуудыг ажлын хэсэг хассан байгаа юм. Би үүнийг хууль зөрчсөн асуудал байна гэж хэлж байгаа. Хамгийн гол миний онцолж хэлэх юм юу вэ гэхээр Улсын Их Хурал Засгийн газрын шийдвэртэй говийн бүсэд нефть боловсруулах үйлдвэр барих, дэд бүтцийн асуудал, урьдчилсан ТЭЗҮ-ийн асуудлыг Засгийн газраар шийдээд ороод ирсэн төсвийн төслөөс хассан. Өөрөөр хэлбэл, бид өөрөө өөрсдийнхөө шийдвэрийг үгүйсгэсэн байсан учраас би үүнийг эргүүлж оруулах ёстой гэсэн саналыг гаргасан. Энд ямар гэсэн Засгийн газрын гишүүний асуудалтай зөрчилдөж байгаа юм байхгүй, Засгийн газрын бодлого, шийдвэртэй зөрчилдөж байгаа юм байхгүй. Ганцхан, ажлын хэсэг хассан учраас би үүнийг нэмж оруулах саналтай гэдэг зарчмын зөрүүтэй саналыг оруулсан. Үүнийг манай гишүүд бүгдээрээ ойлгож үзэх байх гэж бодож байна. Ер нь нефть боловсруулах үйлдвэрийн түүх Монголд олон жил удааширч гацаж ирсэн. Одоо яг энэ үйлдэл дэс дараатайгаар явж байхад Улсын Их Хурал өөрөө энэ асуудал дээр гацаана гэдэгт би шүүмжлэлтэй хандаж байгаа.

Хоёрдугаар, үүний оронд элдэв янзын хэрэгтэй, хэрэггүй барилга оруулж байгааг би бас эсэргүүцэж байгаа. Тэгэхээр Засгийн газар болон Улсын Их Хурлын бодлогын шинж чанартай асуудлыг ажлын хэсэг дураараа хасаж болохгүй гэсэн ийм зарчмын зөрүүтэй саналыг би гаргасан юм. Энэ дээр ч гэсэн манай гишүүд анхаарч үзээрэй гэж би хүсэх байна. Би саналаа татаж авахгүй. Саналаа хураагаад шийдэцгээ.

З.Энхболд: -Төсвийн байнгын хорооны дэмжээгүй саналыг хурааж эхлэхийн өмнө 1991 оны 11 сарын 11 буюу өнөөдөр Үндсэн хуулийн төслийг Улсын Бага Хурлын дарга Гончигдорж Ардын Их Хуралд өргөн барьж байсан өдөр юм байна. Энд протокол нь байна. Өнөөдөр хэдэн жилийн ой болж байна вэ, тэгээд Үндсэн хуулийнхаа өөрчлөлтийг хийхээр Улсын Их Хуралд өргөн баригдсан байгаа. Гишүүд мэдэж байгаа байх. Тэр өөрчлөлтийг бүгдийг нь батлах гээд байгаа юм байхгүй, бүгдээрээ ямар заалт дээр консенсусэд хүрч байна вэ, түүнийгээ л баталъя. Хамгийн энгийн үгээр хэлбэл. 

Би Эрдэнэбат гишүүний саналыг хураалгах эсэхээ мэдэхгүй байна. Яагаад гэвэл орон нутгийн тэр саналыг хасаад кабонд гээд ажлын хэсгийн саналыг Улсын Их Хурал дэмжээд хураалгачихсан учраас тэр саналаа дахиж хураалгах болчхоод байна шүү дээ. Нэгэнт дэмжсэн саналаа одоо би дахиж хураалгаж болохгүй шүү дээ. Түрүүчийн саналаа буцаж хурааж байгаатай адилхан болчхоод байна шүү дээ.

-Ганхуяг гишүүн.

Д.Ганхуяг:  -Эрдэнэбат сайдтай хувь хүний хувьд ямар нэгэн асуудал байхгүй. Гэхдээ би бодит болсон амьдрал ярих гэсэн юм. Нефть боловсруулах үйлдвэр барихыг хүн болгон дэмжиж байгаа. Үндэсний аюулгүй байдлын зөвлөл дээр төрийн өмчийн оролцоотой байх шаардлагагүй гээд шийдвэр өмнөх шинэчлэлийн Засгийн газрын үед гарчихсан юм. 

Хоёрт нь, хувийн хэвшлээр үйлдвэр бариулах гэж байж, төр ТЭЗҮ-ийг нь хийнэ гэдэг нь зохимжгүй асуудал юм. Манайд л нефть боловсруулах үйлдвэр гээд айхтар сүртэй юм яриад байдаг болохоос биш, уг нь энд тэндгүй л байгаа асуудал. Өмнөх Засгийн газрын үед, энэ Батбаяр сайд мэдэж байгаа. 2012 оноос өмнө Японд нефть боловсруулах үйлдвэрийн ТЭЗҮ хийлгэнэ гээд ингээд албан ёсоор захиалчихсан. Тэгээд нөгөө ТЭЗҮ-ийг нь 1 сая доллараар худалдаж авсан, ажлын зургийг нь бас хийлгэчихсэн. Ингээд баахан цаас үйлдвэрлээд байдаг. Ерөөсөө бизнесийн зарчмаар энд хэрвээ хувийн хэвшлээр хийлгэнэ гэдэг нь үнэн юм бол тэр компани нь ТЭЗҮ-ээ хийгээд, цаасан дээрээ нефть боловсруулах үйлдвэрээ бариад явах нь зүйтэй юм. Дахиад нэг цаас үйлдвэрлэчихдэг, нөгөөг нь хүн авахгүй, тоохгүй. Тэгээд цаас зарах ийм л юм руу явдаг байхгүй юу. Ийм л асуудал. Өөрөөр хэлбэл, хувийн хэвшлээр Үндэсний аюулгүй байдлын зөвлөлийн гишүүдийн нэг нь Энхболд дарга байгаа. Өмнө нь бид Дарханы юун дээр баахан ярьсан. Тэгээд одоо яаж байна вэ гэхээр бараг нэг өрөө цаастай л болсон шүү дээ. Яаж байна вэ үйлдвэрээ барих гэж байгаа компани нь өөрөө ТЭЗҮ-ээ хийдэг, өөрөө ажлын зургаа хийдэг. Нэг хүнээр цаас хийлгэчхээд чи үүгээр барь гэж зүтгээд байж болохгүй шүү дээ. Энэ чинь мөнгө төгрөгийн асуудал шүү дээ.

Хоёрдугаар асуудал нь, түүхий эдийнхээ асуудлыг одоо энэ гаргаж байгаа түүхий эдээсээ шийдэх юм уу, яаж шийдэх юм бэ гэдэг тэр асуудлаа бас шийдмээр байгаа юм. Одоо яаж байна вэ гэвэл хувийн хэвшилд тусгай зөвшөөрөл өгдөг, энэ гаргаж байгаа нефть нь бүтээгдэхүүн хуваах гэрээгээр хоёр тал руугаа ордог учраас үүнийг бас ашиглаж болдоггүй иймэрхүү л асуудал байгаа байхгүй юу. Бодит байдал нь энэ. Түүнээс, өөр ямар нэгэн асуудал бол байхгүй. Манай хуучин бүлгийн дарга, шинэчлэлийн Засгийн газрын ажлыг маш сайн дэмжиж ажиллаж байсан. Бид ч гэсэн одоо Засгийн газраа дэмжиж ажиллаж байгаа ийм л асуудал шүү гэдгийг би бас хэлье.

З.Энхболд:  -Би энэ саналыг санаж байна. Нямдорж гишүүн бид хоёр Хууль зүй дээр гаргасан юм. Кабонгүй үлдсэн 10 ширхэг сум байгаа юм. 320-д нь барьчихсан. Тэгээд нэг кабон 17 сая төгрөг байдаг. 330 сумаас кабонгүй 17 сум байна, үүнийгээ дуусгачихъя. Гэхдээ энэ говийн бүсийн газрын тос гэдэг мөнгийг ашиглая гэдэг л санал хураасан шүү дээ. Тэр санал дэмжигдээд жагсаалтдаа орчихсон байхад би өөрийн чинь саналаар дахиж санал хураалгах нь логикгүй байна л даа.

Төсвийн байнгын хороо, одоо яах юм бэ, хураалгах уу?

Дэгийн хуулиар би бие биенээ үгүйсгэсэн санал хураалгах эрхгүй байхгүй юу. Яагаад гэвэл орон нутгийн сумдын кабон 1,7 дэмжигдсэн.

За, хураалгая.

Дэмжээгүй саналын эхний санал: Кабоныг дэмжсэнийг үгүйсгэх санал хураалт явуулах гээд байна шүү дээ.

-Эрдэнэбат гишүүн саналаа татчихвал их хялбар болох гээд байна.

Д.Эрдэнэбат:  -Би татахгүй ээ.

З.Энхболд:  -За, тэгвэл гишүүд Байнгын хороогоо дэмжээд санал өгөөдөх. Хувийн компанийн хийх гэж байгаа газрын тосны ТЭЗҮ-г улс төлж болохгүй шүү дээ.

1.Хөрөнгө оруулалтыг 2016 онд нэмэгдүүлэх төсөл, арга хэмжээний жагсаалтаас Орон нутгийн сумдын кабон 1.7 тэрбум төгрөг,  7, 8 дугаар жагсаалтын концессын хөрөнгө оруулалтын эргэн төлөлт 2.9 тэрбум төгрөг гэснийг тус тус хасах, "Мандал сумын автозам" концессын дуусгавар гэрээний эргэн төлөлтийг оруулах /13.0 тэрбум төгрөг/. Санал гаргасан Улсын Их Хурлын гишүүн Д.Эрдэнэбат, Төсвийн байнгын хороо дэмжээгүй. 

Дэмжээгүй саналыг дэмжье гэдгээр санал хураая. Ер нь Төсвийн байнгын хорооны дэмжээгүй бүх саналыг дэмжээд кнопдоодох.

62 гишүүн оролцож, 43 гишүүн зөвшөөрч 69,4 саналаар Төсвийн байнгын хорооны санал дэмжигдэж, Эрдэнэбат гишүүний санал дэмжигдсэнгүй.

2.Хасах төсөл арга хэмжээний жагсаалтад тусгагдсан "Говийн бүсийн газрын тос боловсруулах үйлдвэрийн дэд бүтэц, зураг төсөл боловсруулах",  3.2 тэрбум төгрөг, "Говийн бүсийн газрын тос боловсруулах үйлдвэрийн ТЭЗҮ, байгаль орчинд нөлөөлөх үнэлгээ", 1.8 тэрбум төгрөгийг 2016 оны төсвийн төсөлд нэмж тусгах.  Д.Эрдэнэбат сайд санал гаргаж, Төсвийн байнгын хороо дэмжээгүй. Үйлдвэр байгуулах хүн нь өөрөө ТЭЗҮ-ээ хийг. Энэ улсын ажил биш байхгүй юу.

Дэмжээгүй саналыг дэмжье гэдгээр санал хураая.

 62 гишүүн оролцож, 44 гишүүн зөвшөөрч 69,8 саналаар 2 дахь санал, Төсвийн байнгын хорооны санал дэмжигдлээ.

3.Сулинхээрийн отрядыг Дорноговь аймгийн Хатанбулаг суманд нүүлгэн байршуулах барилга угсралтын ажлыг дуусгахад шаардагдах 2.1 тэрбум төгрөгийг Хууль зүйн сайдын багцад нэмж тусгах. Санал гаргасан Улсын Их Хурлын гишүүн Д.Ганбат, Ц.Нямдорж, Д.Дэмбэрэл.

Батсуурь гишүүний тойрог уу? Байнгын хороо дэмжээгүй юм байна.

Санал гаргасан Нямдорж гишүүн үг хэлж болно.

Ц.Нямдорж:  -Энэ бүр 2012 оноос  Сулинхээрийн отрядыг Улаанбаатар руу нүүлгэх ажил эхлээд барилга, байшинг нь бариад нэлээн дөхчихсөн байгаа юм. Би сумыг нь андуурч байгаа байж магадгүй шүү, Улаанбаатарынх байна уу. Тэгээд одоо 2 орчим тэрбум төгрөгийг энэ хилийнхэнд өгчихвөл энэ ажил дуусаад нүүлгэн шилжүүлэх ажил нь явах ёстой юм. Нүүлгэхээс өөр аргагүй байдал тэнд бий болчихсон юм. Би одоо нарийн зовлонгоо энэ гишүүдэд ярья. Гишүүд ч олон удаа сонгогдсон, цөмөөрөө мэдэж байгаа.
Манай хил дээр гарч байгаа хүнд хэргийн 70, 80 хувь нь энэ дээр гараад болж өгдөггүй юм. Янз, янзын учир шалтгаантай юм. Тэгээд бүр арга ядаад нүүлгэх шийдвэр гаргаад засаг их хэмжээний мөнгө зарчихсан байгаа юм. Одоо энэ жил үүнийг нэг дуусгаад анги нүүлгэн шилжүүлэх ажлыг дуусгачихвал хэл хамгаалалтад зүгээр болох юм. Үүнийг дэмжээд өгөөч ээ гэж би гишүүдээсээ хичээнгүйлэн хүсэж байна.

Ер нь сүүлийн хоёр, гурван жилд манай хил дээрх хөрөнгө оруулалтын ганц ч асуудал шийдэгдээгүй шүү дээ, гишүүд ээ. 2013 онд юм байхгүй, 2014 онд юм байхгүй, 2015 онд одоо бас юу ч байхгүй. Гурав дахь жилийн нүүрийг хил үзэж байгаа юм. Манай гишүүд хил дээр очиж нөхцөл байдалтай нь олон танилцаж байсан. Үнэхээр хүнд хүчир хөдөлмөр. Тэгээд гурвын гурван жил энэ том системийг нэг ч төгрөгийн хөрөнгө оруулалтгүй үлдээж байна гэдэг бол байж болшгүй асуудал. Энэ аюулгүй байдлын асуудал, Ганбат гишүүний гаргасан саналыг манай Ардчилсан намын гишүүд дэмжих байх гэж найдаж байна. Миний гаргасан саналыг манай намын нөхдүүд дэмжих байх гэж найдаад байгаа шүү дээ.

З.Энхболд:  -3 дугаар саналыг  Д.Ганбат, Ц.Нямдорж, Дамдины Дэмбэрэл нарын гишүүд гаргаж Төсвийн байнгын хороо дэмжээгүй байна. 

Төсвийн байнгын хорооны дэмжээгүй саналыг дэмжье гэдгээр санал хураая.

Санал хураалт. 

66 гишүүн оролцож 21 гишүүн зөвшөөрч, 31,8 хувийн саналаар Төсвийн байнгын хорооны санал дэмжигдсэнгүй.  Д.Ганбат, Ц.Нямдорж, Дамдины Дэмбэрэл нарын гишүүдийн гаргасан санал дэмжигдлээ.

4.Насан туршийн боловсролын үндэсний төвийг Боловсролын хүрээлэн, Багшийн хөгжлийн институттэй нэгтгэхгүй байх, үүнтэй холбогдуулан урсгал зардлыг 143.0 сая төгрөгөөр нэмэгдүүлэх. Санал гаргасан Улсын Их Хурлын гишүүн Д.Батцогт.

-Гурвуулаа адилхан боловсролын юм байж, гурвуулаа тусдаа байдаг байгууллага юм уу? Гурвууланг нь нэгтгэчихмээр юм байна шүү дээ.

Батцогт гишүүн.

Д.Батцогт:  -Боловсролын салбарт Насан туршийн боловсролын төв,  Боловсролын хүрээлэн, Багшийн хөгжлийн институт гээд гурвуулаа чиг үүргийнхээ дагуу хөлөө олоод ажиллаад явж байгаа, 146-хан сая төгрөгийн зардалтай юмыг заавал нэгтгэнэ гээд байх юм. Тэгээд би санал гаргасан юм. Эрхэм гишүүд дэмжиж өгөөч ээ. Энэ бас хэрэгтэй юм байгаа шүү. Хэрвээ дэмжихгүй бол би сайд нарт нь хандаж хэлье гэж бодож байна л даа. Боловсролын сайд алга байна. Сангийн сайд байгаа зардал дээр нь тааруулаад тус тусад нь чиг үүргээр нь нийлүүлэхгүйгээр ажиллуулаарай гэж Байнгын хорооноос чиглэл өгнө шүү. Саяынхыг босгочхож байгаа юм чин энэ 146-хан сая төгрөгийг босгоод өгчихвөл та нар их том буян болох гээд байна шүү гэдгийг хэлье. 146-хан сая төгрөг шүү дээ.

З.Энхболд:  -Би бол гурвуулаа л адилхан багштай холбоотой байгууллага юм чинь нэг байгууллага байж болдоггүй юм уу гэж бодоод байна шүү дээ.

-Ажлын хэсгийн ахлагч Ганхуяг гишүүн.

Д.Ганхуяг:  -Гишүүдийн анхааралд хэлэх гэсэн юм. Улсын Их Хурлын гишүүд хоёр өдөр маш идэвхтэй хэлэлцэж байна. Одоо ингээд нэмэгдээд байвал төсвийн алдагдал 4 хувь руу дөхлөө шүү. Энэ бол гадна талдаа маш муу мессеж болно. Тийм учраас манай гишүүд төсвийнхөө алдагдлыг ихсэхээр хувийн хэвшилд, эдийн засгийг авч явж байгаа хувийн хэвшилд сөрөг нөлөөтэй гэдгийг сайтар мэдэж байгаа. Тийм учраас одоо зарчмын зөрүүтэй саналыг дэмжихгүй байхгүй бол хүндрэл үүсчих гээд байна. Үүнийг ойлгооч ээ. Хоёр өдөр хийсэн ажлынхаа үр дүнг цөмөөрөө бас зөв гаргамаар байна гэж ингэж хэлэх байна даа. Одоо алдагдал чинь нэмэгдээд алга болох нь байна шүү дээ.

З.Энхболд:  -4 дүгээр саналыг Улсын Их Хурлын гишүүн Батцогт гаргаж Төсвийн байнгын хороо дэмжээгүй. Бодвол танай байнгын хороо дэмжсэн байх, тийм ээ.

Төсвийн байнгын хорооны дэмжээгүй саналыг дэмжье гэдгээр санал хураая.

Санал хураалт.


66 гишүүн оролцож, 21 гишүүн зөвшөөрч 31,8 хувийн саналаар Батцогт гишүүний санал дэмжигдлээ.

-146 ч яах вэ, хохирол багатай юм. Одоо энэ 5 тэрбумыг яах юм бэ?

5.Байгаль орчин, ногоон хөгжил, аялал жуулчлалын сайдын төсвийн багцад Цэвэр агаар сангийн зардал 5.0 тэрбум төгрөгийг нэмж тусгах. 

Санал гаргасан Улсын Их Хурлын гишүүн С.Оюун саналаа хэлье.

С.Оюун:  -Хуульд ийм заалт байгаа юм. Энхболд дарга ч гэсэн яг хэлэлцэж байхад хэлж байсан. 1 тонн нүүрс экспортод гаргах юм бол 1000 төгрөг агаарын бохирдлыг бууруулахад уг нь явах ёстой юм. Ирэх жилийн төсөвт 0 суучихсан юм. Тэгээд хот хариуцаарай гэчихсэн юм. Батцэрэг сайд маань байна уу, Батцэрэг сайд маань уг нь их хичээгээд байгаа боловч агаарын бохирдол дээр буугаад өгчихлөө. Мөнгө байхгүй юм чинь яах вэ гээд сонгуулийн өмнө суух гээд байгаа байхгүй юу. Үнэхээр хүнд асуудал. Гэхдээ Улаанбаатар хотын иргэн болгонд нялх, хөгшчүүлд нөлөөлж байгаа айхтар чухал асуудал. Тэгээд энэ Засгийн газар ерөнхийдөө яршиг, бид нарт хамаагүй гээд хол явуулах гээд байгаа юм. Тэгэхээр хотод шилжүүлж байгаа бол хотод тэр мөнгийг нь бас суулгаад энэ жил 12 сая тонн нүүрс экспортод гарч байгаа юм билээ. Тэгэхээр 12 тэрбум төгрөг уг нь энэ агаарын бохирдлыг бууруулахад явах ёстой байхгүй юу. Хүнд асуудал учраас, гэхдээ өнгөрсөн гурван жилд бага, багаа 39, 40 орчим хувь нарийн ширхэгтэй тоос, тоосонцор буугаад л байгаа юм. Нийт хүлцэх хэмжээнээс 3 дахин илүү байгаа юм. Хуучин 6 дахин илүү байсан юм. 

Үүнийг нь хуулийнхаа дагуу хот нь шийдэг гээд хот руу Батцэрэг сайд маань, Сайханбилэг дарга маань шилжүүлж байгаа бол хотод тэр мөнгийг нь суулгамаар байгаа юм. Тэгээд бууж өгч болохгүй. Тэгэхээр ирэх жилд бүр 0 тавьчихсан байгаа байхгүй юу. Их амар шүү дээ. Мөнгө байхгүй юм чинь гээд. Үүнийг ямар нэгэн байдлаар агаарын бохирдлыг бууруулах асуудал дээр бууж өгч болохгүй ээ. Зам, ноосны урамшуулал 10 тэрбум л гэнэ, одоо хэд хэдэн тэрбумаараа л яваад байх юм. Бүх 0 төгрөг тавьсан байгаа шүү. Улсын төсөвт суухаар байгаа. Энэ дээр анхаарлаа хандуулаач ээ гэж би гишүүдэд хэлмээр байна л даа. Тэгээд үүнийг одоо ярьж байгаа ч хүн байхаа болилоо, дэмжиж байгаа хүн ч байхаа болилоо. 

Бид Ерөнхий сайдад өчигдөр асуулга тавьсан, энэ жил юу хийсэн бэ, дараагийн жил юу хийх вэ гээд. Энэ дээр анхаарлаа хандуулаач ээ. Хуульд ч гэсэн байгаа шүү, баярлалаа.

З.Энхболд:  -Би ойлгож байгаа. Цэвэр агаар сан татан буугдсан. Гэхдээ экспортод гаргаж байгаа нүүрсний тонн тутмаас 1000 төгрөг авдаг хууль нь Сангийн яам өөр юманд зарцуулах эрхгүй, зөвхөн энэ зориулалтаараа зарцуулах ёстой байгаа. Тийм үү? Тэр хууль бол зориулалтдаа нийцсэн татвар байгаа шүү дээ. Ерөнхий сайдтай Цэвэр агаар санг татан буулгах талаар ярьж байхад 1000 төгрөгөө суурин гаруудын утааны гаралттай нь уялдуулан хуваарилъя гэж уг нь ярьсан юм. Тэгэхээр Байгаль орчны сайд 12 тэрбум төгрөгөө аваад Улаанбаатар процентоороо хэдэн хувийн утаатай байна, Арвайхээр хэд байна, Архангай хэдтэй байна вэ гэх мэтээр. Би өөрийнхөө мэддэг утаатайг нь л яриад байна. Даланзадгад утаатай гэж байна. Уг нь пропорцоор нь тэгж хуваарилъя гэж Ерөнхий сайдтай би төсөв өргөн барихын өмнө ярьсан байхгүй юу. Нэгдсэн сангаа татан буулгая. Гэхдээ хуулийн дагуу ордог 1000 төгрөгөө саяын миний хэлдэг шиг хуваарилъя гэж ярьсан юм.

-Болор сайд аа, энэ мөнгө бол өөр юманд зарцуулах эрхгүй мөнгө шүү дээ. Танай яам яагаад 1000 төгрөгөө өөр юманд зарцуулчихсан юм бэ? 

Б.Болор:  -Өчигдөр бид нар ярилцаад агаарын бохирдлын.

З.Энхболд:  -Биш ээ, сан байхгүй гэж би ойлгосон. Аппаратгүйгээр, тэртэй тэргүй экспортод гаргасан нүүрснээс 1000 төгрөг орж ирнэ. Тэрийг танай яам өөр юманд зарцуулах эрхгүй байхгүй юу. Нүүрс гарахгүй гэвэл харин 0 болгож болно. 1 ч тонн нүүрс гарахгүй гэвэл 0 байж болно. Би тэр хуулийг санаж байна. Оюун сайдын үед батлагдсан билүү?

Б.Болор:  -Өчигдөр энэ хуулиуд чинь бүгд байхгүй болчихсон шүү дээ.

З.Энхболд:  -Биш ээ, байгууллага нь байхгүй байж болно. Гэхдээ

Б.Болор:  -Байгууллагадаа биш, зөрчилтэй санал хураагдах гээд байна даа.

З.Энхболд:  -Батцэрэг сайд хэл дээ. Саяын миний хэлдэг зөв үү?

Н.Батцэрэг:  -Яг энэ дээр байгаа томьёоллоор хураалгавал Цэвэр агаар сан гэдгийг бид нар татан буулгачихсан л даа. Сайдын төсвийн багцад гээд явбал болно шүү дээ. Сайдын төсвийн багцад ороод ирэг. Зориулалт нь яг 1 тонн тутамд 1000 төгрөгөөр орж ирж байгаа, тэр нь дахиад утаа бууруулахад зарцуулах ёстой.

Би энэ талаар дээр хэлж байхдаа гишүүдэд ярьж байсан. Үндэсний хэмжээнд агаар сайн байгаа. Улаанбаатар, Дархан, Эрдэнэт, Арвайхээр, Мөрөн гэх мэтчилэн хаана муу байна вэ, түүнд нь хариуцлагажуулсан ийм санхүүгийн менежмент жаахан дутуу байсан юм билээ гээд. Яг энэ байдлаар тавьсан юмыг хоттойгоо утаа хаана байна вэ, тэндээ яриад ямар нэгэн хэмжээгээр санхүүгийн дэмжлэг үзүүлээд явах бололцоотой. Энэ үүднээсээ Оюун гишүүний гаргасан саналыг дэмжиж өгөөч ээ гэж хүсэж байна.

З.Энхболд:  -Одоо энэ утааг хэмждэг нэг багаж байгаа байх, тийм үү. Бүх аймгийн төв, Улаанбаатараа хэмжиж байгаад тэр багажийн гарсан заалтаар Батцэрэг сайд хуваариа хийгээд л болно шүү дээ. Тэгээд аймгийн төв нь байна уу, нийслэл нь байна уу, мөнгөө зарцуулаад явчихад. 

Угаасаа орлого нь хуулийн дагуу орж байгаа. Тэр нь 12 сая тонн нүүрс гаргана, 12 тэрбум төгрөг гэж прогноз байгаа юм байна. 

Тэгэхээр би ийм томьёолол болгочихвол яаж байна вэ, Оюун гишүүн ээ? Цэвэр агаар сан татан буугдсан учраас ийм үг байж болохгүй, 5 тэрбум байж болохгүй. Яагаад гэвэл 12 орчмын төлөвлөгөө байгаа юм байна шүү дээ.

 5.Байгаль орчин, ногоон хөгжил, аялал жуулчлалын сайдын төсвийн багцад Агаар бохирдуулсны төлбөрийн хуулийн дагуу орох орлогыг нэмж тусгах гээд хураалгачихъя. Түүнийгээ яаж зарцуулах нь саяын миний хэлдэг багажийн заалтаар. Тэгэхгүйгээр үзэмжээр хувааж болохгүй нь байна шүү дээ. Багажийн заалтаар. 12 тэрбумаа л хамгийн их утаатай нь их аваад, арай бага утаатай нь арай бага аваад.  Ерөнхий сайд надтай тохирсноосоо өөр юм оруулсан байна. Санг татан буулгая, гэхдээ хуулийн дагуу орж байгаа орлогыг түүний дагуу зарцуулах үүрэгтэй байхгүй юу. Бид хуулийн дагуу зарцуулах юмыг нь өөр юманд зарцуулах эрхгүй байхгүй юу.

Одоо мөнгөн дүнг нь  тавьж өгөхгүй бол баланс бодож болохгүй.

-Оюун гишүүн.

С.Оюун:  -Томьёоллоо агаарын бохирдлыг бууруулах зардал гэж болно л доо. Байгаль орчин, ногоон хөгжил, аялал жуулчлалын сайдын төсвийн багцад агаарын бохирдлыг бууруулах зардал гээд. Тэгээд 12 сая гээд байгаа нь би энэ жилийн дүнг хэл байгаа юм шүү, 10 сарын байдлаар. Тэгэхээр дараа жил яг хэд төсөвлөснийг мэдэхгүй. Гэхдээ одоо төсөв дээр яаж суусан бэ гэхээр тэр мөнгө улсын төсөвт орно гэдгээр. Засгийн газраас өргөн барихдаа зүгээр л улсын төсөвт орно гэж орж ирсэн юм. Тэгэхээр улсын төсөвт орлого маягаар суучихсан байгаа байхгүй юу, дарга аа. Тэр нь өөр юманд зарцуулагдахаар суучихсан байгаа. Хоёрдугаар хэлэлцүүлгээр энэ нь задраад заавал зохицуулалт хийх болно л доо. Болор сайд ингээд бухимдаад байгаа нь үнэн л дээ. Гэхдээ анхнаасаа ажлын хэсэг ч гэсэн үүнийг анхаараад, Засгийн газар нь ч гэсэн амласнаараа хийчихсэн бол ингэж задрахгүй л дээ. Үнэхээр агаарын бохирдол чинь номер 1 асуудал юм чинь  Байгаль орчин, ногоон хөгжил, аялал жуулчлалын сайдын төсвийн багцад агаарын бохирдлыг бууруулах чиглэлээр ирэх жил төсөвлөсөн нүүрсний экспорт хэд байхаар байгааг Сангийн яам мэдэж байгаа шүү дээ. Тэгээд 10 юм уу, 12-оороо л уг нь тавих ёстой. Гэхдээ одоо энэ байгаа төсөв задраад хэцүү л болно. Тийм учраас би жаахан бууруулаад ядаж 5 гэсэн санал оруулсан юм.

З.Энхболд:  -Яаж санал хураах вэ? Цэвэр агаар сан гэдэг үгээр хурааж болохгүй, тэр алга болчихсон. Тэгэхээр хуулийнхаа нэрийг, орлогынхоо эх үүсвэрийг дурдах хэрэгтэй. Тэгээд алдагдлыг 12-оор нэмэгдүүлнэ гэсэн үг.

-Лүндээ гишүүн.

Д.Лүндээжанцан:  -Ямар ч гэсэн нэг микрофон олдлоо. Агаарын бохирдлын төлбөр ноогдуулах зүйл гэдэг дотор олборлосон түүхий нүүрс, үйлдвэрлэсэн болон импортолсон органик уусгагч, авто тээврийн болон өөрөө явагч хэрэгсэл, агаарын бохирдлын томоохон суурин эх үүсвэрээс агаарт гарах хаягдалд төлбөр төлөх ёстой гээд ингээд хуульд орчихсон байгаа байхгүй юу. Тэгэхээр Ногоон намын төлөөлөл байсан Энхбат гишүүн бол манай Ерөнхий сайдыг удаа дараа огцрохыг шаардсан л даа. Ерөөсөө л агаарын бохирдлыг дорвитой бууруулахгүй л бол огцор гэдэг 1 номерын шалгуур гээд тавьсан. Шаардлага гэж. Гэтэл энэ жилийн төсөвт бүр 0 болгоод оруулж ирж байгаа чинь энэ хууль тогтоомжтой үнэхээр зөрчилдөж байна. Тэгээд бас Шинжлэх ухаан, технологийн хууль, их олон хууль бий л дээ. Төдөөс доошгүйг төсөвлөнө гээд. Яг хуулираа явбал болж байгаа юм алга л даа. Тийм учраас би бол тэр хувиар биш юмаа гэхэд ямар нэгэн зохистой хэмжээнд агаарын бохирдлыг бууруулахад хэдэн тэрбум төгрөг гээд ядахдаа 30 хувиар нь, 15 тэрбум төгрөг авто тээвэр зэрэг нь нийлээд орж ирлээ гэхэд 30 хувиар нь гэвэл 5 тэрбум төгрөг тавих шаардлага байна гэж ингэж бодож байгаа юм.

Үүнийг Сангийн яам нэгэнт ороод ирэхээр төсөв задрах гээд байгаа бол хоорондоо ярьж байгаад маш богино хугацаанд оновчтой тоо оруулж ирээд санал хураалгамаар байна.

З.Энхболд:  -Оюун гишүүний саналаа тодотгосны дагуу ийм томьёоллоор уншъя.

Байгаль орчин, ногоон хөгжил, аялал жуулчлалын сайдын төсвийн багцад Агаарын бохирдлын төлбөрийн тухай хуулийн дагуу орох орлогоос 5 тэрбум төгрөгийг нэмж тусгах. Агаарын бохирдлын хуулийн дагуу гэж. Яагаад гэвэл хууль чинь өөрөө зориулалттай хууль учраас, ердийн хууль биш байхгүй юу. Тэр хуулийн дагуу орж байгаа орлогыг бууруулахад 5 тэрбум төгрөгийг зарцуулах. Утаа ихтэй газар пропорцоор нь хувааж зарцуулахаар. Санал гаргасан Улсын Их Хурлын гишүүн Оюун. 

Төсвийн байнгын хороо дэмжээгүйг дэмжье гэсэн санал хураая.

Санал хураалт.

61 гишүүн оролцож, 17 гишүүн зөвшөөрч 27,9 хувийн саналаар Оюун гишүүний санал дэмжигдэж, Төсвийн байнгын хорооны санал дэмжигдсэнгүй.

6.2016 оны төсвийн тухай хуулийн төслийн 1 дүгээр хавсралтыг Засгийн газар дахин боловсруулж, Улсын Их Хурлаар хэлэлцүүлэх. Улсын Их Хурлын гишүүн С.Дэмбэрэл.

1 дүгээр хавсралтаа бид нар батлаад дуусаж байгаа. Дэмбэрэл гишүүн саналаа татаж авах юм уу, хураалгах юм уу? Бид нар 1 дүгээр хавсралтаа баталчихсан шүү дээ.

-Самбуугийн Дэмбэрэл гишүүн.

С.Дэмбэрэл:  -Татсан ч ялгаагүй, татаагүй ч ялгаагүй. Та бүхэн бодлогынх нь гол чиглэлээс ухарчхаад одоо сайхан алиалж байгаа учраас би үүнийг баяртайгаар татаж авъя.

З.Энхболд:  -Дэмбэрэл гишүүн саналаа татаж авлаа, 6 дугаар саналыг.

7.Байгаль орчин, ногоон хөгжил, аялал жуулчлалын сайдын төсвийн багцад Тусгай хамгаалалттай газар нутгийн хамгаалалт хөтөлбөрийн зардал 1 тэрбум 672.1 сая  төгрөгийг нэмж тусгах. Улсын Их Хурлын гишүүн Оюун, Тэрбишдагва.

-Тэрбишдагва гишүүн саналаа тайлбарлая.

Д.Тэрбишдагва:  -Баярлалаа. Нийт орж ирсэн, төсөв дээр орж ирээд төрийн албанд ажиллаж байгаа хүмүүсийн ерөнхийд нь ажлын байраар хамгаалъя гээд бүгдээрээ ороод ирсэн л дээ. Байгаль орчин, ногоон хөгжлийн сайдын багцад байгаа тусгай хамгаалалтын газар нутаг гэдгийг сүүлийн хэдэн жил хамгаалаад газар нутгийнх нь чиглэлээр нэлээн ажил хийчихсэн юм. Энд 150 хүний асуудал байгаад байгаа юм. Тусгай хамгаалалтын газар бол түрүүчээсээ эхлээд янз, янзын хүмүүс ороод тэгээд тусгай хамгаалалтын газар чинь буцаад маш их хүнд байдалд орох нь л дээ. Тийм учраас үүнийг нийт ирэн зарчмаараа орон тоо цомхотгохгүй гэсэн энэ зарчимдаа тулгуурлаад 1 тэрбум 800-хан сая төгрөгийн 150 хүний аж амьдралын асуудал, түүний цаана тусгай хамгаалалттай бүсийн байгал орчны чухал, чухал асуудлууд байгаа учраас бидний гаргасан саналыг дэмжиж өгөөч ээ гэж ингэж хүсэж байна.

З.Энхболд:  -Хураах уу?

Саналыг Оюун, Тэрбишдагва нарын гишүүд гаргаж, Төсвийн байнгын хороо дэмжээгүй. 

Дэмжээгүйг дэмжье гэдгээр санал хураая.

Санал хураалт.

65 гишүүн оролцож, 31 гишүүн зөвшөөрч, 47,7 хувийн саналаар Оюун, Тэрбишдагва гишүүдийн санал дэмжигдэж, Төсвийн байнгын хорооны санал дэмжигдсэнгүй.

-За, явж өглөө дөө.

Дараагийн саналаар санал хураахгүй. Яагаад гэвэл өчигдөрхөн бид нар, өнөөдөр ч гэсэн татвар, Гаалийн ерөнхий газрыг нэгтгэхээр шийдсэн. Нэгтгэхээр санал хураагаад дэмжигдээд явчихсан. Одоо энэ бол яг жинхэнэ эсрэг санал нь. Тийм учраас би хурааж болохгүй байхгүй юу.

9.Боловсрол, соёл, шинжлэх ухааны сайдын багцад “Сонгинохайрхан дүүргийн 113 дугаар цэцэрлэгийн өргөтгөл, /Улаанбаатар хот, Сонгинохайрхан дүүрэг, 16 дугаар хороо/, хэрэгжих хугацаа 2016-2016 он, төсөвт өртөг 498.2 сая төгрөг, 2016 онд санхүүжих дүн  498.2 сая төгрөг” гэж нэмэх. Санал гаргасан Улсын Их Хурал дахь МАХН-МҮАН-ын “Шударга ёс” эвслийн бүлэг. 

-Шинэ объект барихгүй гэдгээр бөөнөөрөө хасагдсан юм байна.

Тэрбишдагва гишүүн.

Д.Тэрбишдагва:  -Баярлалаа. Энэ шинэ объект биш юмаа. 2015 оны төсөвт нь мөнгө нь суугаад, тендер зарлагдаад ажил нь эхлээд ингээд хасчихсан юм. Тэгээд төсвийн тодотгол дээр би энэ Их Хурлын танхимд хэлээд төсвийн тодотгол дээр нэмж оруулж өгөөч ээ гэсэн чинь, 2016 оны төсөвт үлдэгдлийг нь суулгаж өгье гэсэн байхгүй юу. Тийм учраас энэ бол тайлбар нь ч буруу. 2016 онд эхлээгүй, энэ чинь 2015 оны төсөвт суулгасан юмыг нь хасаж хаячхаад, төсвийн тодотгол дээр ярингуут, сая энэ удаа хас, төсөвт нь суулгаж өгнө гэчхээд байгаа шүү дээ. Сонгинохайрхан дүүргийн өнөөдрийн цэцэрлэг, сургуулийн нөхцөл байдлыг та бүхэн мэдэж байгаа. Маш хүнд, хамгийн олон хүнтэй ийм дүүрэг дээр шинэ объект тавьж өгөхгүй, эг өргөтгөлийн жаахан хэдэн төгрөгийг өнгөрсөн онд тавьж өгөөд, төсвийн тодотголоор хасаад, одоо дахиад төсөв дээр гаргаж өгөөч ээ гэж ингэж хүсээд байгаа байхгүй юу. Энэ чинь ажил нь эхлээд тендер нь зарлагдаад явчихсан юм. Тайлбар нь хүртэл буруу байгаа юм. Төсвийн тодотголоор яригдсан зүйл шүү. Тийм учраас 9, 10 дахь санал бол яг ийм шалтгаантай шүү. Тийм учраас та бүгд үр хүүхдийнхээ төлөө, Сонгинохайрхан дүүргийн маш хүнд нөхцөлд байж байгаа цэцэрлэг, сургуулийн хүрэлцээгүй байгаа нөхцөлд ийм жаахан хэдэн төгрөгийг тавиад өгөөч ээ гэж төсвийн тодотгол дээр ч ярьсан, одоо үүнийг хичээнгүйлэн хүсэж байна.

Шинэ объект биш, 2015 онд төсөв нь. Би төсвийн тодотголоор хэлсэн шүү дээ. 2015 онд ажил нь эхэлчихсэн, тэгээд 2015 оны төсвийн тодотголоор суулгаж өгөхгүй, 2016 онд гэчхээд 2016 оноос эхэлсэн юм шиг яриад байна. Энэ буруу шүү. Ийм юм байхгүй.

З.Энхболд:  -Гурван намд гурван гишүүнтэй, гурвуулаа бие биен рүүгээ дохио өгөөд байна шүү, Сонгинохайрхан дүүрэг.

Хасагдсан 2016 онд эхлэх ёстой байсан бүх объект бол бүгдээрээ л үр хүүхдийн төлөө юм байсан. Сургууль, цэцэрлэг, эмнэлэг. Тэгээд нэгдсэн журмаар бүгдийг нь хасчихаад одоо буцааж оруулах гэдэг нь хир зөв юм бэ?

9 дүгээр саналыг Шударга ёс-эвслийн бүлэг гаргаж, Төсвийн байнгын хороо дэмжээгүй байна. 

Дэмжээгүйг дэмжье гэсэн санал хураая.

Санал хураалт.

60 гишүүн оролцож, 34 гишүүн зөвшөөрч, 56,7 хувийн саналаар Төсвийн байнгын хорооны санал дэмжигдлээ.

10 дугаар санал яг адилхан санал байна.

10.Боловсрол, соёл, шинжлэх ухааны сайдын багцад “Сонгинохайрхан дүүргийн 118 дугаар цэцэрлэгийн өргөтгөл, /Улаанбаатар хот, Сонгинохайрхан дүүрэг, 17 дугаар хороо/, хэрэгжих хугацаа 2016-2016 он, төсөвт өртөг 501.4 сая төгрөг, 2016 онд санхүүжих дүн 501.4 сая төгрөгг” гэж нэмэх.
Саналыг Улсын Их Хурал дахь МАХН-МҮАН-ын “Шударга ёс” эвслийн бүлэг гаргаж, Төсвийн байнгын хороо дэмжээгүй.

Дэмжээгүйг дэмжье гэдгээр санал хураая.

Санал хураалт.

60 гишүүн оролцож, 34 гишүүн зөвшөөрч, 56,7 хувийн саналаар Төсвийн байнгын хорооны санал дэмжигдлээ.

11.Эрүүл мэнд, спортын сайдын багц дахь “дугаар XYI.1.1.2” дэх хэсгийн “Гэмтэл, согог судлалын үндэсний төвийн харьяа түлэнхийн төвийн барилга /Улаанбаатар, Сүхбаатар дүүрэг/, хэрэгжих хугацаа 2013-2019 он, төсөвт өртөг  26 тэрбум төгрөг, 2016 онд санхүүжих дүн 2 тэрбум ” гэснийг “2016 онд санхүүжих дүнг 6 тэрбум 649.4” гэж нэмэгдүүлэх. Санал гаргасан Шударга ёс-эвслийн бүлэг, Төсвийн байнгын хороо дэмжээгүй.

Дэмжээгүйг дэмжье гэдгээр санал хураая. Гишүүд хоорондоо ярихгүй, саналаа өгцгөө.

Санал хураалт.

61 гишүүн оролцож, 37 гишүүн зөвшөөрч, 60,7 хувийн саналаар Төсвийн байнгын хорооны санал дэмжигдэж Шударга ёс-эвслийн бүлгийн санал дэмжигдсэнгүй.




12.Эрүүл мэнд, спортын сайдын багцад “яам, нийслэл, аймгуудын их засвар, хэрэгжих хугацаа 2016-2016 он, төсөвт өртөг 6 тэрбум төгрөг, 2016 онд санхүүжих дүн 6 тэрбум төгрөг” гэж нэмэх. Санал гаргасан Шударга ёс-эвслийн бүлэг, Төсвийн байнгын хороо дэмжээгүй.

Дэмжээгүйг дэмжье гэдгээр санал хураая.

Санал хураалт.

58 гишүүн оролцож, 40 гишүүн зөвшөөрч, 69,0 хувийн саналаар Төсвийн байнгын хорооны санал дэмжигдэж Шударга ёс-эвслийн бүлгийн санал дэмжигдсэнгүй.




13.Эрүүл мэнд, спортын сайдын багцад Орхон аймгийн бүсийн оношилгоо, эмчилгээний төвийн харьяа 40 ортой ахмадын эмнэлгийн урсгал зардалд 380.0 сая төгрөгийг нэмж тусгах. Мөн Шударга ёс-эвслийн бүлэг санал гаргаж, Төсвийн байнгын хороо дэмжээгүй байна.

-Баасанхүү гишүүн саналаа тайлбарлая.

О.Баасанхүү:  -Баярлалаа. Орхон аймгийн төв Дэнж багийн хажуу талд гэр хороололд үйлчилдэг нэг эмнэлэг байдаг юм билээ. Тухайн үедээ Одхүү гээд Улсын Их Хурлын гишүүн байхдаа улсын төсвөөр 2,1 тэрбумаар цоо шинэ барилга байгуулчихсан, харамсалтай нь өнөөдрийг хүртэл үүнийг Эрүүл мэндийн яамны багцад аваагүйгээс болоод урсгал зардал нь шийдэгдээгүй юм билээ. Ингэж шийдэгдээгүйгээсээ болоод өнөөдөр юу вэ гэвэл орон нутаг нь тэр байшингаа мэргэжлийн хяналтын байр болгоё гээд яваад байдаг. Яг цагаа тулахад тэр барилга нь өөрөө эмнэлгийн зориулалтаар байх ёстой юм билээ шүү гэдгийг.

-171-ийг суучихсан гэж ойлголоо, зөв үү? Тэгвэл 171-ээр суучихсан бол энэ саналыг дэмжихгүй байж болох юм гэж бодож байна. Би харин ганцхан зүйлийг микрофон ашиглаад хэлэхэд.

З.Энхболд:  -Микрофон ашиглах хэрэггүй. Эвслийн бүлэг саналаа шийдэгдсэн учраас татаж авлаа гэдгээ микрофонд хэлээдэх. Бүлгийн дарга Батцэрэг хэлээдэх. Асуудал нь шийдэгдсэн учраас саналаа татаж авлаа гэдгээ хэлээдэх.

Н.Батцэрэг:  -Баярлалаа. Асуудал нь шийдэгдсэн учраас саналаа татаж авлаа. Дараагийн 14-тэй нь хамт хэлчихье. 14 дээр нь 28 тэрбум төгрөгөөр Байгаль орчны сайдын 2016 оны төсвийн багцын урсгал зардлыг нэмэгдүүлэх гэж байна. Би өөрөө хүнийхээ хувьд дотроо санаа зовоод л байж байна. Би ямар ч ийм санал бүлгийнхээ гишүүдээс гуйгаагүй. Гэхдээ манай бүлгийн гишүүд 2014, 2015, 2016 оны сайд нарын багцыг үзэж байгаад, энэ жил таны багцад нэлээн том хасалт хийсэн юм байна гэж ярьж байгаад, бүлгийнхээ саналаар олонхоороо саналаа хураагаад дэмжчихсэн ийм л зүйл байгаа юм. Би тэгээд танхимын гишүүний хувьд сайд нараас санаа зовоод бүлгийн дарга байдлаа ашиглаад ийм юм тавиад байгаа шиг байдал гарах болов уу гэж санаа зовоод байна. Гишүүддээ баярлалаа. Би өөрөө энэ саналыг татаж байна. Нийт төсвийнхөө үзүүлэлтийг бодохгүй бол том үнийн дүнтэй учраас санал хураагаад хэрэггүй гэж бодож байна. Баярлалаа.

З.Энхболд:  -14 дүгээр саналаар санал хураахгүй, 13-аар санал хураахгүй.

15 дугаар саналаа Эрдэнэчимэг гишүүн татах байх. Яагаад гэвэл 1 байтугай тэрбум төгрөгөөр нэмэгдсэн шүү дээ. 


-Эрдэнэчимэг гишүүн микрофонд хэлээдэх.

Л.Эрдэнэчимэг:  -Хүүхэд харах үйлчилгээний зардал дээр 5 тэрбум хассан байсныг түрүүн буцаагаад босгочихсон, 10 тэрбум байгаа учраас энэ 1 тэрбумыг татлаа. Энэ саналыг татлаа.

Дараагийн саналыг бас тайлбарлаж болно.

З.Энхболд:  -Эрдэнэчимэг гишүүн саналаа татсан учраас 15-аар санал хураахгүй.

16.Хавдар судлалын үндэсний төвд СТ томографыг авахад 1.6 тэрбум төгрөгийг нэмж тусгах. Санал гаргасан гишүүн Эрдэнэчимэг байна.

-Эрдэнэчимэг гишүүн, дараа нь Тлейхан гишүүн саналаа хэлээрэй.

Л.Эрдэнэчимэг:  -Хавдар судлалын эмнэлгийн барилгын өргөтгөлийн мөнгө, тэнд тавигдах бусад жижиг тоног төхөөрөмжүүдийн мөнгийг бид нар оруулаад баталчихсан. Харамсалтай нь компьютер томографыг ажлын хэсгээс хасаад оруулж ирсэн байгаа. Тэгэхээр 1 дүгээр эмнэлэгт шинээр суурилагдсан MR-ыг зөөнө гэж яриад байгаа. Харамсалтай нь  MR бол хавдрын эмнэлэгт хэрэггүй. Яагаад гэвэл компьютер томограф гэдэг маань өөрөө цуллаг эрхтний хавдар оношлоход шаардлагатай. Өөрөөр хэлбэл, элэг, ходоод, уушги, хөхний хавдрыг компьютер томографаар оношилдог учраас энэ Монголд зонхилон тохиолддог энэ хавдруудад зөвхөн компьютер томограф хэрэгтэй байгаа юм. Тийм учраас энэ зардлыг тусгах шаардлагатай байгаа.

MR-ыг суулгахын тулд хавдрын эмнэлэг дахиад нэг байшин барих шаардлагатай. Тэгэхээр тэр барилга нь ч байхгүй, дотор нь зэсээр ханыг нь битүү бүрсэн ийм тусгай байр хэрэгтэй болдог. Үүнд зориулж бас 4, 5 сая төгрөг шаардлагатай эх мэтчилэнгээр хэрвээ  MR зөөж шилжүүлнэ гэхэд 2017 оноос наашгүй болчихоод байгаа байхгүй юу. Тийм учраас одоо бэлтгэгдчихсэн байгаа компьютер томографын өрөөнд нь энэ компьютер томографыг тавьснаар энэ цуллаг эрхтний хавдрыг яаралтай оношлоход шаардлагатай. Үүнийг тэгээд тавьсан юм.

З.Энхболд:  -Тлейхан гишүүн.

А.Тлейхан:  -Баярлалаа. Хавдрын эмнэлэг дээр Улсын Их Хурлын гишүүд очиж ажилласан. Улсын Их Хурлын гишүүн Сарангэрэл, Бадмаанямбуугийн Бат-Эрдэнэ, Одонтуяа гишүүн, Тэрбишдагва гишүүн бид хэд очиж ажилласан юм. Мөн Байнгын хороон дээр энэ асуудлыг хэлэлцэхэд манай гишүүд их идэвхтэй оролцсон юм. Ялангуяа Арвин гишүүн энэ асуудал дээр маш их анхаарал хандуулсныг бид бас тэмдэглэх ёстой. Мөн Эрдэнэчимэг гишүүн бас санал гаргаж сая хэлж байгаа юм байна. Өнөөдөр хүний хамгийн үнэтэй юм бол хүний амь нас. Монгол Улс өнөөдөр дэлхийд хавдраар 1 дүгээр байранд явж байгаа. Мөн хавдрын аян явагдсан. Нийтдээ 4,5 тэрбум төгрөг хэрэгтэй гэдгийг гишүүд дэмжиж байгаа юм.

Манай бүлэг дээр ч гэсэн гарсан 2.3 дугаар санал дээр 4,5 тэрбум суулгах ёстой гэсэн. Барилгын өргөтгөлийн 5 суусан байна. Сая Эрдэнэчимэг гишүүний хэлж байгаагаас би барилга дотор тавих ор, дэвсгэр юмнууд нь тавигдсан 1 тэрбум төгрөг гэж ойлголоо. Хэрэв тавигдаагүй бол үүнийгээ Эрүүл мэндийн яам өөрийнхөө зардлаас гаргах юм уу, яах юм бэ. Үүнд хариулт өгөх ёстой.

Гуравдугаарт нь, компьютер томографын аппарат 1,6 тэрбум гэж орж ирсэн юм байна. Үүнийгээ бүгдээрээ дэмжиж, өвдсөн зовсон ард түмэндээ буян хийе, гишүүд ээ. Уриалж байна. Үүнийг дэмжиж өгнө гэдэгт итгэлтэй байна. Дэмжинэ гэдэг бол гар хүрэхгүй гэсэн үг. Та бүхэн дэмжихийг хүсэж байна.

З.Энхболд:  -Би сайн ойлгосонгүй. 1,6-аар ганц СТ авна. Тлейхан гишүүн дахиад өөр мөнгөний тухай ярилаа шүү дээ.

А.Тлейхан:  -Үгүй.

З.Энхболд:  -Зөвхөн энэ ингээд л болох юм уу? Төсвийн тодотгол дээр нэг хэсэг мөнгө суусан, 2016 оны төсөв дээр барилгын дуусгалын мөнгө суусан байгаа. Одоо ингээд тоног төхөөрөмжинд 1,6-г өгчихвөл болох юм уу?

А.Тлейхан:  -Дотор нь тавих ор, дэвсгэрт байгаа бол.

З.Энхболд:  -Харин, ор, дэвсгэр гээд өөр юм яриад байгаа байхгүй юу. Тэрийгээ Эрүүл мэндийн сайд багцаасаа өгч болох юм уу? 

Тэгвэл 16-аар санал хураахын өмнө нэг өгүүлбэр дотор хоёр алдаа байна. Би алдааг нь засахгүй бол.

Сиди гэдэг бол сонсдог сиди-г хэлдэг. СТ гэж нэрлэдэг. Томогораф гэж хэлдэггүй, энд нэг “о үсэг” илүү байна. Компьютер томограф гэж. Хавдар судлалын эмнэлэг гэдэг чинь бас буруу нэр байна. Хавдар судлалын үндэсний төвд СТ буюу компьютер томограф авахад 1,6 тэрбумыг нэмж тусгах. Санал гаргасан Улсын Их Хурлын гишүүн Эрдэнэчимэг, Тлейхан. 

Төсвийн байнгын хорооны дэмжээгүй саналыг дэмжье гэдгээр санал хураая.

Санал хураалт.

63 гишүүн оролцож, 9 гишүүн зөвшөөрч, 14,3 хувийн саналаар Төсвийн байнгын хорооны санал дэмжигдсэнгүй, Эрдэнэчимэг, Тлейхан гишүүдийн санал дэмжигдэж, Хавдар судлалын үндэсний төвд 1,6 тэрбум компьютер томограф авахаар боллоо.

Үүгээр Төсвийн байнгын хорооны дэмжээгүй саналаар санал хурааж дууслаа.

Аюулгүй байдал, гадаад бодлогын байнгын хорооны дарга Энхбаяр үг хэлнэ.

Ж.Энхбаяр:  -Баярлалаа. Монгол Улсын Ерөнхийлөгч Улсын Их Хуралд Монгол Улсын газар хөдлөлтийн идэвхжилтийн талаар мэдээлэл хийсэн. Үүнтэй холбоотойгоор Улсын Их Хурлын даргын захирамж гарч ажиллалаа. Тэгээд 2016 оны төсөвт ажлын хэсгээс оруулсан саналуудыг дэмжсэн Их Хурлын гишүүддээ холбогдох Гамшигтай тэмцэх байгууллага болон Геофизикийн хүрээлэнгийн хамт олон илэрхийлснийг та нарт дамжуулъя. Бид бас нэг зүйлийн алдаа хийсэн байна. Өнөөдөр Улаанбаатар хотын газар хөдлөлтийн идэвхжилт огцом нэмэгдсэн. Өнгөрсөн оныхоос 10 дахин, стандарт хэмжээнээсээ 10 дахин огцом нэмэгдсэн ийм идэвхжилийн нөхцөл байдал үүсээд эрсдэл нь нэлээн өндөр болж байна. Урьд өмнө нь Монгол Улсад хийгдэж байсан газар хөдлөлийн мужлалын зургийг Жайка байгууллага шинэчлэн хийгээд дууссан байна. Улаанбаатар хотын нутаг дэвсгэрийн 50 хувь нь үндсэндээ 8 баллаас дээш гэсэн ийм бүсчлэлд орсон байна.

Хэрвээ бид газар хөдлөлтийн асуудал үүсвэл Улаанбаатар хотод учрах гамшгийн хэмжээ, эрсдэлийн үнэлгээ нэлээн, асар өндөр гарсан байна. Тэгээд сая төсвийн хэлэлцүүлгийн явцад Сангийн яамнаас Гамшгаас хамгаалах хуулийн дагуу эрсдэлийн үнэлгээ хийдэг ийм эрдэм шинжилгээний хүрээлэнгийн төсвөөс хасаж оруулсан байна. Энд 15 хүний асуудал байна, 150 сая төгрөгийн төсвийг хэмнэхийн тулд яг газар хөдлөлийн гамшгийн эрсдэлийн үнэлгээ хийдэг эрдэм шинжилгээний гол байгууллага олон улсад мэдээлэл солилцдог хамтран ажилладаг үндэсний хэмжээний цорын ганц нүд, чих болсон байгууллагаа татан буулгачихжээ. Үүнийг онцгой анхаараад Их Хурлын эрхэм гишүүд ээ, энэ байгууллагын 15 эрдэм шинжилгээний ажилтан судалгааны энэ лаборатори бүхий энэ байгууллагыг хэмжээнд нь үлдээх шаардлага байна. Үүний дээр хасагдсан 15 эрдэмтэн, судлаачдын орон тоо 150 сая 400 мянган төгрөг байна. Үүнийг төсвийн 3 дугаар хэлэлцүүлгээр, болж өгвөл одоо зарчмын зөрүүтэй саналын томьёолол. Сая манай ажлын хэсэг ажиллаж байгаад дөнгөж орж ирлээ. Ийм байдал үүсчихсэн байна. Үүнийг анхаараад, энэ зүйлийг сэргээж багтааж өгөх хэрэгтэй юм байна. Нэмж хөрөнгө оруулалтын биш, 15 эрдэмтэн судлаачдын 150,4 сая төгрөгийн зардлын асуудал гарсан байна.

З.Энхболд:  -Одоо бол санал хураалгах боломжгүй. Яагаад гэвэл Байнгын хорооны санал орж ирээгүй учраас. Оюунбаатар гишүүний бланк дээр Энхбаяр, Оюунбаатар гишүүн, ажлын хэсгийн ахлагч нь бичиг өгсөн байна. Үүнийг би Улаан гишүүн рүү шилжүүлье. Улаан гишүүн 15 орон тоог нэмэх талаар Төсвийн байнгын хороон дээр яриад үзье дээ. Хоёрдугаар хэлэлцүүлгээр хөндөгдсөн асуудал.

Ж.Энхбаяр:  -Баярлалаа.

З.Энхболд:  Нийгмийн даатгалын сангийн 2016 оны төсвийн тухай хуулийн төслийн талаарх зарчмын зөрүүтэй саналаар санал хурааж эхэлье.

Нэг.Орлого нэмэгдүүлэх санал

1.Төрийн албан хаагчдын цалингийн зардлыг өөрчилж буй зарчмын зөрүүтэй саналын үр дүнд Нийгмийн даатгалын сангийн төсөвт байгууллагаас төлөх болон даатгуулагчаас төлөх шимтгэлийн орлогыг  нэмэгдүүлж,  зохих өөрчлөлтийг төсөвт тусгах. Санал гаргасан ажлын хэсэг, Байнгын хороо дэмжсэн байна. 

Цалин хасахаа больсон учраас цалингийн шимтгэл төсөвт нэмэгдэл орлогоор орж байгаа. Тэрийг нэмж тусгая гэж байна.

Дэмжье гэдгээр санал хураая.

Санал хураалт.

63 гишүүн оролцож, 46 гишүүн зөвшөөрч, 73,0 хувийн саналаар орлого нэмэгдүүлэх санал дэмжигдлээ.

Хоёр.Урсгал зардал нэмэгдүүлэх санал


Төрийн албан хаагчийн цалин хөлсийг бууруулахгүй байхаар тооцож нийгмийн даатгалын сангийн урсгал зардлыг  829.6 сая төгрөгөөр нэмэгдүүлэх. Саналыг ажлын хэсэг.

Нийгмийн даатгалын орлого нэмэгдээд, зарлага бас нэмэгдэнэ л дээ. Цалин авдаг, өгдөг хүмүүсийн бүх тоо нэмэгдэж байгаа учраас.

Дэмжье гэдгээр санал хураая.

Санал хурааж байна.

63 гишүүн оролцож, 47 гишүүн зөвшөөрч, 74,6 хувийн саналаар дэмжигдлээ.

Гурав.Урсгал зардал бууруулах санал

1.Бараа үйлчилгээний зарим зардлыг бууруулж байгаатай холбогдуулан  нийгмийн даатгалын сангийн  урсгал зардлыг 149.6 сая төгрөгөөр бууруулах. Саналыг ажлын хэсэг гаргаж Байнгын хороо дэмжсэн байна.

Дэмжье гэдгээр санал хураая.

Санал хураалт.

63 гишүүн оролцож, 43 гишүүн зөвшөөрч, 68,3 хувийн саналаар дэмжигдлээ.

Дөрөв.Хөрөнгө оруулалтын төсөл, арга хэмжээний зардал бууруулах санал:

1.Хөрөнгө оруулалтын хавсралтын 1.1.2 дахь заалтын “Нийгмийн даатгалын хэлтсийн барилга /Өвөрхангай, Арвайхээр сум/, хэрэгжих хугацаа 2016-2016 он, төсөвт өртөг 820.4 сая төгрөг, 2016 онд санхүүжих дүн 820.4 сая төгрөг” гэсэн төсөл, арга хэмжээг хасах. Дэмжье гэдгээр санал хураая. Шинэ барилга эхлэхгүй гэдгээр  Нийгмийн даатгалын шинэ барилга бас хасагдаж байна.

Санал хураалт.

63 гишүүн оролцож, 39 гишүүн зөвшөөрч, 61,9 хувийн саналаар дэмжигдлээ.

2.Хөрөнгө оруулалтын хавсралтын 1.2.2 дахь заалтын “Нийгмийн даатгалын тасгийн барилга /Улаанбаатар, Баянзүрх дүүрэг/, хэрэгжих хугацаа 2016-2016 он, төсөвт өртөг 1 тэрбум 440.0 сая төгрөг, 2016 онд санхүүжих дүн 1 тэрбум 440.0 сая төгрөг ” гэсэн төсөл, арга хэмжээг хасах. 


Дэмжье гэдгээр санал хураая.


Санал хураалт.


63 гишүүн оролцож, 39 гишүүн зөвшөөрч, 61,9 хувийн саналаар дэмжигдлээ.

Тав.Хөрөнгө оруулалтын төсөл, арга хэмжээний хэрэгжих хугацааг өөрчлөх санал:

1.Хөрөнгө оруулалтын хавсралтын 1.1.1 дэх заалтын “Нийгмийн даатгалын хэлтсийн барилга /Улаанбаатар, Сүхбаатар дүүрэг/”, хэрэгжих хугацаа 2016-2016 он" гэсэн төсөл, арга хэмжээний хэрэгжих хугацааг "2015-2016 он" гэж өөрчлөх. 


-Энэ шинээр эхлэх биш явж байгаа барилга юм уу? 


Ганхуяг гишүүн.


Д.Ганхуяг:  -Шинэ барилга гээд л хасагдаж байгаа юм л даа. 

З.Энхболд:  -Биш ээ, хуучин барилга гэдгээрээ хэрэгжих хугацааг нь өөрчилж байгаа юм уу?

Д.Ганхуяг:  -Тийм. 2015 ондоо амжаагүй, 2016 он руу орж байгаа юм.

З.Энхболд:  -Мөнгөн дүн өөрчлөгдөхгүй, нэр өөрчлөгдөж байгаа юм байна.

Дэмжье гэдгээр санал хураая.

63 гишүүн оролцож, 40 гишүүн зөвшөөрч, 63,5 хувийн саналаар дэмжигдлээ.

Зургаа.Монгол Улсын Засгийн газрын тухай хуульд нэмэлт, өөрчлөлт оруулах тухай, Засгийн газрын бүтцийн тухай, Засгийн газрын бүрэлдэхүүний тухай хуулийн төслийг Засгийн газар татаж авсантай холбогдуулан Нийгмийн даатгалын сангийн 2016 оны төсвийн тухай хуулийн төсөлд оруулах өөрчлөлтийн талаар: 


1.Төслийн 7 дугаар зүйлийг хасах; 

Дэмжье гэдгээр санал хураая. 8 сарын 1-ээс 9 яамтай болохгүй болсон учраас өөрчлөлт орж байна.

62 гишүүн оролцож, 39 гишүүн зөвшөөрч, 62,9 хувийн саналаар дэмжигдлээ.

2.Төслөөс 7 дугаар зүйлийг хассантай холбогдуулан төслийн 8 дугаар зүйлийг доор дурдсанаар өөрчлөн найруулах;

"7 дугаар зүйл.Энэ хуулийг 2016 оны 01 дүгээр сарын 01-ний өдрөөс эхлэн дагаж мөрдөнө."

Дэмжье гэдгээр санал хураая.

Санал хураалт.


62 гишүүн оролцож, 43 гишүүн зөвшөөрч, 69,4 хувийн саналаар дэмжигдлээ.

3.Төслийн 3 дугаар зүйлийн хүснэгтийн 1.4-т тусгагдсан "нийгмийн" гэсний дараа "даатгалын шимтгэл" гэж нэмэх;

Дэмжье гэдгээр санал хураая.

Санал хураалт. Редакцийн саналыг зарчим руу оруулчихаж. Юу ч гэсэн хураагаад дуусгачихъя.

62 гишүүн оролцож, 45 гишүүн зөвшөөрч, 72,6 хувийн саналаар дэмжигдлээ.

4.Төслийн 3 дугаар зүйлийн хүснэгтийн 1.5-д тусгагдсан "иргэдийн" гэсний дараах "шимтгэл" гэснийг, 5 дугаар зүйлийн "1 дүгээр" гэснийг тус тус  хасах;

62 гишүүн оролцож, 45 гишүүн зөвшөөрч, 72,6 хувийн саналаар дэмжигдлээ.

Үүгээр Нийгмийн даатгалын санал хурааж дууслаа. Хүний хөгжил сангийн төсвийн тухай санал хураахын өмнө Бямбацогт гишүүн үг хэлнэ.

С.Бямбацогт:  -Баярлалаа. Энэ манай Монгол Улсын хамгийн том эмнэлэг, 1 дүгээр эмнэлгийн маань эмнэлгийн тусламж, үйлчилгээний зардал дээр өвчтөнүүдийг эмчилж, хэвтүүлж операцию хийлгэж, эрүүл болгосныхоо төлөө эрүүл мэндийн даатгалын сангаас авдаг мөнгөн зардал 4,8 тэрбум хасагдчихсан байгаа юм. Үүнийг Нийгмийн бодлогын байнгын х ороон дээр ч гишүүд ярьсан, дээр нь Улсын Их Хурлын гишүүд МАН-ын бүлгийн дүгнэлтэд оруулж үүнийг суулгая. Үнэхээр том эмнэлэг, дээр нь хамгийн хүнд өвчтөн, хөдөө гадаанаас ирдэг хүмүүсийг эмчилдэг энэ асуудлыг хасчихсан байгаа юм. Эрүүл мэндийн даатгалын сангаас 2016 онд санхүүжих тусламж, үйлчилгээний зардалд 4,8 тэрбум төгрөгийг нэмж суулгая гэж бүлгийн дүгнэлтэд тэгж оруулж ирсэн. Байнгын хороон дээр үүгээр санал хураагдаад дэмжигдсэн.

Гэтэл энэ маань хасагдчихаад яваад байгаа учраас үүнийг бас гуравдугаар хэлэлцүүлгийн үед эргэж хараач ээ. Өвчтөнүүдийг эмчилсний төлөө авдаг зардал нь хасагдчихсан байна. Тэр хэмжээгээр өвчтөнүүд маань эмчлэгдэхгүй болох нь ээ. Тийм учраас энэ дээр гуравдугаар хэлэлцүүлэгт анхаарч санал хураалгаж өгөөч. Уг нь ажлын хэсэг маань, Ганхуяг, Чойжилсүрэн гишүүд маань авна гэж ярьж байсан. Яагаад хасаад үлдээчихсэн юм бол?

З.Энхболд:  -Нийгмийн бодлого, боловсрол, соёл, шинжлэх ухааны байнгын хорооны дарга Батцогт.

Д.Батцогт:  -Баярлалаа. Энэ Ардын намын бүлгээс ч орж ирсэн, Ардчилсан намын бүлгээс ч орж ирсэн, Нийгмийн бодлогын байнгын хороон дээр ч гэсэн энэ талаар нэлээн яриад санал гаргаад Төсвийн байнгын хороо руу явуулсан чинь бүлгийн дарга нарын татдаг санал дотор ороод хөндөгдөөгүй өнгөрчихсөн юм. Гарамгай дарга, Бямбацогт дарга нар хоёулаа саналаа татчихъя гээд мэргэжлийн Байнгын хороодын саналыг ядаж тайлбарыг нь сонсохгүйгээр татаад явчихсан байхгүй юу. Тэгэхээр энэ асуудал бол, 1 дүгээр эмнэлэг Нэг эмнэлэг, хоёр жигүүр гээд нийгмийн даатгалын сангаас санхүүжих эх үүсвэрийг тавьж өгөх асуудал байгаа юм. 4,8 биш юмаа гэхэд ядаж тодорхой хэмжээний тоо хэмжээн дээр энэ мөнгийг нь эхлүүлээд. 

Энхбаяр гишүүн ээ, түр байж байгаач. Би Их Хурлын даргад анхаарал хандуулах гээд байна. Их Хурлын дарга үүнийг сонсоод гуравдугаар хэлэлцүүлгийн үед үүнийг Байнгын хороон дээр ярих асуудал дээр, ажлын хэсэгт ч гэсэн анхааруулах тал дээр та нэг хөндөөд өгөөч. Энэ бүх намынх нь санал ил байгаа.

З.Энхболд:  -Хажуу талын урт түүхтэй эмнэлгийг хувьд өгнө гэж байгаад болиод  одоо улсын эмнэлэг болж байгаа юм уу? 

Д.Батцогт:  -Тийм.

З.Энхболд:  -Тэр шийдвэр нь гарчихсан юм уу? 

Д.Батцогт:  -Гарчихсан. Одоо тусгай зөвшөөрлийг нь өгчихсөн.

З.Энхболд:  -Одоо түүнд таарсан хувьсах зардлыг нь өгье гэж байгаа юм уу? Улсын төсвөөс биш, нийгмийн даатгалаас.

-Ажлын хэсгийн дарга Ганхуяг гишүүн.

Д.Ганхуяг:  -Гишүүдийн саналыг ойлгож байгаа юм. Угаасаа нийгмийн даатгалын сангаас санхүүжих чинь ямар ч шинэ эмнэлэг, хуучин эмнэлгийг тэгж онцлохгүйгээр, угаасаа нээлттэй асуудал шүү дээ. Тэгээд эмнэлэг нь хууль, дүрмийн дагуу үйл ажиллагаа явуулах нь даатгалаасаа санхүүжээд л явна шүү дээ. Нэг эмнэлгийг онцлоод, одоо юу гэдэг юм бэ, Баянзүрхийн эмнэлэг ч гэдэг юм уу, эндэхийн эмнэлэг гээд явчихна шүү дээ.

Ц.Нямдорж:  -Наадах чинь цоо шинэ эмнэлэг шүү дээ.

Д.Ганхуяг:  -Цоо шинэ эмнэлэг ч гэсэн угаасаа ингэж ордоггүй ээ. Даатгалын сангаасаа хуулийн хүрээнд зарцуулах эрх нь нээлттэй байгаа гэж хариулж байна.

З.Энхболд:  -Үгүй байх аа, бид нар ингэж мөр мөрөөр нь баталдаг байхгүй юу. Нийгмийн даатгалын сангаас эмнэлэгт үзүүлэх тусламж гэдэгт. Тэр дотор тооцогдоогүй яваа байхгүй юу. Шинэ орж байгаа эмнэлэг учраас тооцоонд ороогүй.

Д.Батцогт:  -Тэгээд орлого, зарлага хоёрыг яг ижил хэмжээгээр нэмж байгаа.

З.Энхболд:  -Тэгж байгаа. Орлого, зарлага аль алийг нь нэмэх ёстой байхгүй юу. Тэр санал хураалтыг бид нар явуулахгүй бол болохгүй шүү дээ. 

Д.Лүндээжанцан:  -Энэ чинь хуульдаа тийм байсан гэж би.

З.Энхболд:  -Биш ээ, орлого, зарлагыг бид энд баталж өгдөг учраас энд батлахгүй бол нөгөөдөх чинь санхүүжигдэхгүй байхгүй юу.

-Одоо тэгвэл тоо хэрэгтэй.  

Байнгын хороон дээр санал хураачихсан юм уу?

Эрдэнэ сайд яаж санхүүждэг механизмыг мэдэхийн хувьд хэлээдэх дээ. Сая миний яриад байгаа зөв үү? Хоёр хязгаарыг хоёуланг нь нэмэх ёстой шүү дээ.

С.Эрдэнэ:  -Тийм. Энэ тоо тавихгүй бол болохгүй л дээ. 4,8 бол яг илэн далангүй бид нар Байнгын хороон дээр яриад нэлээн маргаан болж байгаад тэгээд энэ асуудлыг дэмжих нь зүйтэй. Гэхдээ бид нар энэ жил энэ байгууллагын орлого, зарлагыг дэмжих орлого талдаа суугаагүй байсан. Тэгээд бид нар үүнийг тооцоод явъя. 4,8-аар биш юм гэхэд ядаж 2,5-3-ыг нь суулгаад явъя, ирэх оны төсөв тодотгол зэргээр ороод явъя гэж ийм юм ярьсан юм. Тэгээд уг нь би санал хураасан гэж ойлгосон чинь, санал хураагаагүй явчихсан юм байна. Тийм л юм байгаа. Төсөв дээр хураагдаагүй. Тэгэхээр 2,5-3 тэрбумаар суулгаад явах боломжтой гэж ойлгож байна.

З.Энхболд:  -Нийгмийн бодлого дээр дэмжигдээд, Төсвийн байнгын хороон дээр хураагдаагүй саналыг Ганхуяг гишүүн ажлын хэсгийн санал гээд томьёолоод хэлээдэх. Тэгвэл одоо хураачихъя. Яагаад гэвэл мэргэжлийн Байнгын хороон дээр гарчхаад, хоёр бүлгийн татаж авдаг ерөнхий хасалтад ороод алга болчихсон юм байна шүү дээ. 

Д.Ганхуяг:  -Энэ чинь, бүлгүүд нь татаад авчихсан бүх саналууд тэгвэл.

С.Бямбацогт:  -Татаж аваагүй ээ.

Д.Ганхуяг:  -Төсвийн байнгын хороон дээр татаж авсан гээд хэлчихсэн байсан шүү дээ.

С.Бямбацогт:  -Эрүүл мэндийн даатгалын сангаас 2016 онд санхүүжих тусламж, үйлчилгээний зардал гээд 4,5 тэрбум.

Д.Ганхуяг:  -1,5 тэрбум байхад хангалттай.

З.Энхболд:  -Дээр нь, энэ чинь хүн хэвтэж эмчлүүлдэг эмнэлэг биш, амбулатори учраас тийм их зардал гарахгүй байлгүй дээ, бодоход.

-Нямдорж гишүүн.

Ц.Нямдорж:  -Одоо шууд санал хураахад амаргүй байх. Дараагийн, гуравдугаар хэлэлцүүлэгт бэлтгэх үед энэ дээр байр сууриа нэгтгэж орж ир гэсэн ийм чиглэл өгөөд, тэр хүрээндээ гишүүд нь саналаа гаргаад номоороо явсан нь дээр байх гэж бодож байна. Яг үүнтэй холбогдуулаад Хууль зүйн байнгын хороон дээр энэ эмнэлгийн дутуу ажлын 4 тэрбум төгрөг улсын төсвөөс гаргаад энэ эмнэлгийг улсын эмнэлгээр нь хэвээр үлдээе гэдэг санал дэмжигдсэн юм. Бараг 100 хувийн саналаар. Тэгээд энэ санал Төсвийн байнгын хороон дээр яригдаагүй юм уу, бас орхигдчихсон юм уу? Эх үүсвэрийг нь заа гэж Энхболд дарга хэлээд байхаар нь сая Газрын тосны ТЭЗҮ-ийн зардал гээд хэдэн төгрөгийн асуудалд маргаан гарсан шүү дээ, тэр дотор санал хураалт явагдаад дэмжигдчихсэн байхгүй юу. Энэ асуудлыг давхар авч үзэх хэрэгтэй.

Одоо байдал тодорхойгүй байгаа учраас эмнэлгийг ерөнхийд нь хөдөлгөе гэдэг шийдвэрээ гаргаад даатгалтай холбогдолтой асуудлыг нь гуравдугаар хэлэлцүүлгийн үед нэг авч үзээд. 4 тэрбум төгрөгийн эх үүсвэр нь газрын тосны ТЭЗҮ дотроос гаргая гээд тохирчихсон юм. Үүнийг Ганхуяг, Чойжоо гишүүн та нар гуравдугаар хэлэлцүүлгийн үед анхаарчхаач. Эцсийн дүндээ энэ эмнэлгийг будлиулдгийг нь больчихмоор байна шүү дээ. 4-хөн тэрбум төгрөгийн зардал гаргаад үүнийг дуусгаад улсын эмнэлэг болгочих гэхээр 25 жил үнэгүй түрээсээр өгнө гээд, нэг эргэлзээтэй компани авсан гээд. Тэр материал нь Эдийн засгийн яаман дээр очоод концессоор оруулах гээд нэмэлт материал өг гэхээр өгөхгүй байна гэж Эрдэнэбат сайд надад хэлсэн юм. Ямар нэгэн бульхайн аргаар үүнийг  авчих гээд байгаа юм. Энэ дээр гишүүд минь ойлголцоод шийдээд, энэ хэрүүлээс нэг салмаар байна. Ямар хэрэгтэй юм бэ. Ганц эмнэлэг л ашиглалтад оруулчих гэхээр л ингээд будлиулаад, маяглаад байх юм. Тэр авах гэж байгаа компанийнх нь оффис гээд өнчин цагааны наад талд хоёр давхар ТҮЦ маягийн байшин байдаг юм шүү дээ. Тэр компанид мөнгө байхгүй ээ, худлаа. Хамгийн гол нь Эрдэнэбат сайд чадах юм уу, чадахгүй юм уу, материалаа өгчих гэхээр Эрүүл мэндийн яамныхан юу ч гаргаж өгөхгүй байна гэж байгаа юм. Үүнийг авч үзээрэй гэж би хүсмээр байна.

З.Энхболд: -Би одоо хоёрдугаар хэлэлцүүлэг дууслаа гээд чиглэл өгч болохгүй байна. Хоёрдугаар хэлэлцүүлэг дууслаа гэхээр дахиж хөдлөхөө больчхоод байгаа юм. Тэгэхээр одоо Төсвийн байнгын хороо хуралдаад орж ирэхгүй бол өөрөөр орох арга байхгүй.

Энхбаяр гишүүний гаргаад байгаа Гамшиг судлалын хүрээлэн, хажуу талын дуусаагүй эмнэлэг гэсэн хоёр асуудал байна.

С.Баярцогт:  -Ингээд байвал задарна шүү дээ, зөндөө олон санал байна. Ийм замбараагүй хоёрдугаар хэлэлцүүлэг байж болохгүй.


З.Энхболд:  -Аль, аль намын бүлэг нь дэмжиж байгаа бол Төсвийн байнгын хороо хуралдсан нь дээр л дээ.

С.Баярцогт:  -Хэзээ байхдаа Байнгын хороон дээр хураагаагүй саналыг чуулган дээр хураалгаж байсан юм бэ?

З.Энхболд:  -Хоёрдугаар хэлэлцүүлгээ зогсоож байгаад Байнгын хороогоо хуралдуулж байсан тохиолдол байгаа. Зөвхөн энэ хоёр асуудлаар Байнгын хороо гарч хуралдчихаад ирвэл Байнгын хорооны бус гишүүд бид нар хүлээж байя.

С.Баярцогт: -Нямдорж гишүүн өөр хүн ингэсэн бол Нямдорж гишүүн цам харайж байгаа. Өөрөө болохоор ингээд хууль зөрчсөн юм оруулаад.

З.Энхболд:  -1 дүгээр эмнэлгийн амбулаторийн барилга болгож хувиргая гэж байгаа юм байна шүү дээ. Тэгээд MR зэргээ ашиглаад.

С.Одонтуяа:  -Та улсын эмнэлэг хэвээр үлдээе гээд. Одоо бол концессоор өгсөн 1 дүгээр эмнэлгийн.

З.Энхболд:  -Концесс гэж өгөөгүй юм байна. Тэр эмнэлэгтэй холбоотой даатгалын зардлаар бас санал хураалгах ёстой. Ингээд гурван асуудал гарч ирээд байна.

-Энхбаяр гишүүн.

Ж.Энхбаяр:  -Гишүүд ээ, гуравдугаар хэлэлцүүлэг гэсэн нэг хувилбар, хоёрдугаар хувилбар буюу Улсын Их Хурлын төсөв батлагдсантай холбоотойгоор Улсын Их Хурлын тогтоол гарна. Төсвийн хэрэгжилтийг хангах тэр тогтоол дотроо саяын үлдсэн энэ хоёр асуудлыг энэ, энэ асуудлыг багтаан шийдвэрлэж, Засгийн газарт шийдвэрлэх үүргийг нь өгөөд дараагийн төсвийн тодотгол болон бусад юман дээрээ эцэслэн шийдвэрлэнэ гэсэн маягаар оруулж ирэх хоёр хувилбар байгаа юм.

С.Баярцогт:  -Энхбаяр гишүүний гаргаж байгаа саяын санал бол болж байна.

З.Энхболд:  -Төсвийн тодотгол хүртэл энэ эмнэлэг ажиллахгүй, Гамшиг судлалын хүрээлэнгийн 15 хүнийг ажлаас нь халчхаад зургаан сарын цалин өгнө.

Ж.Энхбаяр:  -Засгийн газар дотроо шингээгээд.

З.Энхболд:  -Биш ээ, Засгийн газарт тийм эрх мэдэл байхгүй л дээ.

-Лүндээ гишүүн зөв санал гаргаж байна. Бид нарыг ингээд маргаж байх хооронд Төсвийн байнгын хороо хуралдаад орж ирэх хугацаа өнгөрч байна. Тэгэхээр Төсвийн байнгын хороо “А” заал руу орж хуралдаад, 1/хажуу талын эмнэлэг; 2/ хажуу талын эмнэлгийн эрүүл мэндийн даатгалын сангийн зардал; 3/Гамшиг судлалын хүрээлэнгийн 15 орон тоог хасахгүй байх. Энэ гурван асуудлаар шийдвэрээ гаргаад ороод ирье. Үлдсэн гишүүд танхимдаа сууж байя.


Түр зуур чуулган завсарлалаа. Төсвийн байнгын хороог хүлээж байна.

З.Энхболд:  -Төсвийн байнгын хороо нэмэгдэл хурал хийсэн байна.

Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ганхуяг танилцуулна. 

-Индэрт урьж байна.


Сономпил гишүүн танилцуулж байя.

М.Сономпил: Монгол Улсын Засгийн газраас өргөн мэдүүлсэн Монгол Улсын 2016 оны төсвийн тухай, Нийгмийн даатгалын сангийн 2016 оны төсвийн тухай, Хүний хөгжил сангийн 2016 оны төсвийн тухай хуулийн төслүүдийн 2 дахь хэлэлцүүлгийг хийсэн талаарх Төсвийн байнгын хорооны санал, дүгнэлт.

Улсын Их Хурлын дарга, эрхэм гишүүд ээ, Монгол Улсын Засгийн газраас өргөн мэдүүлсэн Монгол Улсын 2016 оны төсвийн тухай, Нийгмийн даатгалын сангийн 2016 оны төсвийн тухай, Хүний хөгжил сангийн 2016 оны төсвийн тухай хуулийн төслүүдийн 2 дахь хэлэлцүүлгийг  Улсын Их Хурлын чуулганы 2015 оны 11 дүгээр сарын 10,11-ний өдрийн нэгдсэн хуралдаанаар хэлэлцээд зарим асуудлаар Байнгын хороогоор дахин хэлэлцэх чиглэл өгсний дагуу Төсвийн байнгын хороо 2015 оны 11 дүгээр сарын 11-ний өдөр дараах асуудлыг хэлэлцээд гаргасан санал, дүгнэлтээ танилцуулж байна. Үүнд:

1. Улсын нэгдүгээр төв эмнэлгээс санаачилсан "Нэг эмнэлэг-хоёр жигүүр" төслийг 2016 онд хэрэгжүүлэхэд Эрүүл мэндийн даатгалын сангаас санхүүжих орлого, зардлыг 2.8 тэрбум төгрөгөөр нэмэгдүүлж, Эрүүл мэндийн сайдын багцад тусгах,  


2. Эрүүл мэндийн даатгалын сангаас улсын эмнэлгүүдэд олгох санхүүжилтийн хэмжээг 2.8 тэрбум төгрөгөөр нэмэгдүүлж Нийгмийн даатгалын сангийн төсвийн төсөлд тусгах,


3 .Гамшиг судлалын хүрээлэнг Онцгой байдлын ерөнхий газарт нэгтгэхгүй байх, үүнтэй холбогдуулан 150.4 сая төгрөгөөр урсгал зардлыг нэмэгдүүлэх,


4. "Сургуулийн барилга, 640 суудал /Завхан, Их-Уул сум/, 2016-2017 он, төсөвт өртөг 4 тэрбум 500.0 сая төгрөг, 2016 онд санхүүжих дүн 1 тэрбум 500.0 сая төгрөг гэсэн төсөл арга хэмжээг төсөлд хэвээр үлдээх,


5. Урсгал зардал нэмэгдүүлэх бүлэг саналын 17-д тусгагдсан "Газар хөдлөлтийн гамшгаас урьдчилан сэргийлэх, эрсдэлийг бууруулах чиглэлээр сургалт, сурталчилгааны ажил зохион байгуулах, газар хөдлөлтийн идэвхжилт, цаашдын төлөв байдлыг нарийвчлан судлах ажлыг өргөжүүлэх, газар хөдлөлтийг бүртгэх станцын хэвийн ажиллагааг хангахад зориулж Монгол Улсын Шадар сайдын төсвийн багцын урсгал зардлыг 783.4 сая төгрөгөөр нэмэгдүүлэх" гэснийг "Боловсрол, соёл, шинжлэх ухааны сайд: Монгол орны болон УБ хот орчмын газар хөдлөлтийн идэвхжилт, цаашдын төлөв байдлыг нарийвчлан судлах ажлыг өргөжүүлж, эрчимжүүлэх, 228.4 сая төгрөг, мөн газар хөдлөлтийг бүртгэх, идэвхжилтийг хянах станцуудын сүлжээг өргөтгөх, үйл ажиллагааг хангах зардал 355.0 сая төгрөг, Монгол Улсын Шадар сайд: Газар хөдлөлтийн гамшгаас урьдчилан сэргийлэх, эрсдэлийг бууруулах чиглэлээр сургалт, сурталчилгааны ажил зохион байгуулах, 200.0 сая төгрөг"  гэж дүнд өөрчлөлт оруулахгүйгээр төсвийн захирагчаар нь салгаж өөрчлөх.


6.Сүхбаатар аймгийн Эрдэнэцагаан сумын ерөнхий боловсролын сургуулийн барилгын гүйцэтгэлийн үлдэгдэл 3.2 тэрбум төгрөгийг төсөлд нэмж тусгах. 


7. Сэлэнгэ аймгийн Мандал сумын 15.8 км замын концессын гэрээний дуусгаврын эргэн төлөлт 13.0 тэрбум төгрөгийг хөрөнгө оруулалтад нэмж тусгах.

Тухайн асуудлуудаар Байнгын хорооны хуралдаанаар хэлэлцэхэд гарсан зарчмын зөрүүтэй саналуудыг томьёолон та бүхэнд тараасан болно.    

Улсын Их Хурлын эрхэм гишүүд ээ, Байнгын хорооны санал, дүгнэлтэнд тусгагдсан асуудлыг хэлэлцэн шийдвэрлэж өгнө үү.  Анхаарал тавьсанд баярлалаа.

З.Энхболд:  -Нэмэгдэл саналууд 1, 2 , 3, 4 дүгээр санал болж байна. 5 дугаар саналыг салгаж хураах санал. Угаасаа газар хөдлөлийн мөнгийг ажлын хэсгээс бөөн дүнгээр ирүүлээд холбогдох төсвийн захирагчид хуваарилаагүй том дүнгээрээ суусныг салгасан. Энэ болж байна, мөнгө нэмэхгүйгээр.

Эрдэнэцагаан, Мандал сум хоёрыг ойлгосонгүй. Мандал сумыг бид нар дөнгөж сая доош нь кнопдоод шийдсэн биз дээ? Эрдэнэцагаан бол огт яригдаагүй ийм хоёр санал шинээр орж ирсэн байх юм? Мандал сум дээр дөнгөж саяхан доош нь дарчхаад дахиж санал хураалгахаар ямар ч логикгүй. Би ийм саналыг хураалгах боломжгүй байхгүй юу, энэ чинь. Дөнгөж саяхан доош нь дарчхаад одоо яаж буцааж кнопдох гээд байгаа юм бэ? Тэр чинь ёстой дэгийн хуулийн зөрчил болох гэж байна.

Эхний саналаа хураая.

1.Улсын нэгдүгээр төв эмнэлгээс санаачилсан "Нэг эмнэлэг-хоёр жигүүр" төслийг 2016 онд хэрэгжүүлэхэд Эрүүл мэндийн даатгалын сангаас санхүүжих орлого, зардлыг 2.8 тэрбум төгрөгөөр нэмэгдүүлж, Эрүүл мэндийн сайдын багцад тусгах.

Гэхдээ үүнийг Нийгмийн даатгалын сангийн тухай хуульд хоёр талд нь нэмэлт хийж өгнө шүү дээ. Орлого, зарлага хоёр дээр нь.

1 дүгээр саналыг ажлын хэсэг гаргаж, Төсвийн байнгын хороо дэмжсэн байна. Үүнийг дэмжье гэдгээр санал хураая.

Санал хураалт.


Орох газраа мэдэж байгаа, тийм ээ. Нийгмийн даатгалын сангийн тоонууд өөрчлөгдөх ёстой.

60 гишүүн оролцож, 49 гишүүн дэмжиж, 81,7 хувийн саналаар Төсвийн байнгын хорооны нэмэгдэл 1 дүгээр санал дэмжигдлээ.


2.Эрүүл мэндийн даатгалын сангаас улсын эмнэлгүүдэд олгох санхүүжилтийн хэмжээг 2.8 тэрбум төгрөгөөр нэмэгдүүлж Нийгмийн даатгалын сангийн төсвийн төсөлд тусгах.

Дээрээ орлого, зардал гэж биччихээд, хоёр дахин санал хураалгах юм байна.      2 дугаар санал бол эхний саналын үргэлжлэл юм байна.

2 дугаар саналыг дэмжье гэдгээр санал хураая.

Санал хураалт.

56 гишүүн оролцож, 50 гишүүн дэмжиж, 89,3 хувийн саналаар 2 дугаар санал дэмжигдлээ.

Үүгээр ордны хажуу талын эмнэлгийн барилга эмнэлэг хэлбэрээрээ үлдэж, 1 дүгээр эмнэлгийн амбулаторийн корпус болохоор болж байна. Эмнэлгээрээ баригдаж дуусаад амбулаториороо ажиллана гэдгээр.

3.Гамшиг судлалын хүрээлэнг Онцгой байдлын ерөнхий газарт нэгтгэхгүй байх, үүнтэй холбогдуулан 150.4 сая төгрөгөөр урсгал зардлыг нэмэгдүүлэх. Аюулгүй байдал, гадаад бодлогын байнгын хорооноос гарсан саналыг Төсвийн байнгын хороо дэмжсэн байна. 

Үүнийг дэмжье гэдгээр санал хураая. Газар хөдлөлтэй холбоотой судалгаа хийдэг газар байна.

56 гишүүн оролцож, 46 гишүүн зөвшөөр, 82,1 хувийн саналаар 3 дахь санал дэмжигдлээ.

4.Мөн чуулганаас чиглэл өгсөн, "Сургуулийн барилга, 640 суудал /Завхан, Их-Уул сум/, 2016-2017 он, төсөвт өртөг 4,500.0 сая төгрөг, 2016 онд санхүүжих дүн 1,500.0 сая төгрөг гэсэн төсөл арга хэмжээг хасах жагсаалтаас хасаж, төсөлд хэвээр үлдээх. 

Дэмжье гэдгээр санал хураая.

Санал хураалт.

56 гишүүн оролцож, 49 гишүүн зөвшөөрч, 87,5 хувийн саналаар Завханы Их Уул сумын сургуулийн барилга төсөлдөө үлдлээ.

5.Урсгал зардал нэмэгдүүлэх бүлэг саналын 17-д тусгагдан дэмжигдсэн "Газар хөдлөлтийн гамшгаас урьдчилан сэргийлэх, эрсдэлийг бууруулах чиглэлээр сургалт, сурталчилгааны ажил зохион байгуулах, газар хөдлөлтийн идэвхжилт, цаашдын төлөв байдлыг нарийвчлан судлах ажлыг өргөжүүлэх, газар хөдлөлтийг бүртгэх станцын хэвийн ажиллагааг хангахад зориулж Монгол Улсын Шадар сайдын төсвийн багцын урсгал зардлыг 783.4 сая төгрөгөөр нэмэгдүүлэх" гэснийг  хувааж:

-Боловсрол, соёл, шинжлэх ухааны сайдын багцад Монгол орны болон УБ хот орчмын газар хөдлөлтийн идэвхжилт, цаашдын төлөв байдлыг нарийвчлан судлах ажлыг өргөжүүлж, эрчимжүүлэх, 228.4 сая төгрөг, газар хөдлөлтийг бүртгэх, идэвхжилтийг хянах станцуудын сүлжээг өргөтгөх, үйл ажиллагааг хангах зардал 355.0 сая төгрөг, 

-Монгол Улсын Шадар сайдын багцад Газар хөдлөлтийн гамшгаас урьдчилан сэргийлэх, эрсдэлийг бууруулах чиглэлээр сургалт, сурталчилгааны ажил зохион байгуулах, 200.0 сая төгрөг" гэж дүнд өөрчлөлт оруулахгүйгээр төсвийн захирагчаар салгаж өөрчлөх. 

Зохицуулалтын саналыг Төсвийн байнгын хороо гаргасныг дэмжье гэснээр санал хураая.

Санал хураалт.

55 гишүүн оролцож, 49 гишүүн зөвшөөрч, 89,1 хувийн саналаар дэмжигдлээ.

7 дугаар саналаар санал хураахгүй. Яагаад гэвэл дөнгөж саяхан санал хураагаад шийдсэн асуудал. Дэгийн хуулиар хоорондоо зөрчилтэй санал би хураалгах боломжгүй.

6.Сүхбаатар аймгийн Эрдэнэцагаан сумын ерөнхий боловсролын сургуулийн барилгын гүйцэтгэлийн үлдэгдэл 3.2 тэрбум төгрөгийг төсөлд нэмж тусгах гэсэн саналыг яах юм бэ? Энэ яригдаагүй санал. Дөнгөж саяхан санал хураагаад үгүй гэж шийдсэн юмаар санал хураалгах боломжгүй.

Д.Эрдэнэбат:  -Сая Байнгын хороо хуралдаад шийдвэр гарсан шүү дээ.

З.Энхболд:  -Боломжгүй.

С.Баярцогт:  -Зарим дээр нь болоод, зарим дээр нь болохгүй гэдэг юм байхгүй.

З.Энхболд:  -Эндээс чиглэл өгсөн асуудлаар санал хураасан байна.

-Эрдэнэцагаанаар хураая. Мандалаар би хурааж чадахгүй, яагаад гэвэл түрүүн хураачихсан учраас.

Д.Эрдэнэбат: - Адилхан асуудал шүү дээ.

З.Энхболд:  -Эсвэл больё, хоёулангаар нь хураахаа больё.

С.Баярцогт:  -Байнгын хороо дахиж хуралдаад босгож байна шүү дээ.

З.Энхболд:  -Хүний хөгжил сангийн 2016 оны төсвийн тухай хуулийн төслийн талаарх зарчмын зөрүүтэй санал.

Үүгээр санал хураагаагүй байгаа.

Нэг.Монгол Улсын Засгийн газрын тухай хуульд нэмэлт, өөрчлөлт оруулах тухай, Засгийн газрын бүтцийн тухай, Засгийн газрын бүрэлдэхүүний тухай хуулийн төслийг Засгийн газар татаж авсантай холбогдуулан Хүний хөгжил сангийн 2016 оны төсвийн тухай хуулийн төсөлд оруулах өөрчлөлтийн талаар: 


1.Төслийн 8 дугаар зүйлийг хасах. Саналыг ажлын хэсэг гаргасан.

Дэмжье гэдгээр санал хураая.  9 яам больсонтой холбогдуулан Хүний хөгжил сангийн юунд бас өөрчлөлт орж байгаа юм байна.

57 гишүүн оролцож, 42 гишүүн зөвшөөрч, 73,7 хувийн саналаар эхний санал дэмжигдлээ.

2.Төслөөс 8 дугаар зүйлийг хассантай холбогдуулан төслийн 9 дүгээр зүйлийг доор дурдсанаар өөрчлөн найруулах;


"8 дугаар зүйл.Энэ хуулийг 2016 оны 01 дүгээр сарын 01-ний өдрөөс эхлэн дагаж мөрдөнө."

Дэмжье гэдгээр санал хураая.

Санал хураалт.

57 гишүүн оролцож, 44 гишүүн зөвшөөрч, 77,2 хувийн саналаар 2 дэмжигдлээ.

3.Төслийн 3 дугаар зүйлийн 1.1-ийн “Үндэсний орлогын газар” гэснийг “Гааль, татварын ерөнхий газар” гэж өөрчлөх.

-Үүгээр бүх газар гээд хураачихсан. Дахиад хураах уу? 

Д.Ганхуяг:  -Хууль нь тусдаа юм.

З.Энхболд:  -Хууль нь тусдаа юм байна.

Дэмжье гэдгээр санал хураая.


Санал хурааж байна.



57 гишүүн оролцож, 40 гишүүн зөвшөөрч, 70,2 хувийн саналаар 3 дэмжигдлээ.

4.Төслийн 3 дугаар зүйлийн "Төсвийн ерөнхийлөн захирагч" гэсэн хэсгээс “1.1.2. Хүний хөгжил сангийн тухай хуулийн 3.2.1-д заасан орлого”, "төвлөрүүлэх орлогын дүн /сая төгрөгөөр/" гэсэн хэсгээс “10,000.0” гэснийг тус тус хасах. 

-Бодвол 10 тэрбум байх. 

Дэмжье гэдгээр санал хураая.

Санал хураалт.

57 гишүүн оролцож, 41 гишүүн зөвшөөрч, 71,9 хувийн саналаар 4 дэмжигдлээ.

5.Төслийн 3 дугаар зүйлийн "Төсвийн ерөнхийлөн захирагч" гэсэн хэсэгт "1.2.Сангийн яам" гэж, "төвлөрүүлэх орлогын дүн /сая төгрөгөөр/" гэсэн хэсэгт "10,000.0" гэж, мөн зүйлд“1.2.1.Хүний хөгжил сангийн тухай хуулийн 3.2.1-д заасан орлого” гэж, "төвлөрүүлэх орлогын дүн /сая төгрөгөөр/" гэсэн хэсэгт “10,000.0” гэж тус тус нэмэх. Ажлын хэсэг санал гаргасан байна.

Дэмжье гэснээр санал хураая.

Санал хураалт.

57 гишүүн оролцож, 42 гишүүн зөвшөөрч, 73,7 хувийн саналаар 5 дэмжигдлээ.

 6.Хүний хөгжил сангийн хөрөнгөөр 2016 онд санхүүжүүлэх хөрөнгө оруулалтыг хасах.

Дэмжье гэснээр санал хураая.

Санал хураалт.


57 гишүүн оролцож, 43 гишүүн зөвшөөрч, 75,1 хувийн саналаар 6 дэмжигдлээ.

6 дугаар санал дэмжигдсэн тохиолдолд хураалгахаар 7 дугаар санал байна:

7.Хүний хөгжил сангийн хөрөнгөөр 2016 онд санхүүжүүлэх хөрөнгө оруулалтыг хасахтай холбогдуулан төслийн 7 дугаар зүйл болон "ХҮНИЙ ХӨГЖИЛ САНГИЙН ХӨРӨНГӨӨР 2016 ОНД САНХҮҮЖҮҮЛЭХ ХӨРӨНГӨ ОРУУЛАЛТЫН ТӨСӨЛ, АРГА ХЭМЖЭЭ, БАРИЛГА БАЙГУУЛАМЖИЙН ЖАГСААЛТ" гэсэн хавсралтыг хасах.

Дэмжье гэснээр санал хураая.

Санал хураалт.

57 гишүүн оролцож, 43 гишүүн зөвшөөрч, 75,4 хувийн саналаар 7 дэмжигдлээ.


Үүгээр зарчмын зөрүүтэй саналаар санал хурааж дууслаа.

Монгол Улсын 2016 оны төсвийн тухай, Хүний хөгжил сангийн 2016 оны төсвийн тухай, Нийгмийн даатгалын сангийн 2016 оны төсвийн тухай хуулиудын төслийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүллээ.

Өнөөдрийн хурал тарлаа. Гишүүдэд баярлалаа.

Бичлэг буулгасан:


ПРОТОКОЛЫН АЛБАНЫ ШИНЖЭЭЧ
 Б.БАТГЭРЭЛ

103



